
Útdráttur	  

Tilgangur	   rannsóknarinnar	   var	   að	   öðlast	   aukinn	   skilning	   og	  

varpa	  ljósi	  á	  upplifun	  og	  reynslu	  sjómanna	  af	  föðurhlutverkinu	  

og	   möguleika	   þeirra	   á	   að	   taka	   þátt	   í	   umönnun	   og	   uppeldi	  

barna	   sinna	   á	   fyrsta	   æviskeiði	   þeirra.	   Skoðað	   var	   hverjar	  

aðstæður	  og	  möguleikar	  sjómanna	  til	  að	  taka	  þátt	  í	  umönnun	  

og	  uppeldi	  ungra	  barna	  væru,	  hvort	  og	  hvernig	  þeir	  taka	  þátt	  í	  

meðgöngunni	   og	   hvort	   þeir	   séu	   viðstaddir	   fæðingu	   yngsta	  

barns.	   Einnig	   var	   kannað	   hvernig	   sjómenn	   nýta	   rétt	   sinn	   til	  

fæðingarorlofs.	   Spurningakönnun	   var	   lögð	   fyrir	   sjómenn	   sem	  

starfa	   hjá	   Samherja	   á	   Akureyri.	   Niðurstöður	   rannsóknarinnar	  

sýna	  að	  sjómenn	  eru	  virkir	  þátttakendur	  í	  umönnun	  og	  uppeldi	  

barna	   sinna,	   þegar	   frá	   er	   talin	   þátttaka	   í	   meðgöngunni.	   Þeir	  

telja	  að	  sama	  skapi	  starf	  sitt	  hvorki	  hafa	  slæm	  né	  góð	  áhrif	  á	  

þátttöku	   sína.	   Þættir	   líkt	   og	   aldur,	   menntun,	   hjúskaparstaða	  

eða	  lengd	  sjóferða	  virðast	  hafa	  lítil	  áhrif	  á	  þátttöku	  sjómanna	  í	  

umönnun	   og	   uppeldi	   barna	   sinna	   en	   einstaklingsbundnir	  

þættir	   annars	   vegar	   og	   þættir	   sem	   ákvarðast	   af	   lögum	   hins	  

vegar	   virðast	   hafa	  meiri	   áhrif.	   Í	   ljós	   kom	   að	   tekjur	   eru	   helsti	  

kosturinn	  við	  sjómannsstarfið	  en	  fjarvera	  helsti	  gallinn.	  

	  

Lykilorð:	   Sjómenn,	   föðurhlutverkið,	   umönnun	   og	   uppeldi,	  

fjarvera	  

Abstract	  
The	   purpose	   of	   this	   study	  was	   to	   increase	   knowledge	   of	   the	  

experience	  that	  seamen	  face	  as	  fathers	  and	  their	  possibilities	  

to	   participate	   in	   their	   children’s	   life	   at	   first	   life	   stage.	   The	  

conditions	   and	   possibilities	   to	   participate	   in	   their	   children’s	  

care	  and	  upbringing	  was	  analyzed,	  if	  and	  how	  they	  participate	  

in	  pregnancy	  and	  if	  they	  are	  present	  at	  their	  child’s	  birth.	  How	  

seamen	  use	  their	  rights	  for	  parental	  leave	  was	  also	  examined.	  

Seamen	   working	   for	   Samherji	   Akureyri	   participated	   in	   the	  

survey.	   Findings	   show	   that	   seamen	   are	   active	   participants	   in	  

their	  children’s	  life	  except	  during	  pregnancy.	  They	  do	  not	  think	  

that	  their	  work	  has	  bad	  or	  good	  impact	  on	  their	  participation.	  

Factors	  such	  as	  age,	  education,	  marital	  status	  or	  time	  away	  at	  

sea	  appear	  to	  have	  little	  effect	  on	  the	  participation	  of	  seamen	  

in	  the	  care	  and	  upbringing	  of	  their	  children.	  Individual	  factors	  

and	   factors	   determined	   by	   laws	   seem	   to	   have	  more	   impact.	  

Incomes	   are	   major	   plus	   factors	   but	   absence	   major	  

shortcoming.	  

	  

Key	  words:	  Seamen,	  fatherhood,	  care	  and	  upbringing,	  absence	  

Formáli	  
Þetta	  verkefni	  er	   lokaritgerð	   í	  meistaranámi	   í	   félagsráðgjöf	   til	  

starfsréttinda	  við	  Háskóla	  Íslands	  og	  er	  metið	  til	  30	  eininga.	  Ég	  

vil	   þakka	   öllum	   þeim	   sem	   hafa	   stutt	   mig	   við	   vinnslu	   þessa	  

verkefnis.	  Ég	  færi	  Anni	  G.	  Haugen,	  leiðbeinanda	  mínum,	  bestu	  

þakkir	   fyrir	  gott	  samstarf,	   stuðning	  og	   faglega	   leiðsögn.	  Ég	  vil	  

jafnframt	   þakka	   þátttakendum	   rannsóknarinnar	   fyrir	  

þátttökuna	   en	   án	   þeirra	   hefði	   rannsóknin	   ekki	   orðið	   að	  

veruleika.	   Þá	   þakka	   ég	   starfsmannastjóra	   Samherja	   fyrir	  

fyrirlagningu	   spurningalistans.	   Ég	   færi	   tengdamóður	   minni	  

einnig	   þakkir	   fyrir	   yfirlestur	   ritgerðarinnar	   og	   góðar	  

ábendingar.	   Að	   lokum	   vil	   ég	   þakka	   unnusta	   mínum	   og	  

fjölskyldu	  fyrir	  hvatninguna,	  stuðninginn	  og	  þolinmæðina	  sem	  

þau	  hafa	  veitt	  mér	  í	  gegnum	  námið.	  	  

1.	  Inngangur	  
Hugmyndin	   að	   verkefninu	   varð	   til	   þegar	   rannsakandi	   skrifaði	  BA	   verkefni	   sitt	   um	  

íslenska	  feður	  og	  þátttöku	  þeirra	   í	  uppeldi	  barna.	  Þar	  kom	  meðal	  annars	   í	   ljós	  að	  

feður	   sem	  vinna	   fjarri	   fjölskyldu	   sinni	  hafa,	   sem	  hópur,	   lítið	   verið	   rannsakaðir	  og	  

oftar	  en	  ekki	  náðu	  rannsóknir	  einungis	  til	  feðra	  sem	  vinna	  hefðbundinn	  vinnudag.	  

Þar	   sem	   rannsakandi	   hefur	   sjálfur	   reynslu	   af	   því	   að	   eiga	   föður	   sem	   vinnur	  

langtímum	   saman	   fjarri	   heimili	   sínu,	   varð	   úr	   að	   beina	   sjónum	   að	   íslenskum	  

sjómönnum	  og	  föðurhlutverkinu.	  Hér	  á	  landi	  hefur	  sjómennska	  til	  langs	  tíma	  verið	  

ein	  helsta	  atvinnugrein	   landsmanna	  og	  því	  margir	  feður	   innan	  þeirrar	  stéttar	  sem	  

ekki	  vinna	  hefðbundinn	  vinnudag.	  

Hvernig	  feður	  taka	  þátt	   í	  umönnun	  og	  uppeldi	  barna	  sinna	  er	  viðfangsefni	  

sem	  hefur	  verið	  kannað	   frá	  ýmsum	  fræðilegum	  sjónarhornum	  enda	  er	  margþætt	  

hlutverk	   beggja	   foreldra	   í	   nútímasamfélagi	   spennandi	   rannsóknarefni	   sem	   býður	  

upp	  á	  margvíslegar	  nálganir.	  Skoðað	  hefur	  verið	  hvernig	  feður	  taka	  þátt	  í	  umönnun	  

og	  uppeldi	  barna	  sinna,	  hversu	  miklum	  tíma	  þeir	  verja	  í	  líkamlega	  umönnun	  barna	  

sinna	  (líkt	  og	  að	  baða,	  klæða	  og	  fæða)	  og	  hversu	  miklum	  tíma	  þeir	  verja	  í	  leik	  með	  

börnum	   sínum	   (Craig,	   2006a),	   annars	   vegar	   um	   helgar	   og	   hins	   vegar	   á	   virkum	  

dögum	   (Hook	   og	  Wolfe,	   2012;	   Yeung,	   Sandberg,	   Davis-‐Kean	   og	   Hofferth,	   2001).	  

Einnig	  hefur	  verið	  kannað	  hvernig	  það	  að	  eignast	  barn	  hefur	  áhrif	  á	  vinnuframlag	  

feðra	  (Baxter,	  2007;	  Clauber,	  2008)	  og	  hvernig	  of	  mikil	  sem	  og	  of	   lítil	  vinna	  hefur	  

áhrif	  	  á	  þátttöku	  þeirra	  í	  umönnun	  og	  uppeldi	  barna	  sinna	  (Yeung	  o.fl.,	  2001).	  	  

Hér	   á	   landi	   hefur	   föðurhlutverkið	   fengið	   talsverða	   athygli	   meðal	  

fræðimanna	   og	   þá	   sérstaklega	   í	   því	   skyni	   að	   meta	   áhrif	   núverandi	  

fæðingarorlofslaga.	  Sjómenn	   	  sem	  feður	  virðast	  hins	  vegar	  ekki	  hafa	   fengið	  mikla	  

athygli	  meðal	   rannsakenda,	  hvorki	  hér	  á	   landi	  né	  annars	  staðar	   í	  heiminum.	  Fáar	  

rannsóknir	  hafa	  beinst	  að	  áhrifum	  þess	  að	  feður	  vinni	   fjarri	   fjölskyldum	  sínum	  og	  

þá	  með	  hvaða	  hætti	  það	  hefur	  áhrif	  á	  þátttöku	  þeirra	  í	  umönnun	  og	  uppeldi	  barna	  

þeirra.	  Þetta	  er	  nokkuð	  sérstakt,	  sér	  í	  lagi	  þegar	  litið	  er	  til	  þess	  að	  margir	  feður	  víðs	  

vegar	   um	   heim	   sinna	   atvinnu	   sem	   er	   fjarri	   heimilinu.	   Þar	   má	   nefna	   sjómenn,	  

hermenn,	   viðskiptamenn	   nútímans	   og	   farandverkamenn.	   Rannsakanda	   þykir	   því	  

mikilvægt	   að	   beina	   sjónarhorni	   sínu	   að	   þessum	   þætti,	   sérstaklega	   í	   ljósi	  

niðurstaðna	   fjölda	   rannsókna	   sem	   sýna	   mikilvægi	   þátttöku	   feðra	   í	   umönnun	   og	  

uppeldi	   barna,	   bæði	   hvað	   varðar	   vitsmunalegan,	   tilfinningalegan,	   félagslegan	   og	  

líkamlegan	   þroska	   barna	   (Cabrera,	   Tamis-‐LeMonda,	   Bradley,	   Hofferth	   og	   Lamb,	  

2000;	  Marsiglio,	   Amato,	   Day	   og	   Lamb,	   2000;	   Tamis-‐LeMonda	   og	   Cabrera,	   1999;	  

Tamis-‐LeMonda,	   Shannon,	   Cabrera	   og	   Lamb,	   2004).	   Þær	   rannsóknir	   sem	   sýna	  

mikilvægi	  þátttöku	  feðra	  á	  þroska	  barna	  hafa	  þó	  aðallega	  beinst	  að	  þeim	  feðrum	  

sem	  búa	  með	  börnum	  sínum	  og	  vinna	  hefðbundin	  vinnudag,	  en	  fjöldi	  sjómanna	  ver	  

helmingi	   ársins	  og	   jafnvel	  meira	  en	  það	  úti	   á	   sjó	  og	  eru	  því	  mikið	   fjarverandi	   frá	  

heimili.	   Þegar	   fjölskyldumeðlimur	   er	   mikið	   að	   heiman	   vegna	   vinnu	   eða	   annarra	  

ástæðna	   verður	   fjölskyldan	   að	   aðlagast	   bæði	   fjarveru	   og	   nærveru	   hans.	   Sumar	  

fjölskyldur,	  þar	  sem	  fjölskyldumeðlimur	  vinnur	  fjarri	  heimili	  sínu,	  þurfa	  að	  venjast	  

tíðum	  aðskilnaði	   líkt	  og	  á	   við	  um	   fjölskyldur	   sjómanna.	   Í	   ljósi	   samfélagsbreytinga	  

hér	  á	  Íslandi	  síðastliðin	  fimm	  ár,	  verður	  því	  áhugavert	  að	  kanna	  áhrif	  fjarveru	  föður	  

frá	  heimili	  sínu,	  nú	  þegar	  það	  verður	  æ	  algengara	  að	  til	  dæmis	  iðnaðarmenn	  sinni	  

störfum	   sínum	   erlendis,	   þar	   sem	  mörg	   fyrirtæki	   sinna	   orðið	   verkefnum	   víða	   um	  

heim.	   Vestræn	   nútímasamfélög	   krefjast	   orðið	   sífellt	  meiri	   hreyfanleika	   launþega,	  

jafnt	  kvenna	  sem	  karla.	  	  

Tilgangur	   rannsóknarinnar	   er	   að	   öðlast	   aukinn	   skilning	   og	   varpa	   ljósi	   á	  

upplifun	  og	  reynslu	   íslenskra	  sjómanna	  af	  föðurhlutverkinu	  og	  möguleika	  þeirra	  á	  

að	   taka	  þátt	   í	   umönnun	  og	  uppeldi	  barna	   sinna	   fyrstu	  árin.	   Skoðað	  er	  hvort	  þeir	  

telji	  sig	  hafa	  aðstæður	  og	  möguleika	  til	  að	  taka	  þátt	   í	  umönnun	  og	  uppeldi	  ungra	  

barna	  sinna	  líkt	  og	  aðrir	  feður	  sem	  starfa	  í	  landi,	  hvort	  og	  hvernig	  þeir	  taka	  þátt	  á	  

meðgöngunni	  og	  hvort	  þeir	  séu	  viðstaddir	   fæðingu	  barna	  sinna.	  Einnig	  er	  skoðað	  

hvort	   og	   hvernig	   sjómenn	   nýta	   rétt	   sinn	   til	   fæðingarorlofs.	   Að	   lokum	   er	   kannað	  

hver	  ástæðan	  er	  fyrir	  því	  að	  þeir	  velja	  þennan	  starfsvettvang	  sem	  oft	  felst	  í	  löngum	  

fjarverum	   frá	   heimili	   og	   fjölskyldu,	   hvernig	   þeir	   upplifa	   að	   starfið	   fari	   saman	   við	  

þátttöku	  þeirra	  og	  hvaða	  áhrif	  þeir	  telja	  starf	  sitt	  hafa	  á	  þátttöku	  sína	   í	  umönnun	  

og	   uppeldi	   barna	   sinna.	   Vonast	   er	   til	   að	   niðurstöðurnar	   verði	   gagnlegar	   fyrir	  

sjómannastéttina	   og	   varpi	   ljósi	   á	   aðstæður	   þeirra	   þar	   sem	   málefnið	   hefur	   litla	  

athygli	  fengið	  hingað	  til.	  Einnig	  er	  vonast	  til	  að	  niðurstöðurnar	  geti	  nýst	  þeim	  sem	  

vinna	  að	  réttindamálum	  sjómanna	  og	  varpað	  ljósi	  á	  það	  hvort	  bæta	  þurfi	  aðstæður	  

íslenskra	  sjómanna	  enn	  frekar	  til	  þess	  að	  þeir	  geti	  tekið	  þátt	  í	  umönnun	  og	  uppeldi	  

barna	  sinna.	  Spurningalisti	  var	  lagður	  fyrir	  sjómenn	  sem	  starfa	  hjá	  Útgerðarfélaginu	  

Samherja	   á	   Akureyri.	   Ástæðan	   fyrir	   því	   að	   Eyjafjarðarsvæðið	   varð	   fyrir	   valinu	   er	  

vegna	  búsetu	   rannsakanda	  og	   vegna	  þess	  hversu	  margir	   starfa	   við	   sjómennsku	  á	  

þessu	  svæði.	  

Rannsóknarspurningin	   er	   eftirfarandi:	   Eru	   sjómenn	   virkir	   þátttakendur	   í	  

umönnun	  og	  uppeldi	  á	  fyrsta	  æviskeiði	  yngsta	  barns?	  

Auk	  þess	  sem	  eftirfarandi	  þættir	  eru	  kannaðir:	  

-‐ Hvernig	  taka	  sjómenn	  þátt	  í	  meðgöngu	  yngsta	  barns?	  

-‐ Eru	  þeir	  viðstaddir	  fæðingu	  yngsta	  barns?	  

-‐ Nýta	  þeir	  rétt	  sinn	  til	  fæðingarorlofs	  eða	  taka	  þeir	  annars	  konar	  frí	  

eftir	  fæðingu	  yngsta	  barns?	  

-‐ Telja	   sjómenn	   starf	   sitt	  hafa	  áhrif	   á	  þátttöku	   sína	   í	   umönnun	  og	  

uppeldi	  barna	  sinna	  og	  ef	  svo	  er	  hvers	  konar	  áhrif?	  

Kannað	   verður	   hvort	   munur	   sé	   á	   aldri	   sjómanna,	   hjúskaparstöðu,	  

menntun	   eða	   lengd	   sjóferða	   hvað	   varðar	   þátttöku	   þeirra	   í	   umönnun	  og	  

uppeldi	  yngsta	  barns.	  	  

Ritgerðin	   skiptist	   í	   fimm	  kafla.	  Að	   inngangi	   loknum	  verður	  gerð	  grein	   fyrir	  

þeim	   fræðilega	   grunni	   sem	   rannsóknin	   byggir	   á.	   Þar	   verður	   fjallað	   um	   þróun	  

föðurhlutverksins	  og	  þátttöku	   feðra	   í	  umönnun	  og	  uppeldi	  barna	  sinna.	  Auk	  þess	  

sem	  varpað	  verður	  ljósi	  á	  erlendar	  og	  íslenskar	  rannsóknir	  þar	  sem	  meðal	  annars	  er	  

skoðað	  hvernig	   feður	   samræma	  atvinnu	   við	   fjölskyldulíf	   og	   fjallað	   um	   feður	   sem	  

starfa	  fjarri	  fjölskyldum	  sínum.	  Gerð	  verður	  grein	  fyrir	  mikilvægi	  þess	  að	  feður	  taki	  

þátt	  í	  umönnun	  og	  uppeldi	  barna	  sinna	  í	  ljósi	  tengslakenninga.	  Næst	  verður	  fjallað	  

um	  það	  lagaumhverfi	  sem	  styður	  við	  þátttöku	  feðra	  þar	  sem	  megin	  áherslan	  er	  á	  

fæðingarorlofslögin.	   Að	   lokum	   er	   fjallað	   um	   sjómenn	   og	   fjölskyldulíf.	   Á	   eftir	  

fræðilegri	  umfjöllun	  verður	  gerð	  grein	  fyrir	  aðferð	  og	  framkvæmd	  rannsóknarinnar	  

þar	   sem	   ljósi	   verður	   varpað	   á	   takmörk	   hennar	   og	   siðfræðileg	   álitamál.	  

Niðurstöðum	  rannsóknarinnar	  eru	  gerð	  skil	  og	  að	  lokum	  eru	  umræður	  og	  lokaorð	  

þar	  sem	  rannsóknarspurningum	  er	  svarað	  með	  tilliti	  til	  þeirrar	  fræðilegu	  þekkingar	  

sem	  varpað	  hefur	  verið	  fram.	  	   	  

2.	  Fræðileg	  umfjöllun	  
Í	   þessum	   kafla	   verður	   gerð	   fræðileg	   úttekt	   á	   efninu.	   Fjallað	   verður	   um	   helstu	  

kenningar	   á	   sviðinu	   og	   varpað	   verður	   ljósi	   á	  megin	   rannsóknarhefðir	   og	   nýlegar	  

rannsóknir.	  	  

	   Ákveðið	   var	   að	   einblína	   á	   þátttöku	   feðra	   hjá	   ungum	   börnum	   þar	   sem	  

mikilvægasta	   tengslamyndunin	   fer	   fram	   fyrstu	   árin	   (Sæunn	  Kjartansdóttir,	   2009).	  

Auk	  þess	  eru	   fræðimenn	   sammála	  því	   að	  þarfir	  barna	  eru	  mismunandi	  eftir	   aldri	  

barnanna.	  Ung	  börn	  þarfnast	  til	  dæmis	  meiri	  tíma	  í	  umönnun	  en	  þau	  eldri	  (Milkie,	  

Mattingly,	   Nomaguchi,	   Bianchi	   og	   Robinson,	   2004)	   og	   hafa	   sérstaka	   þörf	   fyrir	  

athygli	   foreldra.	   Í	   þessari	   ritgerð	   verður	  notast	   við	  hugtakið	   faðir	   sem	  karlmaður	  

sem	  hefur	  barn	  eða	  börn	  í	  umsjá	  sinni.	  	  

	  

2.1.	  Þróun	  föðurhlutverksins	  

Feður	  gegna	  margvíslegum	  hlutverkum	  innan	  fjölskyldunnar.	  Umönnun	  og	  uppeldi	  

barna	  er	  eitt	  þeirra.	  Hlutverk	  þeirra	  sem	  feður	  hefur	  þó	  tekið	  miklum	  breytingum	  

með	  árunum	  (Ingólfur	  V.	  Gíslason,	  2007).	  Ingólfur	  V.	  Gíslason	  (2008b)	  bendir	  á	  að	  

hér	  áður	  fyrr	  voru	  feður	  fyrirvinnur	  og	  ekki	  var	  gerð	  krafa	  til	  þeirra	  varðandi	  það	  að	  

þeir	   kæmu	   að	   umönnun	   og	   uppeldi	   barna	   sinna.	   Á	   20.	   öldinni	   fór	   viðhorf	   til	  

þátttöku	   feðra	   svo	   að	   breytast	   og	   aukin	   áhersla	   var	   lögð	   á	  magn	   þess	   tíma	   sem	  

feður	  sinntu	  föðurhlutverkinu	  frekar	  en	  hvernig	  því	  var	  sinnt	  (Marsiglio	  o.fl.,	  2000;	  

Yoshida,	   2011).	   Breytingarnar	   má	   ekki	   síst	   rekja	   til	   þess	   er	   konur	   fóru	   að	   fara	   í	  

síauknum	  mæli	   út	   á	   vinnumarkaðinn	   og	   út	   af	   heimilinu	   (Bianchi,	   2000;	   Cabrera,	  

Tamis-‐LeMonda,	  Lamb,	  Boller,	  1999;	   Ingólfur	  V.	  Gíslason,	  2008a;	  Tamis-‐LeMonda	  

og	  Cabrera,	  1999).	  Jafnframt	  má	  rekja	  aukna	  þátttöku	  feðra	  í	  umönnun	  og	  uppeldi	  

barna	  sinna	   til	   lagaumhverfisins	  þar	   sem	   lögð	  var	  aukin	  áhersla	  á	  að	  börn	  skyldu	  

njóta	  umönnunar	  beggja	  foreldra.	  	  

	   Williams	   (2008)	   fjallar	   um	   fjögur	   mismunandi	   tímabil	   í	   þróun	  

föðurhlutverksins	  í	  grein	  sinni	  What	  is	  fatherhood?	  sem	  Lamb	  (1987)	  þróaði.	  Lamb	  

gerir	  ráð	  fyrir	  að	  á	  fyrsta	  tímabilinu	  hafi	  faðirinn	  verið	  siðferðilegur	  kennari	  (e.	  the	  

moral	  teacher),	  á	  öðru	  tímabilinu	  fyrirvinna	  (e.	  breadwinner),	  þriðja	  tímabilið	  hafi	  

verið	  tímabil	  kynímyndar	  (e.	  sex-‐role	  model)	  og	  á	  fjórða	  og	  nýjasta	  tímabilinu	  gerir	  

hann	  ráð	  fyrir	  að	  faðirinn	  sé	  uppeldisfaðir	  (e.	  the	  nurturing	  father).	  Lamb	  gerði	  ráð	  

fyrir	   því	   að	   fyrsta	   tímabilið	   hafi	   átt	   sér	   stað	   fyrir	   iðnbyltinguna	   en	  þá	   voru	   feður	  

fyrst	  og	  fremst	  ábyrgir	  fyrir	  siðferðilegum	  og	  menntunarlegum	  þörfum	  barna	  sinna.	  

Annað	  tímabilið	  sem	  einkenndist	  af	  fyrirvinnuhlutverkinu	  taldi	  hann	  að	  hafi	  átt	  sér	  

stað	   við	   upphaf	   iðnbyltingarinnar	   en	   það	   tímabil	   lagði	   áherslu	   á	   kynjaskiptingu	   í	  

vinnu	  og	  uppeldi.	   Þriðja	   tímabilið	   átti	   sér	   stað	   í	   kjölfar	  þess	  og	  það	   tímabil	   sagði	  

Lamb	  hafa	  einkennst	  af	  því	  að	  faðirinn	  var	  talinn	  vera	  nauðsynlegur	  til	  að	  skilgreina	  

kynhlutverk.	   Á	   fjórða	   og	   síðasta	   tímabilinu	   bendir	   Lamb	   á	   verulega	   þróun	   í	  

föðurhlutverkinu.	   Faðirinn	  er	   þar	  metinn	  út	   frá	   þátttöku	  hans	   í	   lífi	   barna	   sinna	   á	  

sama	   tíma	   og	   hann	   er	   skilgreindur	   út	   frá	   öðrum	   kynhlutverkum	   sínum.	  Williams	  

bendir	  í	  sömu	  grein	  á	  að	  Pleck	  (1987)	  hafi	  verið	  með	  svipaða	  skilgreiningu	  og	  Lamb	  

á	   þróun	   föðurhlutverksins	   en	   taldi	   tímabilin	   hafa	   verið	   þrjú	   en	   ekki	   fjögur.	   Pleck	  

taldi	  þróunina	  hafa	  byrjað	  í	  upphafi	  19.	  aldar.	  Fyrsta	  tímabilið	  hafi	  verið	  faðir	  sem	  

fjarlæg	  fyrirvinna,	  á	  öðru	  tímabilinu	  hafi	  faðirinn	  verið	  fyrirmynd	  kynhlutverka	  en	  á	  

þriðja	  og	  nýjasta	  tímabilinu	  sé	  faðirinn	  orðinn	  þátttakandi.	  

Í	   dag	   er	   hlutverk	   feðra	   líklega	   öðruvísi	   en	   hlutverk	   þeirra	   eigin	   feðra	   var	  

(Wall	   og	   Arnold,	   2007).	   Það	   er	   þó	   ekki	   aðeins	   föðurhlutverkið	   sjálft	   sem	   hefur	  

breyst	   heldur	   hefur	   viðhorf	   samfélagsins	   tekið	   töluverðum	   breytingum	   og	   má	  

líklega	  rekja	  breytingarnar	  til	  viðhorfsins.	  Nú	  er	  til	  að	  mynda	  gert	  ráð	  fyrir	  þátttöku	  

feðra	   allt	   frá	   upphafi	  meðgöngu	   og	   gerð	   er	   krafa	   til	   nærveru	   þeirra	   við	   fæðingu	  

barna	  sinna.	  Að	  sama	  skapi	  má	  sjá	  aukna	  þátttöku	  á	  heimilinu,	  bæði	  í	  umönnun	  og	  

hvað	   varðar	   uppeldi	   barna	   (Ingólfur	   V.	   Gíslason,	   1997).	   Viðhorf	   til	  

föðurhlutverksins	   og	   ímynd	   feðra	   er	   að	   þeir	   taki	   meiri	   þátt	   í	   uppeldi	   á	   börnum	  

sínum,	   þrói	   nánari	   tilfinningasambönd	   við	   börnin	   sín	   og	   deili	   gleði	   og	   vinnu	  

umönnunar	   með	   mæðrum	   (Wall	   og	   Arnold,	   2007).	   Aukinn	   fjöldi	   feðra	   telur	  

þátttöku	   í	   lífi	   barna	   sinna	  mikilvæga	  og	  margir	   feður	   tjá	   löngun	   til	   að	  verja	  meiri	  

tíma	  með	  börnunum	  sínum	  (Milkie	  o.fl.,	  2004).	  Þeir	  telja	  að	  báðir	  foreldrar	  eigi	  að	  

deila	  sem	  flestum	  þáttum	  og	  ábyrgð	  í	  uppeldinu	  jafnt	  (Milkie,	  Bianchi,	  Mattingly	  og	  

Robinsson,	   2002).	   Hins	   vegar	   eru	   ekki	   allir	   fræðimenn	   sammála	   því	   að	  

föðurhlutverkið	   hafi	   tekið	   breytingum	   (Jamieson,	   1999;	   Knoester	   og	   Eggebeen,	  

2006;	  Speakman	  og	  Marchington,	  1999).	  	  

2.2.	  Þátttaka	  feðra	  í	  uppeldi	  og	  umönnun	  barna	  	  

Margir	  fræðimenn	  telja	  að	  breytingar	  hafi	  orðið	  á	  föðurhlutverkinu	  og	  að	  þeim	  hafi	  

fylgt	   auknar	   væntingar	   til	   þátttöku	   feðra	   í	   umönnun	   ungra	   barna	   sinna	   (Wall	   og	  

Arnold,	  2007;	  O’Brien	  og	  Shemilt,	  2003).	  Á	  síðustu	  áratugum	  hafa	  fræðimenn	  reynt	  

að	  skilgreina	  þátttöku	  feðra	  í	  þeim	  tilgangi	  að	  kanna	  áhrif	  hennar	  á	  börn	  þeirra	  og	  

fjölskyldur	  (Marks	  og	  Palkovitz,	  2004).	  Marsiglio	  (1991)	  lýsir	  þátttöku	  föður	  þannig	  

að	  hann	  leitist	  eftir	  að	  koma	  á	  nálægu,	  persónulegu	  sambandi	  við	  barn	  sitt	  og	  veiti	  

uppeldi	  og	  umhyggju.	  Doherty,	  Kouneski	  og	  Erickson	   (1998)	   skilgreina	  hins	   vegar	  

þátttöku	   feðra	  með	  hliðsjón	  af	  ábyrgu	   föðurhlutverki.	  Þeir	  benda	  á	  að	   feður	  sem	  

eru	  ábyrgir	  séu	  þeir	  sem	  eru	  til	  staðar	  við	  fæðingu	  barna	  sinna	  og	  taka	  virkan	  þátt	  í	  

meðgöngu	   og	   umönnun	   barna	   með	   móður.	   Í	   ábyrgð	   felst	   almenn	   umsjón	   með	  

barni,	  það	  er	  að	  sjá	  til	  þess	  að	  barniið	  nærist	  og	  klæðist	  og	  að	  því	  sé	  leiðbeint	  og	  

kennt	   (Cabrera	   o.fl.,	   2000).	   Þannig	   geta	   feður	   verið	   virkir	   þátttakendur	   í	  

umönnuninni	   ásamt	   því	   að	   veita	   börnum	   sínum	   tilfinningalegan	   stuðning	   og	  

ráðgjöf	  samkvæmt	  Marks	  og	  Palkovitz	  (2004).	  

Í	  greininni	  Measuring	  father	  involvement	  in	  the	  early	  head	  start	  evaluation:	  a	  

multidimensional	  conceptualization	  eftir	  Cabrera,	  Tamis-‐LeMonda,	  Lamb	  og	  Boller	  

(1999)	  er	  fjallað	  um	  bandarískt	   líkan	  sem	  Lamb,	  Pleck,	  Charnov	  og	  Levine	  þróuðu	  

og	  fjölluðu	  um	  árið	  1985.	  Líkanið	  var	  þróað	  um	  þátttöku	  og	  leggur	  áherslu	  á	  beina	  

þátttöku	   feðra	   í	   lífi	   ungra	   barna	   þeirra.	   Líkanið	   leggur	   til	   þrjár	   víddir	   í	   þátttöku	  

feðra:	   1)	   Skuldbindingu	   (e.	   engagement),	   það	  er	   að	  hve	  miklu	   leyti	   feður	  upplifa	  

beint	  samband	  og	  sameiginleg	  samskipti	  við	  börn	  sín	  varðandi	  umönnun,	  leiki	  eða	  

tómstundir.	   Það	   er	   tíma	   sem	   varið	   er	   í	   bein	   samskipti	   við	   börnin.	   2)	   Aðgengi	   (e.	  

Availability),	  það	  er	  nærvera	  föður	  eða	  aðgengi	  barnsins	  að	  honum.	  3)	  Ábyrgð	  (e.	  

Responsibility),	   til	  dæmis	  að	  hve	  miklu	   leyti	   faðir	  hagræðir	  aðstæðum	  til	  þess	  að	  

vera	   til	   staðar	   fyrir	  barnið	  en	  einnig	  að	   faðir	  þekki	   tilfinningalegar,	   félagslegar	  og	  

líkamlegar	   þarfir	   barna.	   Þetta	   líkan	   er	   enn	   notað	   víða	   í	   rannsóknum,	   aðallega	   í	  

Bandaríkjunum.	  	  

2.3.	  Erlendar	  rannsóknir	  

2.3.1.	  Að	  verða	  faðir	  

Breytingar	  hafa	  orðið	  á	  þátttöku	  feðra	  í	  meðgöngu	  og	  margir	  feður	  taka	  virkan	  þátt	  

frá	  upphafi	  meðgöngu,	  meðal	  annars	  með	  því	  að	  vera	  viðstaddir	   læknisathuganir	  

og	   sækja	   fræðslu	   á	   meðgöngu.	   Jafnframt	   eru	   feður	   æ	   oftar	   viðstaddir	   fæðingu	  

barna	  sinna	  (Chandler	  og	  Field,	  1997;	  Ingólfur	  V.	  Gíslason,	  2002)	  og	  virðist	  sú	  þróun	  

hafa	  orðið	  vegna	  þess	  að	  móðir	  óski	  eftir	  stuðningi	  þeirra	  á	  þessum	  tíma	  (Ingólfur	  

V.	   Gíslason,	   2002).	   Auk	   þess	   benda	   fræðimenn	   á	   að	   feður	   séu	   mikilvægir	   fyrir	  

heilsu	   og	   velferð	   barnsmóður	   og	   velgengni	   hennar	   í	   brjóstagjöf	   (Diemer,	   1997).	  

Margir	   fræðimenn	   hafa	   kannað	   hvort	   karlar	   upplifi	   þær	   breytingar	   sem	   konur	  

upplifa	  á	  meðgöngu.	  Mason	  og	  Elwood	  (1995)	  benda	  á	  að	  karlar	  hafi	  tilhneigingu	  til	  

að	   upplifa	   ýmsar	   breytingar,	   meðal	   annars	   svefntruflanir,	   þyngdaraukningu	   og	  

þreytu,	  líkt	  og	  ófrískar	  konur.	  Ingólfur	  V.	  Gíslason	  (2002)	  tekur	  undir	  með	  þeim	  og	  

bendir	   á	   að	   algeng	   einkenni	   hjá	   verðandi	   feðrum	   séu	   aukin	   matarlyst,	  

þyngdaraukning,	  ógleði	  og	  geðsveiflur.	  Ein	  rannsókn	  kannaði	  reynslu	  sænskra	  feðra	  

af	  meðgöngu	  með	  því	  að	  taka	  viðtöl	  við	  sjö	   feður	  þegar	  barnsmæður	  þeirra	  voru	  

komnar	  á	  38.	  til	  39.	  viku	  meðgöngu.	  Allir	  feðurnir	  bentu	  á	  líkamlegar,	  andlegar	  og	  

félagslegar	   breytingar.	   Niðurstöður	   sýndu	   jafnframt	   þörf	   feðra	   fyrir	   stuðning	   á	  

meðgöngunni	  líkt	  og	  mæður	  þar	  sem	  þeir	  upplifi	  sig	  ekki	  sem	  þátttakendur	  heldur	  

utangarðsmenn	  (Finnbogadóttir,	  Crang	  Svalenius	  og	  Persson,	  2003).	  

Nokkrar	  rannsóknir	  hafa	  beinst	  að	  því	  hvort	  því	  fylgi	  einhverjar	  breytingar	  að	  

verða	   faðir	   og	   hverjar	   breytingarnar	   þá	   séu.	   Fägerskiöld	   (2008)	   tók	   viðtöl	   við	   20	  

sænska	  feður	  á	  aldrinum	  20-‐48	  ára	  í	  því	  skyni	  að	  kanna	  breytingarnar.	  Börn	  þeirra	  

voru	  á	  aldrinum	  fimm	  til	  níu	  mánaða	  þegar	  viðtölin	  voru	  tekin.	  Niðurstöður	  leiddu	  

meðal	   annars	   í	   ljós	   að	   föðurhlutverkinu	   fylgdu	   miklar	   breytingar.	   Breytingarnar	  

fólust	  í	  því	  að	  verða	  faðir,	  kröfur	  um	  að	  samræma	  vinnu	  og	  fjölskyldulíf,	  breyting	  á	  

sambandi	  við	  maka	  og	  þróun	  sambands	  við	  barnið	  þeirra.	  Rannsóknin	   leiddi	   í	   ljós	  

að	   þó	   svo	   að	   þetta	   hafi	   verið	   tími	   krefjandi	   breytinga	   þá	   hafi	   feðrunum	   fundist	  

stórkostlegra	  að	  verða	  faðir	  en	  þeir	  höfðu	  ímyndað	  sér.	  John,	  Cameron	  og	  McVeigh	  

(2005)	  skoðuðu	  sömuleiðis	  þær	  breytingar	  sem	  fylgja	  því	  að	  verða	  faðir.	  Þar	  voru	  

tekin	  viðtöl	  við	  átján	  feður	  í	  Ástralíu	  sem	  höfðu	  eignast	  sitt	  fyrsta	  barn	  sex	  til	  tólf	  

vikum	  eftir	  fæðingu	  þess.	   Í	   ljós	  kom	  að	  fyrstu	  6	  til	  12	  vikurnar	  voru	  tími	  krefjandi	  

breytinga.	   Föðurhlutverkið	   reyndist	   vera	   veruleg	   áskorun	   og	   tími	   breytinga	   auk	  

þess	  sem	  skuldbindingar,	  ábyrgð	  og	  það	  að	  viðhalda	  samböndum	  við	  fjölskyldu	  og	  

vini,	  voru	  þættir	  sem	  komu	  upp.	  Niðurstöðurnar	  sýndu	  að	  föðurhlutverkið	  er	  flókið	  

og	  flókið	  er	  að	  samræma	  vinnu	  og	  föðurhlutverk.	  Barclay	  og	  Lupton	  (1999)	  gerðu	  

eigindlega	   rannsókn	   þar	   sem	   ástralskir	   feður	   lýstu	   upplifun	   sinni	   af	  

föðurhlutverkinu.	  15	   foreldrum	  var	   fylgt	  eftir	   fyrstu	  þrjú	  árin	  eftir	   fæðingu	  barna	  

þeirra.	   Í	   ljós	   kom	   að	   upplifun	   feðranna	   af	   foreldrahlutverkinu	   var	   öðruvísi	   en	  

feðurnir	   höfðu	   gert	   sér	   í	   hugarlund.	   Þeim	   reyndist	   foreldrahlutverkið	   erfiðara	   en	  

þeir	  héldu	  að	  það	  yrði	  og	  þeim	  fannst	  erfitt	  að	  samræma	  fjölskyldulífið	  við	  atvinnu.	  

Auk	  þess	  sem	  þeim	  fannst	  að	  þeir	  þyrftu	  meiri	  tíma	  með	  barninu	  þar	  sem	  sá	  tími	  

sem	  þeir	  höfðu	  var	  ekki	  nægur.	  	  

	  Enn	   ein	   rannsóknin	   sem	   nær	   til	   þeirra	   breytinga	   að	   verða	   faðir	   er	   eftir	  

Genesoni	   og	   Tallandini	   (2009).	   Genesoni	   og	   Tallandini	   skoðuðu	   gagnagrunna	   um	  

feður	  í	  vestrænum	  löndum	  frá	  árunum	  1989-‐2008	  þar	  sem	  innihaldsgreining	  leiddi	  

í	   ljós	   að	   það	   sé	   reynsla	   feðra	   að	   erfitt	   sé	   að	   samræma	   atvinnu,	   fjölskyldulíf	   og	  

persónulegar	  þarfir	   líkt	  og	  rannsóknirnar	  að	   framan	  sýna.	  Það	  sem	  rannsóknirnar	  

hér	  að	  framan	  sýndu	  þó	  ekki,	  er	  að	  foreldrahlutverkinu	  fylgja	  meiri	  breytingar	  fyrir	  

mæður	   en	   feður	   þar	   sem	   feðurnir	   virtust	   halda	   vinnu	   sinni	   og	   félagslífi	   óbreyttu	  

fyrsta	  árið	  en	  mæðurnar	  ekki.	  Það	  er	  þó	  ljóst	  að	  af	  þessum	  rannsóknum	  að	  dæma	  

að	   það	   að	   verða	   faðir	   er	   tími	   mikilla	   breytinga	   sem	   hefur	   í	   för	   með	   sér	  

skuldbindingar,	  ábyrgð	  og	  krefst	  jafnvægis	  milli	  vinnu	  og	  fjölskyldu.	  

	  

2.3.2.	  Þátttaka	  feðra	  í	  umönnun	  og	  uppeldi	  barna	  

Margar	   rannsóknir	   hafa	  beint	   sjónum	   sínum	  að	  þátttöku	   feðra	   í	   umönnun	  barna	  

sinna.	  Margar	  þeirra	  hafa	  leitast	  eftir	  að	  skoða	  umfang	  þátttöku	  feðra,	  hvers	  konar	  

umönnun	   feður	   taka	   helst	   að	   sér	   og	   hvort	  munur	   sé	   á	   þátttöku	   um	  helgar	   og	   á	  

virkum	  dögum.	   Í	   fyrrnefndri	   rannsókn	  Fägerskiöld	   (2008)	  sögðust	   feðurnir	   sjá	  um	  

umönnun	  í	  sama	  mæli	  og	  móðirin	  þegar	  báðir	  foreldrar	  voru	  heima.	  Þrátt	  fyrir	  það	  

sögðust	   þeir	   þó	   enn	   líta	   á	  móðurina	   sem	   aðal	   umönnunaraðilann.	   Í	   ljós	   kom	   að	  

ástæðurnar	   fyrir	   því	   voru	   meðal	   annars	   að	   feðurnir	   voru	   að	   vinna	   en	   móðirin	  

heima	  að	  sjá	  um	  barnið	  en	  einnig	  virtist	  brjóstagjöfin	  hafa	  þar	  áhrif.	  Þeim	   fannst	  

þeir	  vera	  jafnari	  móðurinni	  þegar	  brjóstagjöf	  var	  lokið	  og	  þeir	  gátu	  gefið	  barninu	  að	  

borða	  líkt	  og	  móðirin.	  Niðurstöður	  rannsóknarinnar	  bentu	  til	  þess	  að	  feðurnir	   litu	  

gjarnan	   á	   sig	   sem	  mikilvæga	   viðbót	   við	  móður	   en	   að	   hún	   væri	  mikilvægari	   fyrir	  

barnið.	   Niðurstöður	   vörpuðu	   einnig	   ljósi	   á	   það	   að	   sumum	   feðrunum	   fannst	   að	  

mæðurnar	  ættu	  erfitt	  með	  að	  treysta	  þeim	  til	  þess	  að	  sjá	  um	  barnið	  í	  heilan	  dag	  en	  

aðrir	  töldu	  það	  vera	  þeirra	  hlutverk	  að	  vinna	  og	  að	  mæðurnar	  ættu	  að	  vera	  heima	  

með	  barnið.	  

Yoshida	   (2011)	   kannaði	  hvaða	  þættir	  það	  væru	   sem	  hafa	  áhrif	   á	  þátttöku	  

feðra	   í	  Bandaríkjunum	  í	   líkamlegri	  umönnun	  barna	  undir	  fimm	  ára	  aldri.	  Líkamleg	  

umönnun	  er	  til	  dæmis	  að	  baða,	  klæða	  og	  fæða.	  Notuð	  voru	  gögn	  frá	  árinu	  2002	  um	  

613	  karlmenn	  sem	  annað	  hvort	  voru	  giftir	  eða	  í	  sambúð.	  Rannsóknin	  skoðaði	  hvað	  

einkennir	  þá	  feður	  sem	  segjast	   framkvæma	  verkefni	  sem	  venjulega	  eru	  talin	  vera	  

verkefni	  móður,	   hver	  munurinn	   væri	   á	   feðrum	   sem	   skipta	   um	  bleyjur	   á	   hverjum	  

degi	   og	   þeim	   feðrum	   sem	   leika	   reglulega	   við	   börnin	   sín	   en	   neita	   að	   skipta	   um	  

bleyjur	   daglega.	   Notast	   var	   við	   frásögn	  mannanna	   sjálfra.	   Niðurstöður	   sýndu	   að	  

helmingur	   feðra	   sagðist	  annast	   líkamlega	  umönnun	  á	  hverjum	  degi	  og	  helmingur	  

sagðist	   annast	   slíka	  umönnun	   sjaldnar	  en	  einu	   sinni	   á	  dag	  eða	  alls	   ekkert.	   80,4%	  

feðra	  sögðust	  hins	  vegar	   leika	  við	  ung	  börn	  sín	  á	  hverjum	  degi.	  Dagleg	  þátttaka	   í	  

líkamlegri	  umönnun	  var	  meðal	  annars	  meiri	  eftir	  menntunarstigi	  feðra.	  Feður	  voru	  

líklegri	   til	   að	   segjast	  annast	   líkamlega	  umönnun	  daglega	  ef	  þeir	  voru	  aldir	  upp	  af	  

líffræðilegum	  feðrum,	  ef	  konur	  þeirra	  voru	   í	   vinnu	  eða	  ef	  þeir	  áttu	  ungt	  karlkyns	  

barn.	   Reynsla	   frá	   æsku,	   efnahagslegar	   aðstæður	   og	   fjölskylduaðstæður	   virtust	  

jafnframt	   móta	   þátttöku	   feðra	   í	   líkamlegri	   umönnun.	   Niðurstöður	   þessarar	  

rannsóknar	   sýna	   að	   margir	   þættir	   virðast	   hafa	   áhrif	   á	   þátttöku	   feðra.	   Fleiri	  

rannsóknir	  hafa	  sýnt	  meiri	  þátttöku	   feðra	  hjá	  sonum	  en	  dætrum	  (Bronte-‐Tinkew,	  

Moore	   og	   Carrano,	   2006).	   Aðrir	   hafa	   þó	   bent	   á	   að	   þátttaka	   feðra	   sé	   ekki	  

mismunandi	  hjá	  sonum	  og	  dætrum	  (Carlson,	  2006).	  

Silver	   (2000)	   skoðaði	   hvernig	   foreldrar	   sem	   vinna	   báðir	   fulla	   vinnu	   verja	  

tíma	   með	   börnum	   sínum.	   Niðurstöður	   sýndu	   að	   feður	   verja	   meira	   en	   tveimur	  

tímum	  minna	   en	   mæður	   með	   börnum	   á	   leikskólaaldri.	   Craig	   og	   Bittman	   (2005)	  

benda	   sömuleiðis	   á	   að	   mæður	   verji	   tvisvar	   til	   þrisvar	   sinnum	   meiri	   tíma	   með	  

börnunum	  en	  feður.	  Silver	  (2000)	  bendir	  á	  að	  tíminn	  sem	  feður	  verja	  með	  börnum	  

einkennist	  meira	   af	   leik	   og	   tómstundum	  á	  meðan	   tíminn	   sem	  mæður	   verja	  með	  

þeim	  einkennist	  meira	  af	  umönnun.	  Enn	  fremur	  bendir	  hún	  á	  að	  þegar	   feður	  eru	  

með	   börnunum	   sínum	   er	   það	   frekar	   í	   návist	   makans	   en	   þegar	   um	   er	   að	   ræða	  

mæður.	  Craig	  (2006a)	  tekur	  undir	  þetta	  og	  bendir	  á	  að	  mæður	  verji	  mun	  meiri	  tíma	  

en	  feður	  í	  umönnun	  barna,	  þær	  sjái	  meira	  um	  umönnun	  sem	  krefst	  skipulags	  og	  að	  

þær	  annast	  börnin	  oftar	  einar	  en	  feður.	  Niðurstöður	  Craig	  sýna	  einnig	  að	  mæður	  

sjá	  oftar	  um	   líkamlega	  umönnun	  svo	  sem	  að	  baða,	  klæða	  og	   fæða	  börnin.	  Feður	  

virðast	  sjá	  meira	  um	  umönnun	  sem	  felur	   í	  sér	  að	  tala	  við	  börnin,	   leika	  við	  þau	  og	  

kenna	  þeim,	   heldur	   en	   líkamlega	  umönnun.	   Slík	   umönnun	  er	  minna	   krefjandi	   og	  

minni	   líkur	   eru	   á	   að	   hún	   þurfi	   að	   vera	   framkvæmd	   á	   ákveðnum	   tímum	   líkt	   og	  

líkamleg	  umönnun.	  Craig	  bendir	   jafnframt	  á	  að	   feður	  verja	  meira	  en	  90%	   tímans	  

með	  börnunum	  þegar	  mæður	  eru	  viðstaddar.	  Þessar	  niðurstöður	  fengust	  með	  því	  

að	  nota	  gögn	   frá	   ástralskri	   hagstofu	  og	  bera	   saman	  heildar	  umönnun	  barna	  eftir	  

kyni.	  Fleiri	  rannsóknir	  hafa	  sýnt	  að	  feður	  verji	  mestum	  hluta	  tímans	  við	  umönnun	  

barna	   sinna	   í	   leik	   á	   meðan	   konur	   verja	   meiri	   tíma	   í	   líkamlega	   umönnun	   (Craig,	  

2002;	  Lamb,	  1997).	  	  

Í	   rannsókn	   Hook	   og	   Wolfe	   (2012)	   kom	   í	   ljós	   munur	   á	   þátttöku	   feðra	   á	  

virkum	   dögum	   og	   um	   helgar.	   Feður	   í	   Bretlandi,	   Noregi,	   Þýskalandi	   og	  

Bandaríkjunum	  tóku	  þátt	   í	   rannsókninni.	   Í	   ljós	   kom	  að	   feðurnir	  eyddu	  meiri	   tíma	  

með	  börnunum	  um	  helgar	  en	  á	  virkum	  dögum.	  Þeir	  eyddu	  sömuleiðis	  meiri	  tíma	  í	  

umönnun	  um	  helgar.	  Minni	  munur	  kom	  fram	  varðandi	  líkamlega	  umönnun.	  Í	  öllum	  

löndunum	  eyddu	  feðurnir	  meiri	  tíma	  einir	  með	  börnunum	  og	  í	  umönnun	  sem	  felur	  

í	  sér	  leik	  um	  helgar	  en	  á	  virkum	  dögum.	  Í	  ljós	  kom	  að	  63%	  norskra	  feðra	  tóku	  þátt	  í	  

líkamlegri	   umönnun	   virka	   daga	   og	   72%	   um	   helgar.	   Í	   Bretlandi	   sinntu	   55%	   feðra	  

líkamlegri	  umönnun	  bæði	  virka	  daga	  og	  um	  helgar.	  Aðeins	  45%	  þýskra	  feðra	  tóku	  

þátt	  í	  líkamlegri	  umönnun	  á	  virkum	  dögum	  eða	  um	  helgar.	  55%	  bandarískra	  feðra	  

tóku	   þátt	   í	   líkamlegri	   umönnun	   á	   virkum	   dögum	   en	   47%	   um	   helgar.	   Feður	   í	  

Bandaríkjunum	   eyddu	   mestum	   tíma	   í	   umönnun	   sem	   felur	   í	   sér	   leik	   á	   virkum	  

dögum.	  Norskir	   feður	  eyddu	  mestum	  tíma	  einir	  með	  börnunum	  á	  virkum	  dögum.	  

Norskir	  feður	  tóku	  auk	  þess	  mestan	  þátt	   í	   líkamlegri	  umönnun	  og	  voru	  mest	  einir	  

með	  börnunum	  en	  eyddu	  minnsta	  tímanum	  í	  umönnun	  sem	  felur	  í	  sér	  leik.	  Feður	  

sem	  unnu	  um	  helgar	  virtust	  verja	  minni	  tíma	  með	  börnunum.	  

Feður	   sem	  búa	  með	  börnum	  sínum	  virðast	   taka	  meiri	   þátt	   í	   umönnun	  og	  

uppeldi	  þeirra	  en	  þeir	  sem	  ekki	  búa	  með	  börnum	  sínum	  (Fagan,	  Palkovitz,	  Roy	  og	  

Farrie,	  2009;	  Johnson,	  2001;	  Carlson,	  2006).	  Einnig	  virðast	  þeir	  feður	  sem	  eru	  giftir	  

móður	  barna	  sinna	  eða	  eiga	  í	  ástarsambandi	  við	  barnsmóður	  taka	  meiri	  þátt	  (Roy,	  

2004;	  Ryan,	  Kalil	  og	  Ziol-‐Guest,	  2008).	  	  

Menntun	   virðist	   hafa	   áhrif	   á	   þátttöku	   feðra	   en	  mikið	  menntaðir	   foreldrar	  

verja	   meiri	   tíma	   í	   barnaumönnun	   en	   þeir	   foreldrar	   sem	   eru	   minna	   menntaðir	  

samkvæmt	  niðurstöðum	  rannsóknar	  Craig	   (2006b).	  Craig	  og	  Mullan	  (2011)	  benda	  

einnig	  á	  að	  menntun	  tengist	  því	  hvernig	  foreldrar	  deila	  barnaumönnun	  á	  milli	  sín.	  Í	  

rannsókn	  Hook	   og	  Wolfe	   (2012)	   kom	   auk	   þess	   í	   ljós	   að	   jákvæð	   fylgni	   var	   á	  milli	  

menntunar	  og	  tíma	  sem	  varið	  var	  með	  börnum	  meðal	  feðra	  í	  Þýskalandi	  en	  engin	  

fylgni	  fannst	  þó	  í	  Noregi.	  Samkvæmt	  niðurstöðum	  rannsóknar	  Yoshida	  (2011),	  sem	  

fjallar	  um	  þætti	   tengda	  daglegri	  þátttöku	   í	   líkamlegri	  umönnun	  barna	  undir	  5	  ára	  

aldri,	  tengist	  menntun	  meiri	  daglegri	  þátttöku.	  Niðurstöður	  rannsóknar	  Yeung	  o.fl.	  

(2001)	   sýndi	   jafnframt	   fylgni	   milli	   menntunar	   og	   meiri	   tíma	   feðra	   í	   leik	   með	  

börnum	  sínum.	  Því	  virðist	  menntun	  bæði	  hafa	  áhrif	  á	  líkamlega	  umönnun	  feðra	  og	  

þátttöku	  þeirra	   í	   leik	  með	  börnum	  sínum.	  Reich,	  Boll	  og	  Leppin	   (2012)	   fjalla	  um	   í	  

grein	  sinni	  að	  margir	  fræðimenn	  hafa	  sýnt	  að	  vinna	  og	  menntun	  tengist	  þátttöku	  á	  

heimili	  og	  barnaumönnun.	  Þar	  kemur	  fram	  að	  sumir	  fræðimenn	  bendi	  þó	  á	  að	  því	  

meira	  sem	  feður	  eru	  menntaðir	  og	  í	  betri	  vinnu	  því	  minni	  þátt	  taka	  þeir	  og	  að	  þeir	  

sem	  eru	  í	  verri	  vinnu	  taki	  meiri	  þátt.	  Fræðimenn	  virðast	  því	  ekki	  vera	  sammála	  um	  

gildi	  menntunar	  hvað	  varðar	  þátttöku	  feðra	  í	  umönnun	  og	  uppeldi	  barna.	  	  

Mæður	  virðast	  hafa	  töluverð	  áhrif	  á	  þátttöku	  feðra.	  Meðal	  annars	  í	  gegnum	  

viðhorf	   þeirra	   og	   væntingar	   (Rane	   og	   McBride,	   2000).	   Bianchi	   og	   Milkie	   (2010)	  

benda	  á	  að	  mæður	  takmarka	  gjarnan	  umönnun	  feðra	  sem	  eins	  konar	  hliðarvarða	  

(e.	   gatekeepers)	   og	   geta	   jafnvel	   komið	   í	   veg	   fyrir	   að	   feður	   taki	   þátt.	  Mögulegar	  

ástæður	  fyrir	  því	  geta	  verið	  að	  þær	  treysti	  ekki	  feðrunum	  til	  þess	  að	  veita	  eins	  góða	  

umönnun	   og	   þær	   gera.	   Fleiri	   rannsakendur	   hafa	   skoðað	   áhrif	   móður	   sem	  

hliðarvarðar	  á	  virkni	   feðra	   (Fagan	  og	  Barnett,	  2003;	  Allen	  og	  Hawkins,	  1999;	  Fox,	  

Bruce	  og	  Combs-‐Orme,	  2000).	  

2.3.3.	  Samræming	  vinnu	  og	  fjölskyldulífs	  

Þó	   svo	   að	   rannsóknir	   sýni	   að	   foreldrar	   eyði	   jafn	   miklum	   eða	   meiri	   tíma	   með	  

börnum	   sínum	   og	   hér	   áður	   fyrr	   standa	   foreldrar	   í	   dag	   frammi	   fyrir	   miklum	  

áskorunum	   til	   þess	   að	   fá	   nægan	   tíma	  með	   börnunum	  og	   að	   samræma	   vinnu	   og	  

fjölskyldulíf.	   Foreldrar	   virðast	  þó	  nota	  ýmsar	  aðferðir	   til	   að	  hagræða	   fjölskyldulífi	  

og	  launaðri	  vinnu	  ásamt	  öðrum	  daglegum	  skyldum	  (Milkie	  o.fl.,	  2004).	  Hér	  á	  landi	  

fer	   stór	   hluti	   tíma	   foreldra	   í	   vinnu	   þar	   sem	   vinnutími	   er	   mjög	   langur	   á	   Íslandi	   í	  

samanburði	  við	  önnur	  vestræn	  lönd	  (Stefán	  Ólafsson,	  2010).	  	  

	   Ýmsar	   erlendar	   rannsóknir	   hafa	   sýnt	   neikvæða	   fylgni	   milli	  

vinnustundafjölda	   feðra	   og	   tíma	   með	   börnum	   víðsvegar	   um	   Evrópu	   og	   í	  

Bandaríkjunum	  (Bulanda,	  2004;	  Hallberg	  og	  Klevmarken,	  2003;	  Yeung	  o.fl.,	  2001).	  

Neikvæð	   fylgni	   virðist	   þó	   ekki	   eiga	   sér	   stað	   í	   Noregi	   og	   Danmörku	   samkvæmt	  

Deding	  og	  Lausten	   (2006)	  og	  Kitterød	  og	  Pettersen	   (2006).	  Kitterød	  og	  Pettersen	  

(2006)	   bentu	   jafnframt	   á	   að	   þegar	   mæður	   í	   Noregi	   vinna	   hluta-‐vinnu	   eru	   feður	  

líklegri	   til	  að	  sjá	  um	  umönnun	  á	  meðan	  mæðurnar	  eru	   í	  vinnu.	  Yeung	  o.fl.	   (2001)	  

sýndu	   að	   aðeins	   væri	   um	   að	   ræða	   neikvæða	   fylgni	   milli	   vinnustunda	   feðra	   í	  

Bandaríkjunum	   og	   tíma	   með	   börnum	   á	   virkum	   dögum	   og	   að	   börnin	   verðu	   að	  

meðaltali	  rúmum	  einum	  tíma	  á	  virkum	  degi	  og	  rúmum	  þremur	  tímum	  um	  helgar	  í	  

beinum	  samskiptum	  við	  feður.	  	  

Milkie	  o.fl.	  (2004)	  könnuðu	  hvað	  foreldrum	  fannst	  um	  þann	  tíma	  sem	  þeir	  

verja	   með	   börnunum.	   Skoðuð	   voru	   gögn	   frá	   tveimur	   alþjóðlegum	   könnunum.	   Í	  

annarri	  könnuninni	  var	  notast	  við	  1200	  viðtöl	  en	  2817	  í	  hinni.	  Næstum	  helmingur	  

foreldra	  sögðust	  hafa	  of	  lítinn	  tíma	  með	  börnunum.	  Feður	  sögðust	  oftar	  en	  mæður	  

hafa	   of	   lítinn	   tíma	  með	   börnunum	   eða	   50%	   feðra	   á	   móti	   38%	  mæðra	   í	   annarri	  

könnuninni	  en	  52%	  feðra	  og	  31%	  mæðra	  í	  hinni.	  Þeir	  sem	  annað	  hvort	  voru	  í	  hálfri	  

vinnu	  eða	  fullri	  vinnu	  töluðu	  oftar,	  eða	  tvisvar	  til	  þrisvar	  sinnum	  meira,	  um	  of	  lítinn	  

tíma	  en	  þeir	   sem	  ekki	   voru	   í	   vinnu.	  Mæður	  eyddu	   rúmum	  50	   tímum	  á	   viku	  með	  

börnunum	  en	  feður	  rúmum	  33	  tímum.	  Lundberg	  og	  Rose	  (2002)	  komust	  að	  því	  að	  

fæðing	   fyrsta	   barns	   og	   annars	   barns	   tengist	   aukningu	   í	   vinnutíma	   karla.	   Menn	  

vinna	  um	  það	  bil	   82	   tíma	  meira	   á	   ári	   eftir	   fæðingu	   fyrsta	  barns	  og	  eftir	   fæðingu	  

annars	  barns	  bætast	  við	  26	  tímar	  í	  viðbót.	  Dermott	  (2006)	  bendir	  í	  því	  samhengi	  á	  

að	   í	   Bretlandi	   vinni	   feður	   meira	   en	   þeir	   menn	   sem	   ekki	   eiga	   börn.	   Þetta	   er	   í	  

samræmi	   við	   aðrar	   rannsóknir	   sem	   hafa	   sýnt	   að	   föðurhlutverkið	   hefur	   jákvæða	  

fylgni	   við	   vinnutíma	   manna	   (Knoester	   og	   Eggebeen,	   2006;	   O’Brien	   og	   Schemilt,	  

2003;	   Sanchez	   og	   Thompson,	   1997;	   Walling,	   2005).	   Baxter	   (2007)	   bendir	   á	   að	  

Russell	  o.fl.	  (1999)	  hafi	  komist	  að	  því	  í	  rannsókninni	  Fitting	  fathers	  into	  families	  að	  

mörgum	  feðrum	  fannst	  launuð	  vinna	  vera	  mikil	  hindrun	  á	  möguleikum	  þeirra	  til	  að	  

uppfylla	  föðurhlutverkið	  eins	  og	  þeir	  hefðu	  viljað.	  Aðrar	  rannsóknir	  sýna	  einnig	  að	  

lengri	   vinnutími	   tengist	   styttingu	   þess	   tíma	   sem	   foreldrar	   deila	   með	   börnum	  

(Bianchi,	  2000;	  Yeung	  o.fl.	  2001).	  

	  

2.3.4.	  Feður	  sem	  starfa	  fjarri	  fjölskyldum	  sínum	  

Það	  hefur	  verið	  sýnt	  fram	  á	  að	  fjarvera	  föður	  í	  kjölfar	  skilnaðar,	  sambúðarslita	  eða	  

fráfalls	  föður	  hafi	  skaðleg	  áhrif	  á	  félagslegan	  og	  vitsmunalegan	  þroska	  barna	  (Hiew,	  

1992).	  Minna	  er	  vitað	  um	  áhrif	  þess	  að	  faðir	  sé	  mikið	   fjarverandi	  vegna	  vinnu	  þó	  

svo	  að	  í	  nútíma	  þjóðfélagi	  sé	  það	  algengt	  (Andres	  og	  Moelker,	  2011).	  	  

	   Í	   grein	   sinni	   There	   and	   back	   again:	   How	   parental	   experiences	   affect	  

children’s	   adjustments	   in	   the	   course	   of	   military	   deployments	   benda	   Andres	   og	  

Moelker	   (2011)	   á	   að	   ýmsar	   rannsóknir	   þar	   sem	   feður	   eru	   fjarverandi	   vegna	  

herskyldu	  eða	  vegna	  þess	  að	  þeir	  eru	  í	  fangelsi,	  sýni	  mismunandi	  áhrif	  á	  börn.	  Þar	  

kemur	  fram	  að	  fjölskyldustuðningur	  móður	  og	  persónulegar	  bjargir	  hennar,	  líkt	  og	  

aldur,	   menntun,	   gæði	   hjónabands	   og	   utanaðkomandi	   stuðningur,	   tengist	  

aðlögunarhæfni	   barna	   við	   aðskilnað.	   Yngri	   börn	   virðast	   þó	   oftar	   upplifa	  

aðlögunarvanda	   en	   eldri	   börn.	   Andres	   og	   Moelker	   fjalla	   þó	   um	   rannsóknir	   sem	  

sýna	  að	  aðskilnaður	  hafi	  ekki	  aðeins	  slæm	  áhrif	  heldur	  geti	  einnig	  haft	  jákvæð	  áhrif.	  

Þar	   kemur	   fram	   að	   aðskilnaður	   ýti	   undir	   þroska	   barna	   og	   þau	   verði	   frekar	  

samvinnuþýð,	  ábyrgari	  heima	  við	  og	  líklegri	  til	  þess	  að	  vera	  sjálfum	  sér	  næg.	  	  

Rannsókn	   frá	   2005,	   eftir	   þá	   Zvonkovic,	   Solomon,	   Humble,	   og	  Manoogien	  

beinir	   sjónum	   sínum	   að	   fjölskyldum	   sjómanna	   og	   vörubílstjóra.	   Þrír	   þættir	   voru	  

skoðaðir.	   Í	   fyrsta	   lagi	  hvernig	   starfið	  hafði	  áhrif	  á	   samskipti	  hjónanna,	  þá	  hvernig	  

fjarvera	  fyrirvinnunnar	  hafði	  áhrif	  á	  verkaskiptingu	  heimilisins	  og	  að	  lokum	  hvernig	  

fjölskyldunum	   tókst	   að	   búa	   til	   og	   viðhalda	   tilfinningatengslum	   þegar	   faðirinn	   er	  

fjarverandi	   vegna	   vinnu.	   Notast	   var	   við	   viðtöl	   við	   bæði	   konurnar	   og	   karlana	   og	  

rýnihópa	  þar	  sem	  konunum	  gafst	   færi	  á	  að	  segja	  frá	  upplifun	  sinni	  og	  viðhorfum.	  

Ástæðan	   fyrir	   því	   að	   sjómenn	   og	   vörubílstjórar	   og	   fjölskyldur	   þeirra	   urðu	   fyrir	  

valinu	  er	  sú	  að	  að	  þessi	  störf	  krefjast	  bæði	  mikillar	  fjarveru	  frá	  heimili.	  Sjómennirnir	  

voru	  misjafnlega	  lengi	  að	  heiman,	  að	  meðaltali	  sex	  vikur	  en	  allt	  upp	  í	  fimm	  mánuði.	  

Vörubílstjórarnir	   voru	   að	  meðaltali	   í	   burtu	   í	   fimm	   daga	   í	   senn.	  Mennirnir	   höfðu	  

flestir	  haft	  þetta	  sem	  atvinnu	   í	  12	   til	  17	  ár.	  Flestir	   sjómennirnir	  höfðu	  starfað	  við	  

sjómennsku	  allt	  sitt	  líf	  og	  meirihlutinn	  hafði	  átt	  feður	  sem	  voru	  einnig	  sjómenn.	  	  

Að	   meðaltali	   bjuggu	   tvö	   börn	   á	   heimilinu	   og	   meira	   en	   50%	   kvennanna	  

stunduðu	   launaða	   vinnu.	   Í	   ljós	   kom	   að	   bæði	   hjá	   fjölskyldum	   sjómannanna	   og	  

vörubílstjóranna	   var	   fyrirvinnuhlutverkið	   talið	  mikilvægt.	  Margar	   kvennanna	   gátu	  

ekki	  hugsað	  sér	  að	  mennirnir	  hefðu	  annað	  starf	  að	  atvinnu.	  Konurnar	  virtust	  allar	  

vinna	  heimilisstörfin	  meðan	  karlinn	  var	  fjarverandi.	  Þær	  sögðu	  flestar	  að	  ýmislegt	  

breyttist	  eftir	  því	  hvort	  eiginmaðurinn	  var	  heima	  eða	  fjarverandi	  vegna	  vinnu,	  þar	  á	  

meðal	  tómstundir	  og	  matargerð.	  Tíminn	  virtist	  skipta	  miklu	  fyrir	  þessar	  fjölskyldur	  

þar	   sem	  mikil	   pressa	   var	   að	   finna	   tíma	   fyrir	   foreldrana	   til	   að	   rækta	   samband	   sitt	  

sem	  hjón	  en	  einnig	  fyrir	  föðurinn	  að	  rækta	  samband	  sitt	  við	  börnin.	  Margar	  mæður	  

og	  feður	  lýstu	  mikilvægi	  þess	  að	  börnin	  gætu	  haft	  samskipti	  við	  föður	  símleiðis	  og	  

þörf	   feðranna	   fyrir	   að	   sýna	  börnunum	  að	  þeir	   væru	  að	  hugsa	  um	  þau	  þrátt	   fyrir	  

fjarlægðina.	  Þegar	  feðurnir	  voru	  heima	  reyndu	  þeir	  að	  verja	  sem	  mestum	  tíma	  með	  

börnunum.	  Að	  lokum	  kom	  í	  ljós	  að	  eiginkonurnar	  virtust	  gegna	  stóru	  hlutverki	  í	  að	  

halda	   öllu	   kerfinu	   gangandi,	   starfi	   eiginmannsins	   og	   fjölskyldulífinu.	   Konurnar	  

virtust	   því	   vera	   einhvers	   konar	   hliðarverðir	   þegar	   kom	   að	   sambandi	   föður	   við	  

börnin	   þar	   sem	   þátttaka	   þeirra	   virtist	   vera	   undir	   áhrifum	   kvennanna	   komin	  

(Zvonkovic	  o.fl.,	  2005).	  	  

Bresku	   fræðimennirnir	   Thomas	   og	   Bailey	   (2006)	   könnuðu	   einnig	   sjómenn	  

og	   áhrif	   þess	   sem	   starf	   þeirra	   hefur	   á	   parasambandið	   og	   fjölskyldulífið.	   Í	  

rannsókninni	   voru	   tekin	   djúpviðtöl	   og	   sýndu	   niðurstöður	   fram	   á	   að	  

sjómannsfjölskyldur	   eigi	   sér	   margar	   hliðstæður	   með	   fjölskyldum	   atvinnulausra	  

manna.	  Þrátt	   fyrir	  að	  sjómennirnir	  gegni	  hlutverki	   fyrirvinnunnar	   í	  sinni	   fjölskyldu	  

þá	  upplifa	  þeir	   fjölmörg	  vandamál	  sem	  svipar	   til	  þeirra	  sem	  atvinnulausir	  upplifa.	  

Það	  snýr	  einkum	  að	  togstreitu	  við	  það	  að	  missa	  hlutverkið	  sem	  fyrirvinnur	  á	  meðan	  

þeir	   eru	   í	   fríi	   í	   landi	   og	   eins	   síbreytilegri	   tilfærslu	   á	   hlutverki	   þeirra	   þar	   sem	  þeir	  

upplifa	   sig	   ónauðsynlega,	   óþarfa	   og	   í	   rauninni	   nánast	   utanaðkomandi	   gagnvart	  

fjölskyldu	  sinni.	  

Dagný	   Gunnarsdóttir	   (2012)	   kannaði	   upplifun	   og	   reynslu	   íslenskra	  

sjómanna	  af	   föðurhlutverkinu	   í	  BA	  ritgerð	  sinni	   í	  Uppeldis	  og	  menntunarfræði	  og	  

virðist	   það	  hafa	   verið	   fyrst	   slíkra	   rannsókna	  hér	   á	   landi.	  Hún	   tók	   viðtöl	   við	   fimm	  

sjómenn	  og	   leiddu	  niðurstöður	  hennar	   í	   ljós	  að	  sjómennirnir	  virtust	  vera	  ánægðir	  

með	   vinnufyrirkomulagið	   þó	   svo	   að	   það	   krefðist	   þess	   að	   vera	   fjarri	   fjölskyldu	   til	  

lengri	  tíma.	  Auk	  þess	  sögðust	  þeir	  hafa	  meiri	  tíma	  með	  fjölskyldu	  sinni	  í	  þessu	  starfi	  

heldur	  en	  ef	  þeir	  væru	  að	  vinna	  í	  landi.	  

Óbirt	  doktorsritgerð	  Heikeill	  (2012)	  fjallar	  um	  hvernig	  20	  menn	  á	  aldrinum	  

26-‐51	  árs	   lýsa	  barnæsku	  sinni	  og	  uppeldi	   í	   fjölskyldum	  þar	   sem	  feður	  þeirra	  hafa	  

unnið	   sem	  sjómenn.	   Sérstök	  áhersla	  er	   lögð	  á	  hlutverk	   föður	  og	   stöðu	  hans	   sem	  

föður.	  Hvernig	  búa	  menn	  til	  skilning	  á	  fjölskyldu	  í	  frásögnum	  þeirra,	  hvaða	  tegund	  

af	   starfsemi	   fjölskyldu	  minnast	   þeir	   eða	  birta	   í	   hálfstöðluðum	  viðtölum	  er	  meðal	  

annars	  skoðað.	  	  

Það	   eru	   þó	   ekki	   aðeins	   karlarnir	   sem	   upplifa	   fjarveruna	   heldur	   hefur	  

fjarvera	  þeirra	  einnig	  áhrif	  á	  konurnar.	  Bókin	  To	  be	  a	  Sailor’s	  Wife	  kom	  út	  árið	  2012	  

og	  fjallar	  um	  upplifun	  kvenna	  í	  Álandseyjum	  af	  fjarveru	  karlmannanna	  en	  þeir	  eru	  

sjómenn.	  Þar	  kemur	  fram	  að	  því	  fylgi	  tvöfalt	  líf	  að	  vera	  kona	  sjómanns.	  Þær	  þurfa	  

að	  venjast	  því	  að	  sjá	  um	  allt	  þegar	  þeir	  eru	  að	  heiman	  en	  einnig	  að	  venjast	  því	  að	  

hafa	  þá	  heima	  og	   leyfa	  þeim	  að	   taka	  þátt	   í	  að	  gera	  hlutina	  þegar	  þeir	  eru	  heima	  

(Hagmark-‐Cooper,	  2012).	  

	  

2.4.	  Íslenskar	  rannsóknir	  

Hér	  á	  landi	  hefur	  þátttaka	  feðra	  ekki	  verið	  mikið	  skoðuð	  en	  þá	  aðallega	  í	  því	  skyni	  

að	  meta	   áhrif	   núverandi	   réttinda	   feðra	   til	   fæðingarorlofs.	   Í	   þessum	   kafla	   verður	  

gerð	  grein	  fyrir	  helstu	  niðurstöðum	  íslenskra	  rannsókna	  sem	  ná	  til	  þátttöku	  feðra	  í	  

umönnun	  barna	  sinna.	  	  

Nokkrar	   íslenskar	   rannsóknir	   hafa	   kannað	   samræmingu	   vinnu	   og	  

fjölskyldulífs.	   Þóra	   Kristín	   Þórsdóttir	   og	   Kolbeinn	   Stefánsson	   (2010)	   könnuðu	  

ánægju	  með	   fjölskyldulíf	   á	   Íslandi	   í	   kjölfar	  bankahruns.	  Þau	  benda	  á	  að	  árekstrar	  

vinnu	  og	  heimilis	  hafi	  áhrif	  á	  ánægju	  með	  fjölskyldulíf.	  Gyða	  Margrét	  Pétursdóttir	  

(2006)	   kannaði	   upplifun	   fólks	   sem	   starfaði	   hjá	   Reykjavíkurborg	   af	   jafnréttis	   og	  

fjölskyldustefnu.	  Í	  ljós	  kom	  að	  betur	  þyrfti	  að	  standa	  að	  samræmingu	  fjölskyldulífs	  

og	   vinnu.	   Þessar	   rannsóknir	   benda	   til	   þess	   að	  mörgum	   reynist	   erfitt	   að	   ná	   þeirri	  

samræmingu.	   Fæðingarorlofslögin	   hafa	   þó	  haft	  mikil	   áhrif	   og	   er	  mikilvægur	   hluti	  

þess	  að	  hjálpa	  foreldrum	  að	  samræma	  vinnu	  og	  fjölskyldulíf.	  Frá	  árinu	  1997	  fengu	  

íslenskir	   feður	   aukin	   tækifæri	   til	   að	   samræma	   fjölskyldulíf	   og	   atvinnu	   þegar	   þeir	  

öðluðust	  sjálfstæðan	  rétt	   til	   fæðingarorlofs	  og	  enn	  meira	  með	  tilkomu	  núverandi	  

laga	  frá	  árinu	  2000.	  

Í	   grein	   Guðnýjar	   Bjarkar	   Eydal	   (2008a)	   “Fæðingarorlof,	   feður	   og	  

fjölskyldustaða”	   kemur	   í	   ljós	   að	   fjölskyldustaða	   feðra	   tengist	   aukinni	   þátttöku	   í	  

umönnun	  barna.	  Minni	  þátttaka	  virðist	  vera	  hjá	  þeim	  feðrum	  þar	  sem	  börnin	  eru	  

með	   skráð	   aðsetur	   hjá	   móður	   fyrstu	   þrjú	   árin	   heldur	   en	   þeim	   sem	   hafa	   börnin	  

skráð	   hjá	   sér.	   Auður	   Arna	   Arnardóttir	   (2008)	   gerði	   rannsókn	   í	   því	   skyni	   að	  meta	  

áhrif	  núverandi	  fæðingarorlofslaga	  nr.	  95/2000.	  Í	  ljós	  kom,	  meðal	  annars,	  að	  feður	  

sjá	  um	  umönnun	  barns	  í	  minni	  mæli	  en	  mæður	  og	  sýndu	  niðurstöður	  að	  feður	  sjá	  

aðeins	   um	   tæp	   40%	   af	   heildarumönnun	   barna	   en	   mæður	   rúm	   60%.	   Baldur	  

Kristjánsson	  (2006)	  bendir	  á	  að	  líkleg	  skýring	  á	  því	  að	  íslenskir	  feður	  taki	  minni	  þátt	  

í	  uppeldi	  sé	  vegna	  vinnu	  og	  því	  hafi	  feður	  minni	  tíma	  fyrir	  barnaumönnun.	  Ingólfur	  

V.	   Gíslason	   (2008a)	   segir	   að	   þrátt	   fyrir	   þetta	   bendi	   margar	   íslenskar	   kannanir	  

(Stefán	  Ólafsson,	  1990;	  Kolbeinn	  H.	  Stefánsson,	  2008)	  til	  þess	  að	  feður	  hafi	  áhuga	  á	  

að	  verja	  meiri	  tíma	  með	  fjölskyldu	  sinni	  og	  minni	  tíma	  í	  vinnu.	  	  

Samkvæmt	   niðurstöðum	   Guðnýjar	   Bjarkar	   Eydal	   (2004b)	   sem	   birtast	   í	  

greininni	   “Hvernig	   samhæfa	   íslenskar	   barnafjölskyldur	   atvinnuþátttöku	   og	  

umönnun	  ungra	  barna”	  virðist	  svo	  vera	  sem	  feður	  minnki	  vinnu	  ekki	  mikið	  í	  kjölfar	  

fæðingar	   barns	   en	   það	   sama	   á	   ekki	   við	   um	  mæður	   þar	   sem	   þær	  minnka	   vinnu	  

töluvert.	  Feðrum	  reynist	  erfiðara	  að	  samhæfa	  umönnun	  barna	  og	  atvinnu	  og	  eru	  

þessar	   íslensku	   niðurstöður	   í	   samræmi	   við	   fyrrnefndar	   erlendar	   rannsóknir	   sem	  

benda	  á	  að	  margir	  feður	  vinni	  meira	  eftir	  því	  sem	  börnunum	  fjölgar.	  Íslensk	  könnun	  

sem	  Gallup	   framkvæmdi	   árið	   2003	   leiddi	   þó	   í	   ljós	   að	   73%	   svarenda	   sögðu	   kynin	  

jafnhæf	   til	   að	   annast	   uppeldi	   barna,	   fleiri	   konur	   sögðu	  það	  en	   karlar	   (Ingólfur	  V.	  

Gíslason,	  2005)	  og	  því	  ætti	  skýringin	  á	  minni	  þátttöku	  feðra	  ekki	  að	  liggja	  þar.	  

Ein	   rannsókn	   sem	   nær	   til	   þátttöku	   feðra	   var	   gerð	   af	   Rannsóknastofnun	   í	  

barna-‐	  og	  fjölskylduvernd	  við	  Félagsráðgjafardeild	  Háskóla	  Íslands.	  Rannsóknin	  var	  

gerð	   fyrir	   leikskólasvið	  Reykjavíkurborgar.	  Kannað	  var	  hvernig	   reykvískir	   foreldrar	  

haga	  umönnun	  barna	  sinna	  eftir	  fæðingarorlof.	  Rannsóknin	  var	  megindleg	  þar	  sem	  

foreldrar	  sem	  sótt	  höfðu	  um	  leikskóla	  eða	  þjónustutryggingu	  fyrir	  börnin	  sín	  fengu	  

rafræna	  spurningalista	  senda.	  Þátttakendur	  voru	  878	  talsins.	  Niðurstöður	  sýndu	  að	  

mæður	  eru	  aðal	  umönnunaraðilar	  en	  þær	  sinna	  daglegri	  umönnun	  í	  meira	  mæli	  en	  

feður.	  Niðurstöður	  rannsóknarinnar	  sýna	  jafnframt	  að	  í	  62,7%	  tilvika	  leiki	  foreldrar	  

jafn	  oft	  við	  barnið.	  Rúm	  50%	  foreldra	  skipta	  jafnt	  á	  milli	  sín	  að	  hafa	  bleyjuskipti	  á	  

barninu	  og	  í	  57,7%	  tilvika	  gefa	  foreldrarnir	  barninu	  jafn	  oft	  að	  borða.	  Niðurstöður	  

voru	  breytilegar	  eftir	  því	  hvort	  um	  foreldra	  í	  sambúð	  eða	  hjónabandi	  var	  að	  ræða	  

eða	  einstæða	  foreldra.	  Þegar	  svör	  foreldra	  í	  sambúð	  eða	  hjónabandi	  eru	  einungis	  

skoðuð	   er	  minni	  munur	   á	   þátttöku	   feðra	   og	  mæðra	   en	  mæður	   virðast	   þó	   frekar	  

sinna	   umönnun.	   Hjúskaparstaða,	   atvinna,	  menntun	   og	   tekjur	   höfðu	   áhrif	   á	   jafna	  

þátttöku	  (Rannsóknastofnun	  í	  barna-‐	  og	  fjölskylduvernd,	  2010).	  

	  

2.5.	  Hvers	  vegna	  eru	  feður	  mikilvægir?	  

Fræðimenn	   hafa	   bent	   á	   að	   feður	   séu	  mikilvægir	   þátttakendur	   í	   umönnun	   barna	  

sinna.	   Að	   verja	   tíma	  með	   barninu	   sínu	   gerir	   föður	   næmari	   á	   þarfir	   barnsins	   síns	  

(Almeida,	  Wethington	  og	  McDonald,	  2001)	  og	  benda	  Notaro	  og	  Volling	  (1999)	  á	  að	  

þeir	   feður	   sem	   eru	   næmir	   á	   þarfir	   ungbarna	   virðast	   ýta	   undir	   öryggistengingu	  

þeirra.	  Davidov	  og	  Grusec	   (2006)	   benda	   jafnframt	   á	   að	  næmni	   feðra	  hafi	   áhrif	   á	  

getu	  ungbarna	  til	  að	  stjórna	  neikvæðum	  tilfinningum.	  Margir	  fræðimenn	  hafa	  auk	  

þess	  bent	  á	  að	  þátttaka	  feðra	  geti	  haft	  jákvæð	  áhrif	  á	  mismunandi	  þroska	  barna	  og	  

þá	   sérstaklega	   ef	   börn	   tengjast	   feðrum	   sínum	   strax	   í	   frumbernsku.	   Helst	   ber	   að	  

nefna	   tilfinningalegan	   þroska,	   vitsmunalegan	   þroska,	   félagsþroska,	  málþroska	   og	  

líkamlegan	   þroska	   barna	   (Cabrera	   o.fl.,	   2000;	   Marsiglio	   o.fl.,	   2000;	   Rane	   og	  

McBride,	  2000;	  Tamis-‐LeMonda	  o.fl.,	  2004).	  Ingólfur	  V.	  Gíslason	  (2002)	  bendir	  auk	  

þess	   á	   að	   í	   þeim	   tilvikum	   þar	   sem	   feður	   eru	   virkir	   þátttakendur	   fylgi	   meiri	  

vitsmuna-‐geta	   hjá	   börnum	   en	   þegar	   feður	   eru	   aðeins	   aðstoðarmenn.	   Þátttaka	  

feðra	   hefur	   ekki	   aðeins	   jákvæð	   áhrif	   á	   þroska	   barna	   heldur	   getur	   hún	   verið	  

verndandi	  þáttur	  gagnvart	  ýmsum	  ógnunum	  við	  velferð	  þeirra	  (Cabrera	  o.fl.	  2000;	  

Tamis-‐LeMonda	  og	  Cabrera,	  1999).	  Það	  er	  þó	  ekki	  aðeins	  þátttaka	  feðra	  í	  umönnun	  

og	  uppeldi	   barna	   sem	  ýtir	   undir	   velferð	  barna	  og	   jákvæðan	  þroska	  þeirra	  heldur	  

gerir	   tilfinningaleg	  skuldbinding	   feðra	  og	  tengsl	  þeirra	  við	  börnin	  það	   líka	   (Amato	  

og	  Rivera,	  1999).	  Þátttaka	  feðra	   í	  umönnun	  og	  uppeldi	  barna	  getur	  auk	  þess	  haft	  

jákvæð	  áhrif	  á	  námsárangur	  og	  ánægju	  þeirra	  í	  skóla	  (Cabrera,	  o.fl.	  2000;	  Flouri	  og	  

Buchanan,	   2004;	   Sarkadi,	   Kristiansson,	   Oberklaid	   og	   Bremberg,	   2008;	   Tamis-‐

LeMonda	  og	  Cabrera,	  1999;	  Yeung	  o.fl.,	  2001).	  

	   Rosenberg	  og	  Wilcox	  (2006)	  benda	  á	  í	  grein	  sem	  fjallar	  um	  mikilvægi	  feðra	  í	  

þróun	  á	  heilbrigðum	  þroska	  barna	  að	  jafnvel	  frá	  fæðingu	  eru	  börn	  sem	  eiga	  föður	  

sem	   hefur	   verið	   virkur	   þátttakandi	   líklegri	   til	   að	   vera	   tilfinningalega	   örugg,	   vera	  

örugg	  að	  kanna	  umhverfi	  sitt	  og	  þegar	  þau	  eldast	  hafa	  þau	  betri	  félagsleg	  tengsl	  við	  

jafnaldra.	   Auk	   þess	   eru	   börn	   sem	   hafa	   átt	   virkan	   föður	   ólíklegri	   til	   að	   komast	   í	  

vandræði	   í	   skóla,	   í	   hverfinu	  eða	  heima	  við.	   Í	   greininni	   kemur	   jafnframt	   fram	  að	   í	  

þeim	   tilvikum	  þar	   sem	   feður	   sýna	  ungbörnum	  mikla	  ástúð,	   til	  dæmis	  með	  því	  að	  

bregðast	   fljótt	   við	   gráti	   þeirra	   og	   leika	   við	   þau,	   eru	   börnin	   öruggari	   í	   tengslum.	  

Amato	  og	  Rejac	  (1994)	  benda	  sömuleiðis	  á	  að	  hlýja,	  næmni	  og	  skuldbindingar	  við	  

barnið	  eru	  mikilvægir	  þættir	  í	  þátttöku	  feðra.	  	  

Ýmsar	  erlendar	  rannsóknir	  hafa	  sýnt	  að	  þátttaka	   feðra	  hafi	   jákvæð	  áhrif	  á	  

hegðun	   barna	   og	   leiði	   til	   færri	   hegðunarvandamála	   (Aldous	   og	   Mulligan,	   2002;	  

Amato	  og	  Rivera,	  1999;	  Harris,	  Furstenberg	  og	  Marmer,	  1998).	  Íslensk	  rannsókn	  er	  

í	  samræmi	  við	  þessar	  fullyrðingar	  en	  Jón	  Gunnar	  Bernburg	  og	  Þórólfur	  Þórlindsson	  

(2006)	  rannsökuðu	  félagsgerð	  grenndarsamfélagsins.	  Þeir	  notuðust	  við	  niðurstöður	  

úr	   spurningakönnun	   frá	   nemendum	   í	   9.	   og	   10.	   bekk	   grunnskóla	   á	   Íslandi.	   Í	   ljós	  

komu	   marktæk	   tengsl	   milli	   frávikshegðunar	   unglinga	   og	   félagsgerðareinkenna	  

grenndarsamfélagsins.	   Það	   að	   búa	   ekki	   hjá	   báðum	   foreldrum	   var	   einn	   af	   þeim	  

áhættuþáttum	   sem	   ýtti	   undir	   frávikshegðun	   unglinga.	   Jafnframt	   hafa	   rannsóknir	  

sýnt	  að	  þátttaka	  feðra	  í	  uppeldi	  og	  umönnun	  hafi	  ekki	  aðeins	  jákvæð	  áhrif	  á	  börnin	  

heldur	  einnig	  á	  feðurna	  sjálfa	  og	  ýti	  meðal	  annars	  undir	  löghlýðni	  þeirra	  (Hollman,	  

Alderman	  og	  Adam,	  2008).	  

2.5.1.	  Tengsl	  

Þar	   sem	   margir	   fræðimenn	   hafa	   bent	   á	   að	   þátttaka	   feðra	   sé	   mikilvæg	   fyrir	  

tengslamyndun	   barna	   er	   viðeigandi	   að	   fjalla	   um	   tengslakenningu	   Bowlby.	  

Barnageðlæknirinn	   John	   Bowlby	   er	   einn	   af	   frumkvöðlum	   kenninga	   um	  

tengslamyndun.	  Hann	  trúði	  því	  að	  ungbörn	  hefðu	  meðfædd	  hegðunarmynstur	  sem	  

hjálpar	   þeim	   að	   tengjast	   umönnunaraðila	   sínum.	   Tengslakenningin	   vísar	   til	  

mikilvægis	   tengsla	   milli	   umönnunaraðila	   og	   barns	   og	   hvernig	   gæði	   tengsla	   milli	  

umönnunaraðila	  og	  barns	  hafi	   áhrif	   á	  hæfni	  barnsins	   til	   að	  mynda	   traust	   tengsl	   í	  

framtíðinni.	  Bowlby	  taldi	  að	  gæði	  sambandsins	  sem	  barnið	  á	  við	  umönnunaraðila	  

hafi	  áhrif	  á	  að	  barnið	  upplifi	  öryggi	  í	  framtíðinni.	  Jafnframt	  var	  það	  mat	  Bowlby	  að	  

sú	   umönnun	   sem	   barn	   fær	   fyrstu	   árin	   í	   lífi	   þess	   hafi	   áhrif	   á	   andlega	   heilsu	   til	  

framtíðar.	  Bowlby	  sagði	  ást	  og	  hlýju	  stuðla	  að	  góðum	  þroska	  barns.	  Hann	  taldi	  að	  

geðtengsl	   þróist	   í	   fjórum	   stigum.	   Fyrsta	   stigið	   er	   forgeðtengslaskeið	   (e.	  

preattachment	  phase),	  þetta	  skeið	  nær	  frá	  fæðingu	  til	  sex	  vikna	  aldurs.	  Þetta	  stig	  

einkennist	  af	  meðfæddum	  merkjum	  sem	  börnin	  senda	  frá	  sér	  og	  hjálpa	  börnum	  að	  

mynda	   tengsl	   við	   umönnunaraðila.	   Annað	   stigið	   er	   geðtengsl	   í	   mótun	   (e.	  

attachment	   in	   the	   making	   phase)	   og	   þá	   eru	   börnin	   farin	   að	   treysta	  

umönnunaraðilum	   og	   bregðast	   við	   ókunnugum	   með	   öðrum	   hætti	   en	  

umönnunaraðila.	   Þetta	   stig	   á	   sér	   stað	   frá	   sex	   vikna	   aldri	   til	   sex	   til	   átta	   mánaða	  

aldurs.	   Þriðja	   stigið	   byrjar	   frá	   sex	   eða	   átta	   mánaða	   aldri	   og	   á	   sér	   stað	   frá	   18	  

mánaða	   til	   2	   ára	   og	   er	   skeið	   skýrra	   geðtengsla	   (e.	   clear-‐cut	   attachment	   phase).	  

Tengsl	  barns	  við	  umönnunaraðila	  eru	  orðin	  skýr	  á	  þessu	  stigi	  og	  barn	  leitar	  eftir	  því	  

að	   vera	   í	   návist	   umönnunaraðila	   sinna	   þar	   sem	   það	   finnur	   fyrir	   öryggi.	  

Aðskilnaðarkvíði	  getur	  komið	  fram	  á	  þessu	  stigi	  og	  börnin	  geta	  orðið	  óróleg	  þegar	  

umönnunaraðili	   fer.	  Fjórða	  og	  síðasta	  stigið	  er	  myndun	  gagnkvæms	  sambands	  (e.	  

formation	  of	  a	  reciprocal	  relationship).	  Á	  þessu	  stigi	  eru	  börnin	  frá	  tveggja	  ára	  aldri	  

og	  stigið	  varir	  það	  sem	  eftir	  er	  af	  lífi	  barnsins.	  Með	  aldrinum	  eru	  börnin	  minna	  háð	  

umönnunaraðilum	   og	   öðlast	   æ	   meira	   sjálfstraust.	   Upplifun	   barnanna	   í	   gegnum	  

þessi	   fjögur	   stig	   hjálpar	   þeim	   að	   vera	   örugg	   í	   fjarvist	   foreldra	   og	   hefur	   áhrif	   á	  

myndun	   náinna	   sambanda	   í	   framtíðinni.	   Þessi	   tengsl	   sem	   börnin	   hafa	   lært	   í	  

gegnum	   þessi	   fjögur	   stig	   eru	   grunnurinn	   að	   því	   að	  mynda	   tengsl	   alla	  ævi	   (Berk,	  

2009).	  

2.6.	  Fæðingarorlof	  

Stefnur	  og	  bætt	   löggjöf	  hafa	  haft	  mikil	  áhrif	  á	  þátttöku	  feðra	  í	  fjölskyldulífi.	  Hér	  á	  

landi	  hafa	  stjórnvöld	  unnið	  að	  því	  að	  jafna	  stöðu	  kynjanna	  í	  því	  skyni	  að	  auðvelda	  

feðrum	   að	   samræma	   vinnu	   og	   fjölskyldulíf	   til	   þess	   að	   auka	   þátttöku	   þeirra	   í	  

umönnun	   barna	   sinna.	   Núverandi	   lög	   um	   fæðingarorlof	   frá	   árinu	   2000	   eru	   skýrt	  

dæmi	   um	   þetta	   (Lög	   um	   fæðingarorlof	   nr.	   95/2000)	   þar	   sem	   lögð	   er	   áhersla	   á	  

jafnan	   rétt	   beggja	   foreldra.	   Sömuleiðis	   hafa	   orðið	   jákvæðar	   breytingar	   í	   kjölfar	  

skilnaðar	  eða	  sambúðarslita	  þar	  sem	  foreldrum	  gefst	  kostur	  á	  að	  hafa	  sameiginlega	  

forsjá	   (Guðný	   Björk	   Eydal	   og	   Ingólfur	   V.	   Gíslason,	   2008).	   Síðast	   en	   ekki	   síst	   hafa	  

orðið	   framfarir	  með	   tilkomu	   heildrænnar	   fjölskyldustefnu.	   Velferð	   fjölskyldunnar	  

og	  mikilvægi	  hennar	  hefur	  notið	  vaxandi	  athygli	   en	  byrjað	  var	  að	   rannsaka	  þetta	  

svið	   í	   auknum	   mæli	   á	   8.	   áratugnum	   (Guðný	   Björk	   Eydal,	   2005).	   Í	   kjölfar	   árs	  

fjölskyldunnar	   sem	   var	   árið	   1994	   hlaut	   hugtakið	   fjölskyldustefna	   aukna	   athygli.	  

Athyglin	   beindist	   að	   þörf	   fyrir	   heildræna	   fjölskyldustefnu	   (Guðný	   Björk	   Eydal,	  

2008b;	   Sigrún	   Júlíusdóttir,	   2001).	   Fjölskyldustefna	   er	   „...markvissar	   aðgerðir	   af	  

hálfu	  stjórnvalda	  sem	  taka	  mið	  af	  þörfum	  fjölskyldunnar”	  (Sigrún	  Júlíusdóttir,	  2001,	  

104).	   Markmið	   fölskyldustefnu	   er	   í	   fyrsta	   lagi	   að	   hafa	   velferð	   fjölskyldunnar	   að	  

leiðarljósi	  (Sigrún	  Júlíusdóttir,	  2001),	  í	  öðru	  lagi	  að	  ýta	  undir	  jafna	  ábyrgð	  foreldra	  í	  

umönnun	   og	   uppeldi	   barna	   (Ólöf	   Garðarsdóttir,	   2008)	   og	   í	   þriðja	   lagi	   að	   gera	  

fjölskyldum	   auðveldara	   að	   samræma	   fjölskyldu	   og	   atvinnulíf	   (Guðný	   Björk	   Eydal,	  

2004a).	  Guðný	  Björk	  Eydal	  (2006)	  fjallar	  um	  feður	  og	  fjölskyldustefnu	  í	  samnefndri	  

grein	   sinni	   en	   þar	   er	   bent	   á	   að	   sjálfstæður	   réttur	   feðra	   til	   fæðingarorlofs	   og	  

innleiðing	   sameiginlegrar	   forsjár	   hafi	   gefið	   feðrum	   vaxandi	   tækifæri	   sem	  

umönnunar-‐	  og	  ábyrgðaraðilar	  barna	  sinna.	  

	  

2.6.1.	  Fæðingar-‐	  og	  foreldraorlofslögin	  

Lög	   nr.	   95/2000	   um	   fæðingar-‐	   og	   foreldraorlof	   hafa	   það	   að	   markmiði	   að	   veita	  

foreldrum	  rétt	  á	  fæðingar-‐	  og	  foreldraorlofi	  eða	  fæðingarstyrk.	  Foreldrar	  sem	  eru	  í	  

vinnu	   eiga	   rétt	   á	   fæðingarorlofi	   í	   kjölfar	   fæðingar	   barns,	   ættleiðingar	   eða	   töku	  

barns	   í	   varanlegt	   fóstur.	   Orlofið	   er	   þriggja	   mánaða	   leyfi	   fyrir	   hvort	   foreldrið	   frá	  

launuðum	   störfum	   auk	   þess	   sem	   foreldrar	   eiga	   rétt	   á	   þremur	   mánuðum	   til	  

viðbótar.	  Ef	  annað	  foreldrið	  nýtir	  ekki	  þá	  þrjá	  mánuði	  sem	  það	  hefur	  rétt	  á	  þá	  falla	  

þeir	   úr	   gildi	   og	   hitt	   foreldrið	   getur	   ekki	   nýtt	   þá.	   Foreldrar	   sem	   hafa	   verið	   í	   fullu	  

námi	  fyrir	  fæðingu	  barns	  eiga	  rétt	  á	  fæðingarstyrk.	  Fæðingarstyrkinn	  geta	  foreldrar	  

fengið	  í	  þrjá	  mánuði	  auk	  þess	  sem	  þeir	  eiga	  rétt	  á	  þremur	  mánuðum	  sameiginlega	  

líkt	   og	   foreldrar	   í	   vinnu.	   Jafnframt	   eiga	   foreldrar	   rétt	   á	   foreldraleyfi,	   en	   það	   er	  

launalaust	   leyfi	   í	   hámark	   13	   vikur.	   Fæðingarorlofinu	   er	   ætlað	   að	   tryggja	   barni	  

samvistir	  við	  báða	  foreldra.	  Þessi	   réttur	   foreldra	  á	  auk	  þess	  að	  auðvelda	  þeim	  að	  

samræma	  fjölskyldu	  og	  atvinnulíf	  (Lög	  um	  fæðingar-‐	  og	  foreldraorlof	  nr.	  95/2000).	  	  

Árið	   1981	   voru	   lög	   um	   fæðingarorlof	   samþykkt.	   Mæður	   áttu	   þá	   rétt	   á	  

greiðslum	   í	   þrjá	  mánuði	   eftir	   fæðingu.	  Mögulegt	   var	   að	   færa	   einn	  mánuð	   yfir	   á	  

föður	   ef	   móðir	   óskaði	   eftir	   því	   en	   feður	   áttu	   þá	   engan	   sjálfstæðan	   rétt	   (Guðný	  

Björk	  Eydal	  og	  Ingólfur	  V.	  Gíslason,	  2008).	  Upphaf	  fæðingarorlofs	  fyrir	  mæður	  má	  

rekja	   til	   þess	   þegar	   konur	   fóru	   að	   fara	   í	   auknum	   mæli	   út	   á	   vinnumarkaðinn.	  

Jafnframt	  þótti	  það	  mikilvægt	  fyrir	  heilsu	  móður	  og	  barns	  og	  var	  talið	  koma	  í	  veg	  

fyrir	  ungbarnadauða	  (Fríða	  Rós	  Valdimarsdóttir,	  2005;	  Ingólfur	  V.	  Gíslason,	  2007).	  

Frá	   árunum	   1987	   til	   1990	   var	   orlofs	   réttur	   mæðra	   svo	   lengdur	   frá	   þremur	  

mánuðum	  í	  sex	  (Guðný	  Björk	  Eydal	  og	  Ingólfur	  V.	  Gíslason,	  2008).	  	  

Sjálfstæður	  réttur	  feðra	  til	   fæðingarorlofs	  var	  enginn	  fyrst	  um	  sinn	  nema	  sá	  

hluti	   sem	   mæður	   gátu	   fært	   yfir	   á	   feður.	   Rannsókn	   Ingólfs	   V.	   Gíslasonar	   (1997)	  

leiddi	  þó	  í	  ljós	  að	  flestir	  feður	  höfðu	  tekið	  sér	  frí	  frá	  vinnu	  við	  fæðingu	  barns,	  sem	  

oftast	   var	   launalaust,	   á	   tímabilinu	   1993-‐1998.	   Sú	   staða,	   að	   réttur	   feðra	   til	  

fæðingarorlofs	   var	   lítill	   sem	  enginn,	   var	   þó	   ekki	   einskorðuð	   við	   Ísland	  heldur	   var	  

sama	  staðan	  víðs	  vegar	  um	  heiminn.	  Sænskir	  feður	  voru	  þeir	  fyrstu	  í	  heiminum	  til	  

þess	   að	   öðlast	   rétt	   til	   fæðingarorlofs	   árið	   1974	   (Duvander	   og	   Lammi-‐Taskula,	  

2011).	   Hér	   á	   landi	   hófst	   þessi	   þróun	   seinna.	   Árið	   1996	   öðluðust	   feður	   í	  

Reykjanesbæ,	   fyrstir	   feðra,	   rétt	   til	   fæðingarorlofs	   sem	  var	   tvær	   vikur	   (Ingólfur	  V.	  

Gíslason,	   2007).	   Tilraunaverkefni	   á	   vegum	   Reykjavíkurborgar	   veitti	   auk	   þess	   átta	  

feðrum	  sem	  unnu	  hjá	  Reykjavíkurborg	  þriggja	  mánaða	  fæðingarorlof	  þar	  sem	  laun	  

þeirra	   voru	  óskert.	   Fylgst	   var	  með	   feðrunum	  og	   reynsla	  þeirra	   var	   skoðuð.	   Þetta	  

verkefni	   sem	   átti	   sér	   stað	   frá	   1996-‐1998	   sýndi	   þau	   jákvæðu	   áhrif	   sem	  

fæðingarorlof	   feðra	   hafði	   (Ingólfur	   V.	   Gíslason,	   2007).	   Niðurstöður	   verkefnisins	  

voru	  svo	  kynntar	  í	  heimildarmynd	  sem	  var	  ætlað	  að	  vekja	  athygli	  almennings	  fyrir	  

þörfina	  á	   lagabreytingum	   (Guðný	  Björk	  Eydal	  og	   Ingólfur	  V.	  Gíslason,	  2008).	   Í	   lok	  

árs	   árið	   1997	   urðu	   breytingar	   á	   lögum	   um	   fæðingarorlof	   sem	   fólu	   í	   sér	   tveggja	  

vikna	  rétt	  allra	  íslenskra	  feðra	  til	  fæðingarolofs	  sem	  þeir	  gátu	  nýtt	  sér	  innan	  tveggja	  

mánaða	   frá	   fæðingu	  barns	   (Ingólfur	  V.	  Gíslason,	  2007).	   Þetta	   var	   fyrsti	   sjálfstæði	  

réttur	  feðra	  til	  fæðingarorlofs.	  Réttur	  feðra	  hefur	  svo	  aukist	  með	  tímanum	  og	  með	  

núverandi	   lögum	   frá	   árinu	   2000	   hafa	   orðið	  miklar	   breytingar	   á	   réttindum	   feðra.	  

Þegar	  lögin	  tóku	  gildi	  árið	  2000	  átti	  faðirinn	  rétt	  á	  einum	  mánuði,	  móðirin	  þremur	  

og	  sameiginlega	  áttu	  þau	  þrjá	  mánuði.	  Fljótlega	  bættist	  einn	  mánuður	  við	  réttindi	  

föður	  í	  byrjun	  árs	  2002.	  Árið	  2003	  öðluðust	  feður	  svo	  einn	  mánuð	  til	  viðbótar	  og	  þá	  

var	   réttur	   þeirra	   orðinn	   jafn	   rétti	  mæðra	   eða	   þrír	  mánuðir	   (Ingólfur	   V.	   Gíslason,	  

2002;	   Þorgerður	   Einarsdóttir	   og	   Gyða	   Margrét	   Pétursdóttir,	   2004).	   Þessi	   réttur	  

hefur	   svo	   haldist	   síðan	   þá	   eða	   þrír	  mánuðir	   fyrir	  mæður,	   þrír	   fyrir	   feður	   og	   þrír	  

sameiginlegir	   mánuðir	   sem	   foreldrar	   geta	   skipt	   með	   sér	   (Lög	   um	   fæðingar-‐	   og	  

foreldraorlof	   nr.	   95/2000).	   Það	   sem	   helst	   átti	   þátt	   í	   að	   auka	   réttindi	   feðra	   voru	  

breytingar	   á	   hlutverkum	   kynjanna	   og	   aukin	   lagaleg	   réttindi	   barna	   til	   umönnunar	  

beggja	   foreldra.	   Einnig	   hafði	   aukin	   opinber	   þátttaka	   í	   málefnum	   fjölskyldunnar	  

áhrif.	   Að	   lokum	   átti	   aukið	   jafnrétti	   kynjanna	   og	   aukin	   áhersla	   á	   samræmingu	  

atvinnu	   og	   fjölskyldulífs	   stóran	   þátt	   í	   framkvæmd	   lagagerðarinnar	   samkvæmt	  

Guðnýju	  Björk	  Eydal	  og	  Ingólfi	  V.	  Gíslasyni	  (2008).	  	  	  

Fæðingarorlofssjóður	   var	   stofnaður	   í	   kjölfar	   lagsetningarinnar	   árið	   2000	   en	  

tilgangur	   hans	   er	   að	   halda	   utan	   um	   greiðslur	   til	   foreldra.	   Til	   þess	   að	   fjármagna	  

sjóðinn	   var	   tryggingargjald	   launagreiðanda	   notað	   (Vinnumálastofnun,	   2010).	  

Upphaflega	   var	   ekki	   þak	   á	   greiðslum	   til	   foreldra	   (Eygló	   Árnadóttir	   og	   Eva	  

Bjarnadóttir,	  2011)	  en	   feður	  nýttu	  sér	   rétt	   sinn	   til	   fæðingarorlofs	   í	  meiri	  mæli	  en	  

gert	  var	  ráð	  fyrir	  og	  því	  stefndi	  Fæðingarorlofssjóður	  í	  þrot.	  Þörf	  var	  á	  endurskoðun	  

og	   árið	   2004	   voru	   gerðar	   breytingar	   á	   lögum	   nr.	   95/2000	   til	   þess	   að	   sporna	   við	  

gjaldþroti	  sjóðsins.	  Ljóst	  var	  að	  feður	  voru	  að	  nýta	  sér	  rétt	  sinn	  að	  stórum	  hluta	  og	  

því	  var	  þörf	  á	  að	  setja	  tekjumörk	  (Ingólfur	  V.	  Gíslason,	  2007)	  árið	  2005	  til	  að	  auka	  

greiðslugetu	   fæðingarorlofssjóðs	   og	   voru	   hámarksgreiðslur	   480.000	   kr.	   á	  mánuði	  

(Eygló	   Árnadóttir	   og	   Eva	   Bjarnadóttir,	   2011;	   Guðný	   Björk	   Eydal	   og	   Ingólfur	   V.	  

Gíslason,	  2008).	  Þann	  1.	  janúar	  árið	  2009	  voru	  mörkin	  lækkuð	  niður	  í	  400.000	  kr.	  á	  

mánuði	  og	  í	  júlí	  2009	  var	  þakið	  komið	  niður	  í	  350.000	  kr.	  Nú	  er	  viðmiðunin	  komin	  

niður	   í	   300.000	   en	   það	   var	   gert	   þann	   1.	   janúar	   2010.	   (Vinnumálastofnun,	   2010).	  

Þessar	  breytingar	  hafa	  einkum	  haft	  áhrif	  á	  það	  hvort	  feður	  nýta	  rétt	  sinn	  þar	  sem	  

rúm	  45%	  feðra	  standa	  frammi	  fyrir	  skerðingu	  tekna	  í	  fæðingarorlofi	  vegna	  þess	  að	  

þakið	   hefur	   verið	   lækkað	   (Eygló	   Árnadóttir	   og	   Eva	   Bjarnadóttir,	   2011).	   Nú	   eiga	  

foreldrar	   rétt	   á	   80%	   af	   meðaltali	   heildarlauna	   greitt	   úr	   fæðingarorlofssjóði	   með	  

fyrrnefndu	  þaki	  (Eygló	  Árnadóttir	  og	  Eva	  Bjarnadóttir,	  2011;	  Lög	  um	  fæðingar-‐	  og	  

foreldraorlof	  nr.	  95/2000).	  	  

	  

2.6.2.	  Mikilvægi	  þess	  að	  feður	  taki	  fæðingarorlof	  

Fæðingarorlof	  er	  mikilvægt	  af	  mörgum	  ástæðum.	  Fyrst	  og	  fremst	  er	  það	  mikilvægt	  

fyrir	  heilsu	  móður	  og	  barns	  en	  það	  er	  einnig	  mikilvægt	  við	  myndun	  tengsla	  beggja	  

foreldra	   við	  barn	   (Ingólfur	  V.	  Gíslason,	   2011).	   Fæðingarorlof	   eykur	  þannig	   líkur	   á	  

jákvæðri	   tengslamyndun	   feðra	   við	   börn	   (Guðný	   Björk	   Eydal,	   2008a).	   Ein	   af	  

ástæðunum	  fyrir	  því	  gæti	  verið	  sú	  að	  orlofið	  ýtir	  undir	  skilning	  feðra	  á	  þörfum	  og	  

tilfinningum	   barnsins	   og	   ánægju	   þeirra	   af	   að	   hugsa	   um	   börnin	   (Auður	   Arna	  

Arnarsdóttir,	   2008;	   Brandth	   og	   Kvande,	   2001).	   Brandth	   og	   Ingólfur	   V.	   Gíslason	  

(2011)	   fjalla	   um	   áhrif	   fæðingarorlofs	   á	   heilsu	   barna,	   vitsmunaþroska	   þeirra,	  

félagsþroska	  og	  samband	  við	  foreldra.	  Þar	  er	  bent	  á	  að	  það	  að	  gefa	  foreldrum	  tíma	  

og	  tækifæri	  til	  að	  verja	  tíma	  með	  nýfæddu	  barni	  virðist	  hafa	  veruleg	  áhrif	  á	  heilsu	  

nýbura.	   Fæðingarorlof	   gefur	   betra	   tækifæri	   til	   brjóstagjafar,	   til	   að	   fylgjast	   með	  

ungbörnum	   og	   ná	   taki	   á	   foreldrahlutverkinu.	   Fæðingarorlof	   gefur	   foreldrum	  

möguleika	  til	  að	  verja	  tíma	  með	  barni	  sem	  styrkir	  tengsl	  þess	  við	  foreldra	  og	  eykur	  

möguleika	  á	  betri	  vitsmunaþroska.	  	  

Brandth	  og	  Ingólfur	  V.	  Gíslason	  (2011)	  fjalla	  um	  rannsókn	  Duvander	  og	  Jans	  

(2009)	   sem	   leiddi	   í	   ljós	   jákvæð	   tengsl	   milli	   þess	   að	   feður	   tóku	   fæðingarorlof	   og	  

áframhaldandi	   samband	   föður	  og	  barns	   í	   kafla	   sínum	  um	  Family	  policies	  and	   the	  

best	  interest	  of	  children.	  Það	  eru	  þó	  fleiri	  þættir	  sem	  hafa	  áhrif	  en	  samkvæmt	  Haas	  

og	  Hwang	  (2008)	  er	  lengd	  fæðingarorlofs	  mikilvæg.	  Rannsókn	  þeirra	  benti	  til	  þess	  

að	  þeir	   feður	  sem	  tóku	   lengra	   leyfi	  voru	   líklegri	   til	  að	   lýsa	  meiri	  ánægju	  með	  það	  

samband	   sem	   þeir	   höfðu	   við	   börnin	   sín.	   Norsk	   rannsókn	   sem	   kannaði	   áhrif	  

feðraorlofs	  staðfestir	  jákvæð	  langtímaáhrif	  þess	  (Rege	  og	  Solli,	  2010).	  	  

2.6.3.	  Nýting	  fæðingarorlofs	  meðal	  íslenskra	  feðra	  

Því	   hefur	   verið	   haldið	   fram	   að	   jákvæð	   fylgni	   sé	   á	   milli	   nýtingar	   feðra	   á	  

fæðingarorlofinu	  og	  virkri	  þátttöku	  þeirra	  í	  umönnun,	  þessi	  virkni	  virðist	  jafnframt	  

ýta	   undir	   áframhaldandi	   virkni	   eftir	   að	   fæðingarorlofinu	   er	   lokið	   (Guðný	   Björk	  

Eydal,	   2008a;	   2008b;	   Ingólfur	   V.	   Gíslason,	   2008b).	   Hér	   á	   landi	   er	   nýting	   feðra	   á	  

fæðingarorlofinu	  mjög	  góð.	  Rannsóknir	  sýna	  að	  allt	  að	  80-‐90%	  íslenskra	  feðra	  nýta	  

sér	  þriggja	  mánaða	   sjálfstæðan	   rétt	   sinn	   til	   fæðingarorlofs	   (Bryndís	   Jónsdóttir	   og	  

Gylfi	  Dalmann	  Aðalsteinsson,	  2008;	  Guðný	  Björk	  Eydal,	  2008a;	  Ingólfur	  V.	  Gíslason,	  

2007;	   2008b;	   Þorgerður	   Einarsdóttir	   og	   Gyða	   Margrét	   Pétursdóttir,	   2004).	  

Mæðurnar	  nýta	  þó	  sameiginlega	  réttinn	  meira	  en	  feður	  (Bryndís	  Jónsdóttir	  og	  Gylfi	  

Dalmann	   Aðalsteinsson,	   2008;	   Guðný	   Björk	   Eydal,	   2007;	   2008b;	   Ingólfur	   V.	  

Gíslason,	  2005;	  2007;	  2008b)	  en	  aðeins	  um	  20%	  feðra	  virðast	  nýta	  einhvern	  hluta	  

af	  sameiginlega	  réttinum	  (Ingólfur	  V.	  Gíslason,	  2008a).	  Feður	  virðast	  nýta	  sér	  rétt	  

sinn	   meira	   eftir	   því	   sem	   þeir	   eldast	   samkvæmt	   gögnum	   frá	   Vinnumálastofnun	  

(2010)	   og	  mikill	   munur	   er	   hjá	   feðrum	   á	   aldrinum	   21	   til	   25	   ára	   og	   26	   til	   30	   ára.	  

Nýtingin	  verður	  meiri	  með	  aldrinum	  og	  er	  mest	  hjá	  feðrum	  á	  aldrinum	  36	  til	  40	  ára.	  

Ýmsir	  þættir	  virðast	  hafa	  áhrif	  á	  það	  að	  feður	  taki	  fæðingarorlof.	  Árið	  2001	  

var	   gerð	   könnun	   þar	   sem	   skoðað	   var	   hvernig	   foreldrar	   barna	   sem	   fæddust	   árið	  

1997	  nýttu	  fæðingarorlofið.	  Önnur	  könnun	  var	  gerð	  árið	  2007	  og	  lögð	  fyrir	  foreldra	  

barna	  fæddra	  árið	  2003	  í	  sama	  tilgangi.	  Spurt	  var,	  meðal	  annars,	  hvernig	  foreldrar	  

höfðu	  hagað	  umönnun	  barna	  sinna	  og	  atvinnuþátttöku.	  Niðurstöðurnar	  sýndu	  að	  

hjá	   börnum	   fæddum	   2003	   tóku	   81,9%	   feðra	   sem	   bjuggu	   með	   barninu	   sínu	  

fæðingarorlof	   (Guðný	   Björk	   Eydal,	   2008b).	   Það	   er	   í	   samræmi	   við	   aðra	   rannsókn	  

sem	  bendir	  til	  að	  fjölskyldustaða	  hafi	  áhrif	  á	  nýtingu	  fæðingarorlofs	  en	  feður	  sem	  

ekki	   búa	   með	   börnunum	   sínum	   taka	   síður	   fæðingarorlof	   (Guðný	   Björk	   Eydal	   og	  

Rannveig	  Sigríður	  Ragnarsdóttir,	  2008).	  Auk	  þess	  hefur	  fylgni	  	  fundist	  á	  milli	  tekna	  

og	  nýtingar	  fæðingarolofs	  hér	  á	  landi	  (Guðný	  Björk	  Eydal,	  2008a).	  Feður	  með	  hærri	  

laun	  eru	   til	   dæmis	   líklegri	   til	   að	  nýta	   sér	   réttinn	  en	  þeir	   sem	  eru	  með	   lægri	   laun	  

(Guðný	  Björk	  Eydal,	  2008a;	  2008b).	   Jafnframt	  eru	  þeir	   líklegri	   til	   að	   taka	  hluta	  af	  

sameiginlega	   réttinum	   (Ingólfur	   V.	   Gíslason	   2007).	   Staða	  móður	   á	   vinnumarkaði	  

skiptir	   einnig	  máli	   fyrir	  nýtingu	   feðra	   (Ingólfur	  V.	  Gíslason,	  2005;	  2007).	  Þá	  hefur	  

menntun	  einnig	  áhrif	  en	  feður	  sem	  stunda	  nám	  virðast	  síður	  taka	  fæðingarorlof	  en	  

feður	  sem	  eru	  úti	  á	  vinnumarkaðinum	  (Guðný	  Björk	  Eydal,	  2008a).	  Vinnuveitendur	  

geta	  einnig	  haft	  áhrif	  en	  Haas	  (2003)	  komst	  þó	  að	  því	  að	  sumir	  vinnuveitendur	  álitu	  

feður	  betri	  að	  takast	  á	  við	  streitu,	  þeir	  sýndu	  meiri	  ábyrgð	  og	  þróuðu	  meiri	  hæfni	  

en	  áður	  eftir	  að	  hafa	  verið	  í	  fæðingarorlofi.	  

Í	   kjölfar	  efnahagshruns	  urðu	  breytingar	  á	  nýtingu	   fæðingarorlofs	  og	   feður	  

hafa	  sótt	  sjaldnar	  um	  það	  en	  fyrir	  efnahagshrun.	  Sömuleiðis	  hafa	  þeir	  tekið	  styttri	  

tíma	  (Vinnumálastofnun,	  2010).	   	  Ekki	  er	  vitað	  hvernig	  þetta	  hafði	  áhrif	  á	  sjómenn	  

sérstaklega.	  

	  

2.6.4.	  Rannsóknir	  tengdar	  fæðingarorlofi	  

Ýmsar	  rannsóknir	  hafa	  verið	  gerðar	  sem	  snúa	  að	  fæðingarorlofi.	  Ýmist	  hefur	  verið	  

skoðað	  hvernig	   fæðingarorlofið	  er	  nýtt,	  hvaða	  áhrif	  það	  hefur	  á	  bæði	   foreldra	  og	  

börn	  en	  einnig	  í	  öðru	  samhengi.	  

	   Hér	   á	   landi	   hafa	   verið	   gerðar	   nokkrar	   rannsóknir	   til	   þess	   að	   kanna	   áhrif	  

fæðingarorlofs.	  Ein	  rannsókn	  var	  gerð	  til	  að	  meta	  áhrif	  laganna	  sem	  sett	  voru	  árið	  

2000.	   Það	   var	   rannsókn	   Guðnýjar	   Bjarkar	   Eydal	   frá	   árinu	   2007.	   Guðný	   bar	   þar	  

saman	   hvernig	   foreldrar	   ungra	   barna	   fæddra	   1997	   og	   2003	   höguðu	  

atvinnuþátttöku	  sinni	  og	  umönnun	  barna,	  annars	  vegar	  áður	  en	  lögin	  tóku	  gildi	  og	  

hins	  vegar	  eftir	  að	  þau	  tóku	  gildi.	  Tvær	  kannanir	  voru	  gerðar	  til	  þess	  að	  bera	  saman	  

áhrif	  nýju	  laganna.	  Fyrri	  könnunin	  var	  lögð	  fyrir	  árið	  2001	  en	  sú	  seinni	  árið	  2007.	  Í	  

ljós	   kom	  að	   tilkoma	  núverandi	   fæðingarorlofslaga	  hefur	  minnkað	  bilið	  milli	   feðra	  

og	  mæðra	  hvað	  varðar	  áhrif	  barnsfæðingar	  á	  atvinnuþátttöku.	  83,7%	  feðra	   í	   fyrri	  

könnuninni	  voru	   í	  vinnu	  ári	   fyrir	   fæðingu	  barns	  en	  84%	  feðra	   í	  seinni	  könnuninni.	  

Færri	   voru	   í	   vinnu	   fyrsta	  mánuðinn	  eftir	   fæðingu	  barns	  árið	  1997	  eða	  um	  64%.	   Í	  

seinni	   könnuninni	   voru	   aðeins	   31%	   feðra	   í	   vinnu	   fyrsta	   mánuðinn	   eftir	   fæðingu	  

barns.	  Feður	  hafa	  því	  dregið	  úr	  vinnu	  sinni	  eftir	  fæðingu	  barns	  og	  má	  ætla	  að	  réttur	  

þeirra	   til	   fæðingarorlofs	   hafi	   þau	   áhrif.	   Jafnframt	   kom	   í	   ljós	   að	   þátttaka	   feðra	   í	  

umönnun	  barna	  hefur	  aukist	  eftir	  tilkomu	  núverandi	  laga	  en	  niðurstöðurnar	  sýndu	  

að	   feður	   voru	   virkari	   í	   daglegri	   umönnun	   barna	   fæddra	   2003	   en	   feður	   barna	  

fæddra	  1997	  (Guðný	  Björk	  Eydal,	  2008b).	  Það	  má	  því	  segja	  að	  lög	  nr.	  95/2000	  hafi	  

haft	  jákvæð	  áhrif	  í	  þróun	  til	  jafnari	  þátttöku	  feðra	  og	  mæðra.	  	  

	   Auður	   Arna	   Árnadóttir	   (2008)	   kannaði	   hvort	   núverandi	   lög	   um	   fæðingar-‐

orlof	   hafi	   haft	   áhrif	   á	   atvinnu,	   fjölskyldu-‐	   og	   heimilislíf	  með	   rannsókn	   sinni.	   Hún	  

kannaði	   einnig	   hvernig	   gengið	   hafði	   að	   uppfylla	   ákvæði	   laganna	   um	   að	   tryggja	  

barni	  auknar	  samvistir	  við	  báða	  foreldra	  og	  að	  gera	  bæði	  konum	  og	  körlum	  kleift	  

að	  samræma	  vinnu	  og	  fjölskyldulíf.	  Feður	  sem	  eignuðust	  barn	  á	  árunum	  2003-‐2005	  

voru	  þátttakendur	  rannsóknarinnar.	  Rannsóknin	  leiddi	  í	  ljós	  að	  umönnun	  barns	  er	  

enn	  meira	  í	  höndum	  móður	  þar	  sem	  mæður	  sáu	  um	  rúm	  60%	  af	  heildarumönnun	  

barna	   en	   feður	   tæp	   40%.	   Niðurstöður	   sýndu	   jafnframt	   aukinn	   skilning	   á	   þörfum	  

barns,	   ánægju	   af	   því	   að	   annast	   það	   og	  meiri	   tilfinningalegra	   tengsla	   við	   barnið.	  

Jafnframt	  kom	  í	  ljós	  betri	  skilningur	  á	  því	  hve	  mikil	  vinna	  barnaumönnun	  í	  raun	  er.	  

Þá	  kom	  í	  ljós	  fylgni	  við	  aukna	  þátttöku	  í	  umönnun	  eftir	  að	  fæðingarolof	  hafði	  lokið	  

ef	  þeir	  tóku	  lengri	  hluta	  af	  sínum	  sjálfstæða	  rétti.	  	  

	  

2.7.	  Sjómenn	  og	  fjölskyldulíf	  

Sjómennska	   er	   ein	   af	  mikilvægustu	   atvinnugreinunum	  hér	   á	   landi	   og	   getur	   verið	  

bæði	   andlega	   og	   líkamlega	   erfið	   starfsgrein	   (Rafnsson	   og	   Gunnarsdóttir,	   1992).	  

Sjómennska	  er	  óvenjuleg	  starfsstétt	  að	  því	  leyti	  að	  sjómaður	  er	  aðskilinn	  frá	  heimili	  

og	   fjölskyldu,	   oft	   í	   talsvert	   langan	   tíma	   (Matheson,	   Morrison,	   Mulphy,	   Ritchie,	  

Bond	  og	  Lawrie,	  2005).	  Þessum	   fjarverum	   fylgja	  hins	  vegar	  gjarnan	   löng	   frí.	   Starf	  

sjómanna	   er	   ólíkt	   starfi	   annarra	   feðra	   sem	   vinna	   hinn	   venjulega	   vinnudag,	   átta	  

tíma	  á	  dag	  og	  koma	  að	  því	  búnu	  heim	   til	   fjölskyldu	  sinnar.	   Starf	   sjómanna	  krefst	  

þess	  að	  þeir	  og	  fjölskylda	  þeirra	  þurfa	  sífellt	  ýmist	  að	  aðlagast	  því	  að	  þeir	  séu	  úti	  á	  

sjó	   eða	   að	   þeir	   séu	   heima.	   Á	   meðan	   þeir	   eru	   úti	   á	   sjó	   þarf	   móðirin	   að	   sjá	   um	  

hlutverk	  beggja	  foreldra.	  Sjómannsstarfið	  felur	  enn	  fremur	  í	  sér	  að	  menn	  eru	  á	  hafi	  

úti	  þegar	  þeir	  stunda	  vinnu	  sína	  og	  geta	  því	  ekki	  skotist	  heim	  ef	  þörf	  er	  á	  líkt	  og	  þeir	  

sem	  vinna	   í	   landi.	  Þeir	   geta	   til	   að	  mynda	  ekki	   skotist	  úr	   vinnu	   til	   þess	  að	  mæta	   í	  

foreldraviðtöl	  eða	  til	  þess	  að	  fara	  með	  barn	  til	   læknis.	  Starfið	  felur	  jafnframt	  í	  sér	  

mikla	   aðlögun,	   þar	   sem	   sjómenn	   þurfa	   að	   venjast	   því	   að	   vera	   úti	   á	   sjó	   jafnvel	  

dögunum	  saman	  fjarri	  fjölskyldu	  og	  daglegu	  lífi.	  Jafnframt	  þurfa	  þeir	  að	  venjast	  því,	  

oft	  eftir	  langar	  fjarverur,	  að	  komast	  inn	  í	  daglega	  rútínu	  fjölskyldunnar.	  Í	  mörg	  skip	  

skortir	  góðan	  búnað	  til	  þess	  að	  sjómenn	  geti	  haft	  samband	  við	  fjölskyldur	  sínar	  og	  

því	   geta	   liðið	   margir	   dagar	   og	   jafnvel	   vikur	   þar	   til	   sjómenn	   ná	   sambandi	   við	  

fjölskyldur	  sínar,	  aðstæðurnar	  hafa	  þó	  lagast	  á	  síðustu	  árum.	  	  

Viðhorf	  til	  sjómennsku	  hefur	  breyst	  á	  undanförnum	  árum	  enda	  hafa	  miklar	  

framfarir	   átt	   sér	   stað	   í	   þessari	   atvinnugrein,	  meðal	   annars	   bætt	   tækni	   (Akureyri,	  

2003).	  Áður	  fyrr	  var	   litið	  á	  sjómennsku	  sem	  hetjustarf	  en	  nú	  er	  ekki	   litið	  á	  starfið	  

með	   jafn	   mikilli	   virðingu	   (Unnur	   Dís	   Skaptadóttir,	   2000).	   Nú	   gefst	   mönnum	   auk	  

þess	   tækifæri	   til	   þess	   að	   fá	   störf	   í	   landi	   sem	   eru	   jafn	   vel	   eða	   betur	   launuð	   en	  

sjómennska	   og	   því	   hefur	   sjómönnum	   fækkað.	   Þeim	   körlum	   sem	   starfa	   við	  

fiskveiðar	  hér	  á	  landi	  hefur	  fækkað	  úr	  6.200	  frá	  árinu	  1991	  (Hagstofa	  Íslands,	  e.d.a)	  

niður	   í	   4.900	   árið	   2011	   samkvæmt	   Hagstofu	   Íslands	   (e.d.b).	   Þann	   1.	   nóvember	  

2010	   voru	   lög	   nr.	   35/2010	   um	   lögskráningu	   sjómanna	   hins	   vegar	   tekin	   í	   gildi	   og	  

sýna	  tölur	  frá	  árinu	  2011	  að	  lögskráðir	  sjómenn	  hafi	  verið	  7.269	  í	  heildina	  það	  ár.	  

Af	  þeim	  fjölda	  var	  2,5%	  konur.	  Meðalaldur	  sjómannanna	  var	  42	  ár	  (Siglingastofnun,	  

2012).	  Árið	  2005	  störfuðu	  970	  manns	  við	  fiskveiðar	  á	  Norðurlandi	  eystra	  (Hagstofa	  

Íslands,	  e.d.c)	  og	  líklega	  er	  stór	  hluti	  þeirra	  á	  Eyjafjarðarsvæðinu.	  Engar	  tölur	  eru	  til	  

um	   hversu	   mörg	   börn	   fylgja	   þeim	   sjómönnun	   sem	   starfa	   við	   sjómennsku	   hér	   á	  

landi.	   Sjómennska	   getur	   verið	   stunduð	   á	   frystitogurum,	   fjölveiðiskipum	   og	  

nótaskipum.	  Samherji	  er	  útgerðafélag	  sem	  starfar	  á	  Akureyri	  og	  á	  Dalvík	  og	  eru	  skip	  

Samherja,	   sem	   eru	   nokkur	   talsins,	   að	   jafnaði	   með	   aflahæstu	   skipum	   landsins	  

(Samherji	   hf,	   e.d.a).	   Á	   Norðurlandi	   eystra	   voru	   10	   togarar	   skráðir	   árið	   2010	  

(Hagtíðindi,	   2011).	   Á	   Akureyri	   er	   sjávarútvegur	   ein	   stærsta	   atvinnugreinin	   en	  

,,..tæplega	   fimmtungur	   launatekna	   íbúa	   Akureyrar	   koma	   úr	   sjávarútvegi..”	  

(Akureyri,	  2003).	  	  

Réttindi	  og	  kjör	  sjómanna	  eru	  frábrugðin	  réttindum	  annarra.	  Sjómenn	  hafa	  

ekki	   tækifæri	   til	   að	   nýta	   ýmis	   þau	   réttindi	   sem	   tengjast	   börnum	   sem	  menn	   sem	  

vinna	  í	  landi	  geta	  nýtt	  sér.	  Þar	  má	  helst	  nefna	  veikindadaga,	  því	  þegar	  feður	  eru	  úti	  

á	  sjó	  þá	  komast	  þeir	  ekki	  heim	  til	  þess	  að	  annast	  veikt	  barn	  og	  því	  þarf	  móðir	  að	  

nýta	  sína	  veikindadaga.	   Í	  kjarasamningum	  er	  þó	  fjallað	  um	  það	  að	  sjómönnum	  sé	  

heimilt	  að	  verja	  frá	  7	  dögum	  upp	  í	  10	  daga	  á	  kauptryggingu	  til	  þess	  að	  annast	  veik	  

börn	  sín	  undir	  13	  ára	  aldri	   (Kjarasamningur,	  2009).	  Annað	  sem	  viðkemur	  börnum	  

eða	  fjölskyldum	  sjómanna	  er	  ekki	  tekið	  fram	  í	  kjarasamningum.	  Í	  Sjómannalögum	  

nr.	   35/1985	   er	   ekkert	   kveðið	   á	   um	   réttindi	   sjómanna	   hvað	   varðar	   fjölskyldu	   eða	  

börn	   þeirra.	   Samherji	   hefur	   enga	   fjölskyldustefnu	   (Anna	   María	   Kristinsdóttir,	  

munnleg	   heimild	   31.	   október	   2012)	   en	   á	   heimasíðu	   þeirra	   kemur	   fram	   að:	  

,,Samherji	  vill	  styðja	  starfsfólk	  sitt	  til	  að	  taka	  ábyrgan	  þátt	  í	  fjölskylduhlutverki	  sínu	  

og	   bregðast	   við	   áföllum	   og	   stórfelldri	   röskun	   á	   fjölskylduhögum”	   (Samherji	   hf,	  

e.d.b).	  	  

	  

2.8.	  Samantekt	  

Ljóst	   er	   að	   aðstæður	   feðra	   til	   þátttöku	   í	   umönnun	   barna	   sinna	   hafa	   tekið	  

talsverðum	  breytingum	  síðastliðin	  ár.	  Þetta	  má	  meðal	  annars	  sjá	  í	  lagaumhverfinu	  

með	  núverandi	  réttindum	  feðra	  til	  fæðingarorlofs.	  Þó	  nokkrar	  rannsóknir	  eru	  til	  um	  

föðurhlutverkið	  og	  þátttöku	  feðra	  í	  uppeldi	  og	  umönnun	  barna	  sinna	  en	  þær	  hafa	  

þó	   aðallega	   beinst	   að	   því	   hversu	   miklum	   tíma	   þeir	   verja	   í	   mismunandi	   þætti	  

umönnunar	   og	   eins	   hvernig	   þeir	   samræma	   vinnu	   og	   fjölskyldulíf.	   Þá	   eru	   til	  

fjölmargar	   rannsóknir	  þar	   sem	   lögð	  hefur	  verið	  áhersla	  á	  að	  kanna	  breytingarnar	  

sem	   fylgja	   því	   að	   verða	   faðir.	   Aftur	   á	   móti	   eru	   afar	   fáar	   rannsóknir	   sem	   snúa	  

sérstaklega	  að	  þátttöku	  sjómanna	  í	  umönnun	  barna	  sinna.	  Sjómenn	  sem	  feður	  hafa	  

litla	   athygli	   fengið	   hér	   á	   landi	   en	   það	   má	   meðal	   annars	   sjá	   á	   því	   að	   lög	   og	  

kjarasamningar	   virðast	   ekki	   beinast	   að	   þessum	   hópi	   feðra.	   Þátttaka	   feðra	   í	  

umönnun	   og	   uppeldi	   er	   mikilvæg	   hvað	   varðar	   tengslamyndun	   en	   það	   að	   taka	  

fæðingarorlof	  ýtir	  meðal	  annars	  undir	  betri	  tengsl.	  Þátttaka	  feðra	  er	  auk	  þess	  bæði	  

mikilvæg	  fyrir	  börnin	  og	  feðurna	  og	  því	  er	  áríðandi	  að	  gefa	  feðrum	  sem	  bestan	  kost	  

á	  því	  að	  taka	  þátt	  í	  umönnun	  barna	  sinna.	  

3.	  Rannsóknin	  
Tilgangur	  rannsóknarinnar	  var	  að	  öðlast	  aukinn	  skilning	  og	  varpa	  ljósi	  á	  upplifun	  og	  

reynslu	   sjómanna	   af	   föðurhlutverkinu	   og	   möguleika	   þeirra	   á	   að	   taka	   þátt	   í	  

umönnun	  og	  uppeldi	  barna	  sinna	  á	  fyrsta	  æviskeiði	  þeirra.	  	  

	   Rannsóknarspurningin	   var	   eftirfarandi:	   Eru	   sjómenn	   virkir	   þátttakendur	   í	  

umönnun	  og	  uppeldi	  á	  fyrsta	  æviskeiði	  yngsta	  barns?	  Þetta	  var	  skoðað	  með	  því	  að	  

kanna	   hvernig	   sjómenn	   taka	   þátt	   í	   meðgöngu,	   hvort	   sjómenn	   séu	   viðstaddir	  

fæðingu	   yngsta	   barns	   og	   hvort	   þeir	   nýti	   sér	   rétt	   sinn	   til	   fæðingarorlofs	   eða	   taki	  

annars	   konar	   frí	   eftir	   fæðingu	  yngsta	  barns.	  Kannað	  var	  hvort	   sjómenn	   telji	   starf	  

sitt	  hafa	  áhrif	  á	  þátttöku	  sína	  í	  umönnun	  og	  uppeldi	  barna	  sinna	  og	  ef	  svo	  er	  hvers	  

konar	   áhrif.	   Auk	   þess	   var	   kannað	   hvort	   munur	   væri	   á	   aldri	   sjómanna,	  

hjúskaparstöðu,	  menntun	  eða	  lengd	  sjóferða	  hvað	  varðar	  þátttöku	  þeirra.	  	  

	  

3.1.	  Aðferðafræðin	  

Notast	   var	   við	   spurningakönnun	   sem	  bæði	  hafði	   lokaðar	  og	  opnar	   spurningar	  og	  

því	  var	  rannsóknin	  bæði	  megindleg	  og	  eigindleg.	  Ástæðan	  fyrir	  því	  að	  þessi	  aðferð	  

var	  valin	  er	  sú	  að	  með	  spurningalista	  er	  hægt	  að	  ná	  til	  stærri	  hóps	  og	  með	  opnum	  

spurningum	  í	  spurningalista	  má	  fá	  dýpri	  svör.	  Þessi	  aðferð	  hentar	  vel	  þegar	  efnið	  

hefur	  ekki	  verið	  rannsakað	  áður.	  	  

Í	  þessum	  kafla	  verður	  fjallað	  um	  hvað	  felst	   í	  megindlegum	  og	  eigindlegum	  

aðferðum.	  Auk	   þess	   sem	   fjallað	   verður	   um	  hvernig	   framkvæmd	   rannsóknarinnar	  

fór	  fram,	  mælitæki,	  úrvinnslu	  gagna	  og	  siðferðileg	  álitamál.	  

	  

3.1.1.	  Megindlegar	  rannsóknaraðferðir	  

Megindlegar	   rannsóknaraðferðir	   henta	   vel	   til	   þess	   að	   prófa	   tilgátur	   og	   finna	  

orsakasamhengi.	   Þessi	   rannsóknaraðferð	   byggir	   jafnframt	   á	   afleiðslu	   (Sigurlína	  

Davíðsdóttir,	  2003).	  Með	  afleiðslu	  er	  átt	  við	  að	  rannskandi	   framkvæmir	  rannsókn	  

þar	   sem	  markmiðið	   er	   að	   sannreyna	   tilgátu	   sem	  hefur	   fyrirfram	   verið	   sett	   fram.	  

Tilgátan	   byggir	   að	   jafnaði	   á	   fræðilegum	   grunni.	   Loks	   er	   unnið	   að	   því	   að	   útbúa	  

mælitæki	   sem	   hentar	   viðfangsefninu	   best	   (Esterberg,	   2002).	   Í	   megindlegum	  

rannsóknum	  eru	  úrtökin	  stór,	  ólíkt	  því	  sem	  er	  í	  eigindlegum	  rannsóknum.	  Leitast	  er	  

við	  að	  finna	  svör	  en	  jafnframt	  marktækan	  mun	  og	  dreifingu.	  Megindlegar	  aðferðir	  

gefa	  jafnframt	  möguleika	  á	  auknu	  ytra	  réttmæti	  en	  það	  ,,..byggir	  á	  því	  að	  hægt	  sé	  

að	  alhæfa	  um	  niðurstöður	  úr	  einni	  rannsókn	  yfir	  á	  aðrar	  aðstæður,	  eða	  finna	  með	  

þeim	   eins	   konar	   lögmál..”	   (Sigurlína,	   Davíðsdóttir,	   2003,	   bls.	   233).	   Megindlegar	  

rannsóknaraðferðir	   má	   framkvæma	   á	   ýmsan	   hátt,	   meðal	   annars	   með	  

spurningakönnunum	   líkt	   og	   notast	   var	   við	   í	   þessari	   rannsókn.	   Þorlákur	   Karlsson	  

(2003)	  bendir	  á	  að	  kosturinn	  við	  spurningakönnun	  sé	  sá	  að	  safna	  má	  fjölbreyttum	  

gögnum	  á	  skömmum	  tíma.	  Spurningakannanir	  eru	  mikið	  notaðar	  í	  félagsvísindum.	  

Hann	  segir	  þessa	  aðferð	  þó	  vera	  flókna	  þar	  sem	  huga	  þarf	  að	  mörgum	  atriðum	  við	  

gerð	   spurningalista,	   líkt	   og	   orðalag	   spurninga	   og	   svarkosta	   þeirra.	  

Spurningakönnun	   getur	   veitt	   upplýsingar	   um	   skoðanir	   einstaklinga,	   viðhorf,	  

hegðun	   og	   líðan	   þeirra	   (Þorlákur	   Karlsson,	   2003).	   Réttmæti	   og	   áreiðanleiki	   eru	  

mikilvæg	   atriði	   í	   megindlegum	   rannsóknum	   því	   þau	   gefa	   vísbendingar	   um	  

nákvæmni	   rannsóknarinnar	   og	   hvort	   alhæfa	   megi	   um	   niðurstöður	   hennar.	   Ef	  	  

spurningarnar	  mæla	  það	  sem	  þeim	  er	  ætlað	  að	  mæla	  er	  möguleiki	  að	  alhæfa	  yfir	  á	  

þýði	  (Sigurlína	  Davíðsdóttir,	  2003).	  

	  

3.1.2.	  Eigindlegar	  rannsóknaraðferðir	  

Tilgangur	  eigindlegra	   rannsókna	  er	   að	  varpa	   ljósi	   á	   félagsleg	   fyrirbæri	   (Esterberg,	  

2002)	   og	  með	   þeim	  má	   fá	   upplýsingar	   um	   upplifun	   og	   reynslu	   þátttakenda.	   Slík	  

gögn	   eru	   lýsandi	   þar	   sem	   þau	   lýsa	   túlkun	   þátttakanda.	   Aðferðirnar	   geta	   verið	  

margvíslegar,	   til	   dæmis	   má	   notast	   við	   viðtöl,	   rýnihópa,	   innihaldsgreiningu	   og	  

þátttökuathuganir	  (Sigurlína	  Davíðsdóttir,	  2003).	   Í	  þessari	  rannsókn	  var	  notast	  við	  

opnar	  spurningar	  í	  spurningalista	  í	  því	  skyni	  að	  varpa	  ljósi	  á	  upplifun	  þátttakenda.	  

Opnar	   spurningar	   gefa	   þátttakendum	   tækifæri	   til	   þess	   að	   koma	   fram	   skoðunum	  

sínum.	  Þessi	  aðferð	  gefur	  auk	  þess	  tækifæri	  til	  þess	  að	  kafa	  djúpt	  ofan	  í	  efnið.	  Ólíkt	  

megindlegum	   rannsóknaraðferðum	   er	   notast	   við	   aðleiðslu	   í	   eigindlegum	  

rannsóknaraðferðum	  en	  þá	  byrjar	  rannsakandi	  ekki	  með	  ákveðnar	  tiigátur	  líkt	  og	  í	  

megindlegum	   aðferðum	   heldur	   eru	   gögnin	   greind	   og	   úr	   þeim	   eru	   fundin	  

sameiginleg	  þemu,	  þannig	  spretta	  kenningar	  úr	  gögnunum	  (Sigurlína	  Davíðsdóttir,	  

2003;	  Esterberg,	  2002)	  

	  

3.1.3.	  Þátttakendur	  og	  úrtak	  

Þátttakendur	   rannsóknarinnar	   eru	   sjómenn	   sem	   starfa	   hjá	   Útgerðarfélaginu	  

Samherja	   á	   Akureyri.	   Hjá	   Samherja	   starfa	   287,	   ýmist	   fastráðnir	   eða	   lausráðnir,	  

sjómenn	   (Anna	   María	   Kristinsdóttir,	   munnleg	   heimild	   14.	   október	   2012)	   sem	  

margir	   hverjir	   eru	   feður.	   Rannsóknin	   er	   markmiðsúrtak	   og	   unnið	   var	   með	   allt	  

þýðið.	  Notast	  var	  við	  markmiðsúrtak	  þar	  sem	  efnið	  sem	  er	  rannsakað	  velur	  úrtakið	  

og	   því	   er	   úrtakið	   valið	   út	   frá	   rannsóknarefni	   (Þorlákur	   Karlsson	   og	   Þórólfur	  

Þórlindsson,	   2003).	   Sjómenn	   vinna	   í	   mis	   löngum	   sjóferðum.	   Því	   var	   ákveðið	   að	  

senda	  spurningalista	  um	  borð	  í	  öll	  skip	  en	  einnig	  að	  senda	  á	  netföng	  þeirra	  til	  þess	  

að	  ná	  til	  þeirra	  sem	  voru	  í	  landi	  þegar	  rannsóknin	  fór	  fram.	  	  

	  

3.1.4.	  Spurningalistar	  

Spurningalisti	  varð	  fyrir	  valinu	  sem	  rannsóknaraðferð	  þar	  sem	  þeir	  gefa	  möguleika	  

á	  fjölbreyttum	  upplýsingum	  frá	  stórum	  hópi	  og	  gefur	  rannsakanda	  því	  möguleika	  á	  

að	   svara	   rannsóknarspurningunum.	   Eftir	   að	   rannsakandi	   hafði	   kynnt	   sér	   efnið	  

nægilega	   vel	   var	   spurningalisti	   útbúinn	   í	   samstarfi	   við	   leiðbeinanda.	   Áhersla	   var	  

lögð	  á	  að	  hafa	  spurningarnar	  skýrar	  og	  sem	  fæstar.	  Spurningalistanum	  sem	  innihélt	  

27	   spurningar	   var	   skipt	   upp	   í	   tvo	   kafla,	   bakgrunnsspurningar	   og	   almennan	   kafla.	  

Bakgrunnsspurningarnar	  voru	  ætlaðar	  öllum	  sjómönnum	  en	  almenni	  kaflinn	  aðeins	  

þeim	  sem	  eiga	  börn	  og	  voru	  á	  sjó	  þegar	  yngsta	  barnið	  fæddist.	  Ástæðan	  fyrir	  þvi	  að	  

aðeins	  var	  spurt	  um	  þátttöku	  í	  umönnun	  yngsta	  barns	  var	  sú	  að	  erfitt	  og	  flóknara	  

er	   að	   mæla	   þátttöku	   hjá	   öllum	   börnum	   þar	   sem	   hún	   getur	   verið	   mismunandi.	  

Ákveðið	  var	  að	  skoða	  þátttöku	  varðandi	  yngsta	  barn	  frekar	  en	  elsta	  þar	  sem	  styttra	  

er	  síðan	  þátttakendur	  voru	  með	  yngsta	  barn	  og	  því	  auðveldara	  að	  svara.	  Jafnframt	  

hafa	   réttindi	   feðra	   aukist	   á	   síðustu	   árum,	   sérstaklega	  með	   núverandi	   lögum	   um	  

fæðingarorlof.	  Ákveðið	  var	  að	  skoða	  hvernig	  þátttakan	  er	  á	  fyrsta	  æviskeiði	  yngsta	  

barns	   en	   ein	   af	   ástæðunum	   fyrir	   því	   er	   að	   samkvæmt	   Bowlby	   fer	   mikilvægasta	  

tengslamyndunin	  fram	  á	  því	  æviskeiði.	  

Notast	   var	   bæði	   við	   opnar	   og	   lokaðar	   spurningar.	   Opnar	   spurningar	   voru	  

taldar	  mikilvægar	  til	  þess	  að	  gefa	  þátttakendum	  kost	  á	  að	  lýsa	  viðhorfi,	  upplifun	  og	  

reynslu	   sinni	   og	   vegna	   þess	   hve	   lítið	   þetta	   efni	   hefur	   verið	   rannsakað.	   Opnar	  

spurningar	  gefa	  svarendum	  jafnframt	  möguleika	  á	  að	  dýpka	  svör	  sín	  eða	  setja	  fram	  

athugasemdir	  (Þorlákur	  Karlsson,	  2003).	  	  

Ástæðan	   fyrir	   því	   að	   allir	   sjómenn	   voru	   beðnir	   um	   að	   svara	  

bakgrunnsspurningunum	   var	   sú	   að	   þannig	   væri	   hægt	   að	   sjá	   hversu	   stór	   hluti	  

þátttakanda	  eru	  feður.	  	  

	  

3.2.	  Framkvæmdin	  	  

Undirbúningur	   rannsóknarinnar	   hófst	   í	   maí	   2012	   og	   vinnslu	   hennar	   lauk	   í	  

nóvember	   sama	  ár.	  Rannsóknin	  var	   tilkynnt	   til	  Persónuverndar	   í	   september.	  Eftir	  

að	   spurningalisti	   hafði	   verið	   útbúinn	   var	   hann	   sendur	   til	   starfsmannastjóra	  

Samherja	   í	   lok	   september	   2012.	   Með	   spurningalista	   fylgdi	   kynnisbréf	   þar	   sem	  

tilgangur	  rannsóknarinnar	  var	  kynntur	  og	  ýmsar	  upplýsingar	  tengdar	  rannsókninni.	  

Í	   kynnisbréfinu	  var	  þátttakendum	  bent	  á	  að	   rannsóknin	  væri	  nafnlaus	  og	  að	  ekki	  

væri	   hægt	   að	   rekja	   svör	   til	   þátttakenda.	  Netföng	   og	   símanúmer	   rannsakanda	   og	  

leiðbeinanda	   fylgdu	   með	   í	   því	   skyni	   að	   þátttakendur	   gætu	   leitað	   eftir	   frekari	  

upplýsingum	   ef	   þörf	   væri.	   Þeim	   var	   einnig	   bent	   á	   að	  með	   því	   að	   svara	   listanum	  

væru	  þátttakendur	  að	  gefa	  upplýst	  samþykki	  fyrir	  þátttöku	  sinni	  í	  rannsókninni.	  

	   Starfsmannastjóri	  Samherja	  sá	  um	  að	  áframsenda	  listann	  um	  borð	  í	  öll	  skip	  

þar	  sem	  skipstjórar	  voru	  beðnir	  um	  að	  prenta	   listann	  út	  og	  biðja	  alla	  um	  borð	  að	  

fylla	  hann	  út.	  Skip	  Samherja	  eru	  sjö	  talsins	  og	  öll	  eru	  þau	  nettengd	  en	  ekki	  er	  alltaf	  

netsamband	  heldur	  fer	  það	  eftir	  staðsetningu	  skipanna	  (Anna	  María	  Kristinsdóttir,	  

munnleg	  heimild	  2.	  nóvember	  2012)	  og	  því	  þurfti	  að	  beita	  þessu	  ráði.	  Í	  ljós	  kom	  að	  

margir	  sjómenn	  voru	  í	  fríi	  og	  tíminn	  var	  knappur	  og	  því	  var	  gripið	  til	  þess	  ráðs	  að	  

senda	  listann	  einnig	  til	  allra	  sjómanna	  Samherja	  sem	  voru	  í	  landi.	  Spurningalistinn	  

var	   því	   bæði	   sendur	   um	   borð	   í	   skipin	   en	   einnig	   á	   netföng	   þeirra	   sjómanna	   sem	  

starfa	  hjá	  Samherja.	  Þar	  sem	  ekki	  var	  hægt	  að	  vita	  hverjir	  voru	  á	  sjó	  og	  hverjir	  ekki	  

af	   netfangalistanum	   fengu	   allir	   sjómenn	   sem	   voru	   með	   netföngin	   skráð	   hjá	  

Samherja	  listann	  sendan.	  Þetta	  var	  gert	  til	  þess	  að	  fá	  sem	  flesta	  svarendur.	  Notast	  

var	   við	   vefforritið	   kannanir.is	   og	   linkur	   á	   könnunina	   var	   sendur	   út.	   Með	   því	   að	  

notast	  við	  þetta	  forrit	  gafst	  rannsakanda	  kostur	  á	  að	  fylgjast	  með	  svarhlutfallinu	  án	  

þess	   þó	   að	   sjá	   hverjir	   höfðu	   svarað.	   Rafræna	   könnunin	   var	   aðeins	   opin	   í	  

takmarkaðan	   tíma.	   Ekki	   var	   unnt	   að	   hafa	   tímamörk	   hjá	   þeim	   skipum	   sem	   fengu	  

listann	  sendan	  um	  borð	  því	  lengd	  sjóferða	  er	  mismunandi	  eftir	  skipum	  og	  því	  fékk	  

rannsakandi	  listana	  um	  leið	  og	  skipin	  komu	  í	  land.	  Sjóferðirnar	  eru	  allt	  frá	  nokkrum	  

dögum	  og	  upp	  í	  rúman	  mánuð	  í	  senn.	  

Áður	  en	  spurningalistinn	  var	  sendur	  út	  var	  hann	  forprófaður	  til	  þess	  að	  auka	  

réttmæti	  og	  áreiðanleika.	  Með	   forprófun	  er	   átt	   við	  að	   listinn	  er	   lagður	   fyrir	   aðra	  

sem	   tengjast	   efninu	  á	  einhvern	  hátt	  og	   geta	   komið	  með	  ábendingar	   ef	   þeir	   telja	  

þörf	  á	  því	   (Neuman,	  2005).	  Þeir	   fjórir	  sjómenn	  sem	  forprófuðu	   listann	  starfa	  ekki	  

hjá	  Samherja.	  Allir	  hafa	  þeir	  þó	  reynslu	  af	  mislöngum	  sjóferðum	  líkt	  og	  sjómenn	  hjá	  

Samherja	   sem	   rannsakandi	   taldi	   mikinn	   kost.	   Spurningalistinn	   reyndist	   vera	  

einfaldur	  og	  fljótlegur	  og	  engar	  meiri	  háttar	  athugasemdir	  voru	  gerðar.	  	  

	  

3.2.1.	  Gagnaúrvinnsla	  

Hafist	   var	   handa	   að	   vinna	   úr	   gögnunum	   í	   lok	   október	   2012.	   Við	   úrvinnslu	  

spurningalistans	   var	   notast	   við	   tölfræðiforritið	   SPSS	   sem	   gefur	   möguleika	   á	   að	  

kanna	  fylgni	  og	  bera	  saman	  ýmsar	  breytur	  og	  þar	  af	  leiðandi	  möguleika	  á	  að	  svara	  

rannsóknarspurningunum.	   Ákveðið	   var	   að	   bera	   saman	   breyturnar	   aldur,	  

hjúskaparstöðu,	  menntun	  og	  lengd	  sjóferða	  við	  þátttöku	  sjómannanna	  í	  meðgöngu	  

yngsta	   barns,	   við	   fæðingu	   og	   töku	   fæðingarorlofs.	   Jafnframt	   voru	   þessir	   þættir	  

skoðaðir	  út	   frá	  hvaða	  áhrif	   sjómenn	  telja	  starf	  sitt	  hafa	  á	  þátttöku	   í	  umönnun	  og	  

uppeldi	  barna	  sinna.	  Gert	  var	  marktektarpróf	  (Chi-‐square	  test)	  fyrir	  allar	  krosstöflur	  

þar	   sem	   bakgrunnsbreytur	   voru	   bornar	   saman	   við	   ýmsa	   þætti.	   ,,Marktektarpróf	  

hjálpa	  okkur	  að	  meta	  hvort	  munur	  sem	  finnst	  í	  úrtaki	  hafi	  komið	  upp	  fyrir	  tilviljun	  

eða	  hvort	  hann	  er	  raunverulega	  til	  staðar	  í	  þýðinu”	  (Amalía	  Björnsdóttir,	  2003,	  bls.	  

123).	   Notast	   var	   við	   alfa-‐stuðulinn	   0,05	   við	   tölfræðilega	   úrvinnslu	   en	   þannig	  má	  

segja	   með	   95%	   öryggi	   að	   munur	   sé	   til	   staðar	   í	   þýði.	   Niðurstöður	   eru	   birtar	   í	  

niðurstöðukafla	  með	  lýsandi	  hætti,	  þannig	  má	  sjá	  skýrt	  hver	  tengsl	  milli	  breyta	  eru.	  

Vinnsla	  úr	  opnum	  spurningum	  fór	  fram	  með	  eigindlegum	  hætti.	  Svörin	  voru	  kóðuð	  

og	  greind	  í	  sameiginleg	  þemu.	  	  

	  

3.2.2.	  Siðferðileg	  álitamál	  

Ekki	   þurfti	   leyfi	   fyrir	   vinnslu	   rannsóknarinnar	   en	   rannsóknin	   var	   tilkynnt	   til	  

Persónuverndar	   samkvæmt	   lögum	   nr.	   77/2000	   um	   persónuvernd	   og	   meðferð	  

persónuupplýsinga.	   Þátttakendur	   samþykktu	   þátttöku	   með	   því	   að	   svara	  

spurningalistanum	  svo	   sem	   fram	  kom	   í	   kynnisbréfi	   sem	   fylgdi	   könnun.	   Siðareglur	  

félagsráðgjafa	  voru	  jafnframt	  hafðar	  að	  leiðarljósi	  við	  vinnslu	  rannsóknarinnar.	  

Rannsakandi	   tengist	  efninu	  á	  þann	  hátt	  að	  vera	  dóttir	   sjómanns	   líkt	  og	   fram	  

hefur	  komið.	  Rannsakandi	  reyndi	  þó	  eftir	  fremsta	  megni	  að	  gæta	  hlutleysis	  með	  því	  

að	  vera	  meðvitaður	  um	  eigin	  viðhorf,	  skoðanir	  og	  tengsl	  sín	  við	  efnið	  en	  Sigurlína	  

Davíðsdóttir	   (2003)	   bendir	   á	   að	  mikilvægt	   sé	   að	   gæta	   hlutleysis	   til	   þess	   að	   auka	  

gæði	   og	   trúverðugleika	   rannsóknar.	   Mögulega	   mótaðist	   spurningalistinn	   að	  

einhverju	   leyti	   af	   reynslu	   rannsakanda.	   Því	   geta	   fylgt	   bæði	   kostir	   og	   gallar	   en	  

kostirnir	  eru	  meðal	  annars	  þeir	  að	  líklegra	  er	  að	  rannsakandi	  þekki	  efnið.	  Það	  getur	  

talist	  kostur	  í	  þessu	  tilviki	  þar	  sem	  ekki	  eru	  allir	  upplýstir	  um	  starfshætti	  sjómanna.	  

Gallarnir	  eru	  þeir	  að	  spurningarnar	  geta	  litast	  af	  eigin	  viðhorfi	  og	  reynslu.	  Erfitt	  er	  

að	  vera	  alveg	  hlutlaus	  við	  rannsóknarvinnu	  og	  því	  getur	  skoðun	  rannsakanda	  alltaf	  

haft	   áhrif	   á	   rannsóknina	   þó	   svo	   að	   reynt	   sé	   að	   halda	   hlutleysi.	   Nafnleysis	   og	  

trúnaðar	  var	  gætt	  og	  ekki	  verður	  hægt	  að	  rekja	  svör	  til	  þátttakenda.	  Gögnum	  var	  

eytt	  að	  úrvinnslu	  lokinni.	  	  

	  

3.2.3.	  Takmarkanir	  rannsóknarinnar	  

Nokkrar	   takmarkanir	   voru	   á	   rannsókninni	   sem	   gætu	  mögulega	   hafa	   haft	   áhrif	   á	  

niðurstöður	  hennar.	  Sjómenn	  sem	  skráðir	  eru	  hjá	  Samherja	  eru	  287.	  Stefnt	  var	  að	  

því	   að	  ná	  50%	   svarhlutfalli	   eða	   í	   kringum	  150	   svörum	   til	   þess	   að	   auka	   líkur	   á	   að	  

rannsóknin	  yrði	  marktæk	  en	  töluvert	  færri	  tóku	  þátt	  í	  rannsókninni	  eða	  69.	  Þar	  sem	  

framkvæmdin	   fór	   í	   gegnum	  skrifstofu	  Samherja	  var	  erfiðara	   fyrir	   rannsakanda	  að	  

ítreka	  könnun	  og	  ýta	  undir	  aukna	  þátttöku.	  Auk	  þess	  er	  ekki	  vitað	  hvort	  allir	  hafi	  

fengið	   möguleika	   til	   þess	   að	   svara	   þar	   sem	   ekki	   var	   hægt	   að	   sjá	   hversu	   margir	  

fengu	  könnunina	  senda	  í	  tölvupósti.	  	  

	   Rannsóknin	   nær	   aðeins	   til	   sjómanna	   á	   Akureyri	   og	   því	   er	   ekki	   hægt	   að	  

alhæfa	  niðurstöður	   yfir	   á	   alla	   íslenska	   sjómenn.	  Þar	   sem	  ekki	   var	   verið	   að	   kanna	  

þátttöku	  sjómanna	   í	  umönnun	  og	  uppeldi	  allra	  barna	  þeirra	  heldur	  aðeins	  yngsta	  

barns	  gefa	  niðurstöður	  aðeins	  mynd	  af	  þátttöku	  sjómanna	  af	  umönnun	  og	  uppeldi	  

yngsta	  barns	  en	  ekki	  allra	  barna.	  	  

4.	  Niðurstöður	  
Í	  þessum	  kafla	  verður	  fjallað	  um	  niðurstöður	  rannsóknarinnar.	  Fyrst	  verður	  fjallað	  

um	   megindlegar	   niðurstöður.	   Þar	   verður	   byrjað	   á	   því	   að	   segja	   frá	  

bakgrunnsupplýsingum	   þátttakenda	   svo	   sem	   aldri,	   hjúskaparstöðu	   og	   menntun,	  

ásamt	   upplýsingum	   um	   hversu	   lengi	   þátttakendur	   eru	   á	   sjó	   hverju	   sinni,	   fjölda	  

barna	   og	   aldur	   yngsta	   barns.	  Næst	   verður	   varpað	   ljósi	   á	   niðurstöður	   úr	   einstaka	  

þáttum	   sem	   sýna	   hvernig	   sjómenn	   taka	   þátt	   í	   umönnun	   barna	   sinna	   og	   helstu	  

þættir	  bornir	  saman	  við	  nokkrar	  bakgrunnsupplýsingar	  til	  þess	  að	  kanna	  hvort	  þær	  

hafi	   áhrif.	   Í	   lokin	   verður	   fjallað	   um	   niðurstöður	   úr	   eigindlega	   þættinum,	   opnu	  

spurningunum.	  

Alls	  svöruðu	  61	  sjómaður	  netkönnuninni	  en	  8	  svöruðu	  útprentuðum	  listum	  

sem	  dreift	  var	  um	  borð	  og	  því	  voru	  69	  þátttakendur.	  Af	  þeim	  sem	  svöruðu	  voru	  39	  

eða	   um	   57%	   sem	   svöruðu	   öllum	   spurningunum.	   Allir	   voru	   beðnir	   um	   að	   svara	  

bakgrunnsspurningunum	  en	  þeir	  sem	  svöruðu	  ekki	  öllum	  listanum	  eru	  flestir	  annað	  

hvort	  barnlausir	   eða	   störfuðu	  ekki	   sem	  sjómenn	  þegar	  þeir	   eignuðust	   sitt	   yngsta	  

barn.	  	  

Marktektarpróf	   var	   gert	   fyrir	   alla	   þætti	   og	   sýndi	   að	   niðurstöður	  

rannsóknarinnar	   eru	   ekki	   marktækar	   (p	   >	   0,05)	   og	   því	   er	   ekki	   hægt	   að	   alhæfa	  

niðurstöður	  yfir	  á	  þýði	  heldur	  eiga	  niðurstöður	  aðeins	  við	  um	  þá	  sem	  svöruðu	  en	  

ekki	  alla	  sjómenn	  sem	  starfa	  hjá	  Samherja.	  

	  

4.1.	  Megindlegar	  niðurstöður	  

4.1.1.	  Bakgrunnsupplýsingar	  

Í	   töflu	  1	  má	   sjá	   yfirlit	   yfir	  þær	  bakgrunnsupplýsingar	   sem	  notaðar	  eru	   til	  þess	  að	  

bera	   saman	  við	   ýmsa	  þætti.	   Þessar	  upplýsingar	   eiga	   við	  þá	  39	  þátttakendur	   sem	  

svöruðu	  öllum	  spurningalistanum.	  

Tafla	  1.	  Bakgrunnsupplýsingar	  þátttakenda	  

Aldur	  
	  Yngri	  en	  40	  ára	   33,3	  %	  

40-‐49	  ára	   43,6	  %	  
Eldri	  en	  50	  ára	   23,1	  %	  
Hjúskaparstaða	  
Giftur/	  í	  sambúð	   92,3	  %	  
Einhleypur	   7,7	  %	  
Menntun	  

	  Grunnskólapróf	   38,5	  %	  
Iðnmenntun	   23,1	  %	  
Stúdentspróf	   17,9	  %	  
Stýrimannaskóli	   20,5	  %	  
Lengd	  sjóferða	  

	  Vika	   46,2	  %	  
2-‐3	  vikur	   20,5	  %	  
Fjórar	  vikur	  eða	  lengur	   33,3	  %	  
	  

Aldur	  mannanna	  (n=39)	  dreifist	  nokkuð	  en	  algengasti	  aldurinn	  er	  á	  bilinu	  40-‐49	  ára.	  

Þegar	  spurt	  var	  um	  hjúskaparstöðu	  kom	  í	   ljós	  að	  svarendur	  eru	  aðeins	  giftir	  eða	  í	  

sambúð	   annars	   vegar	   og	   einhleypir	   hins	   vegar.	   Enginn	   er	   ekkill.	   Flestir	   reyndust	  

vera	   giftir	   eða	   í	   sambúð	   en	   þrír	   þátttakendur,	   7,7%,	   eru	   einhleypir.	   Menntun	  

þátttakenda	  dreifist	  nokkuð	  en	  flestir	  eru	  með	  grunnskólapróf	  eða	  tæp	  40%.	  Næst	  

algengasta	   menntunin	   er	   iðnmenntun	   en	   undir	   iðnmenntun	   flokkast	   til	   dæmis	  

vélstjórnarpróf	  en	  oftast	  eru	  tveir	  til	  þrír	  vélstjórar	  á	  hverju	  skipi.	  Einnig	  eru	  kokkar	  

með	  iðnmenntun	  og	  gætu	  þeir	  því	  fallið	  undir	  þá	  sem	  eru	  með	  iðnmenntun.	  Ekki	  er	  

þó	   ljóst	   hvort	   þeir	   sem	   starfa	   sem	   kokkar	   um	   borð	   í	   skipunum	   séu	   með	   slíka	  

menntun.	   20,5%	   svarenda	   hafa	   lokið	   stýrimannaskólanum.	   Fjórir	   valmöguleikar	  

voru	  í	  boði	  þegar	  spurt	  var	  um	  lengd	  sjóferða.	  Fyrsti	  valmöguleikinn	  var	  0-‐3	  dagar	  

en	  enginn	  svarenda	  reyndist	  vinna	  á	  þeirri	  sjóferðarlengd.	  Næsti	  svarmöguleiki	  var	  

vika	   en	   næstum	   helmingur	   þátttakenda	   og	   þar	  með	   lang	   flestir	   fara	   viku	   langar	  

sjóferðir.	  20,5%	  svarenda	  sögðust	  fara	  í	  2-‐3	  vikur	  á	  sjó	  í	  einu	  en	  33,3%	  eru	  í	  fjórar	  

vikur	  eða	  lengur.	  	  

	   Flestir	  þátttakendur	  eiga	  tvö	  börn	  eða	  fleiri,	  36%	  eiga	  þrjú	  börn	  eða	  fleiri	  og	  

aðeins	  10%	  eiga	  eitt	  barn.	  Aldur	  yngsta	  barns	  dreifist	  nokkuð	  og	  eru	  rúm	  33%	  þar	  

sem	  yngsta	  barn	  er	  á	  aldrinum	  0-‐4	  ára.	  20,5%	  þar	  sem	  yngsta	  barn	  er	  á	  aldrinum	  5-‐

9	  ára	  en	  í	  33,3%	  tilvika	  er	  yngsta	  barnið	  á	  aldrinum	  10-‐15	  ára.	  Í	  aðeins	  12,8%	  tilvika	  

er	   yngsta	   barn	   15	   ára	   eða	   eldra.	   Lang	   flestir	   svarendur	   búa	   á	   lögheimili	   yngsta	  

barns	  eða	  rúm	  80%.	  

	  

4.1.2.	  Þátttaka	  í	  umönnun	  og	  uppeldi	  yngsta	  barns	  

Spurt	   var	   hvort	   þátttakendur	   teldu	   sig	   hafa	   getað	   tekið	   þátt	   í	  meðgöngu	   yngsta	  

barnsins	  líkt	  og	  aðrir	  feður	  sem	  starfa	  í	  landi	  og	  má	  sjá	  niðurstöður	  á	  mynd	  1.	  

	  

	  

Mynd	  1.	  Þátttaka	  í	  meðgöngu	  yngsta	  barns	  

Flestir	   sögðust	  hafa	   getað	   tekið	  mjög	  eða	   frekar	   illa	  þátt	   eða	  næstum	  helmingur	  

svarenda.	   Jafnframt	   var	   spurt	   hvort	   þátttakendur	   hafi	   farið	   í	   mæðraskoðun	   eða	  

fengið	   aðra	   fræðslu	   á	   meðgöngu	   yngsta	   barns	   og	   sögðu	   flestir	   það	   hafa	   verið	  

sjaldan	  eða	  aldrei.	  	  

Mynd	  2.	  Viðstaddir	  fæðingu	  yngsta	  barns	  

Þegar	  þátttakendur	  voru	  spurðir	  hvort	  þeir	  hefðu	  verið	  viðstaddir	  fæðingu	  yngsta	  

barnsins	  síns	  kemur	  í	  ljós	  að	  langflestir	  höfðu	  verið	  viðstaddir	  eins	  og	  sést	  á	  mynd	  

2.	  

	  

	  

	  

Mynd	  3.	  Nýting	  fæðingarorlofs	  

Eins	  og	   sjá	  má	  á	  mynd	  3	   tóku	   flestir	   fæðingarorlof	  eftir	   fæðingu	  yngsta	  barns	  og	  

tæpur	  helmingur	  svarenda	  tók	  þrjá	  mánuði	  eða	  meira.	  	  

Aðeins	   fimm	   sögðust	   hafa	   tekið	   launalaust	   leyfi	   vegna	   þess	   að	   ekki	   hafi	  

verið	  búið	  að	  innleiða	  rétt	  til	  fæðingarorlofs.	  

Mynd	  4.	  Þátttaka	  í	  daglegu	  lífi	  

Þegar	  spurt	  var	  hvort	  svarendur	  teldu	  sig	  geta	  tekið	  þátt	  í	  daglegu	  lífi	  yngsta	  barns	  

eins	  og	  þeir	  helst	  vildu	  kom	  í	  ljós	  að	  næstum	  helmingi	  fannst	  þeir	  geta	  tekið	  mjög	  

eða	  frekar	  illa	  þátt.	  	  

	  

	  

Mynd	  5.	  Áhrif	  starfs	  á	  þátttöku	  í	  umönnun	  og	  uppeldi	  

Eins	  og	   sjá	  má	  á	  mynd	  5	   sagði	   rúmur	  helmingur	   svarenda	  að	   starfið	  hefði	  hvorki	  

góð	  né	  slæm	  áhrif	  þegar	  spurt	  var	  hvaða	  áhrif	  þeir	  teldu	  að	  starfið	  hefði	  á	  þátttöku	  

þeirra	  í	  umönnun	  og	  uppeldi	  barna	  sinna.	  Fleiri	  sögðu	  það	  hafa	  mjög	  góð	  eða	  góð	  

áhrif	  heldur	  en	  þeir	  sem	  töldu	  áhrifin	  mjög	  slæm	  eða	  slæm.	  

	   Þegar	  spurt	  var	  hversu	  oft	  stærri	  viðburðir	   í	   lífi	  yngsta	  barns	   (t.d.	   skírn	  og	  

afmæli)	  voru	  aðlagaðir	  að	  inniveru	  svaraði	  meira	  en	  helmingur	  því	  að	  þeir	  væru	  oft	  

eða	  mjög	  oft	  aðlagaðir	  að	  inniveru.	  

	  

4.1.3.	  Tengsl	  

	  

Mynd	  6.	  Hversu	  oft	  er	  talað	  við	  yngsta	  barn	  þegar	  haft	  er	  samband	  í	  land	  	  

Þegar	   spurt	   var	   hversu	   oft	   svarandi	   talar	   við	   yngsta	   barn	   þegar	   hann	   hefur	  

samband	   í	   land	   voru	   flestir	   sem	   sögðust	   mjög	   oft	   eða	   oft	   tala	   við	   barn	   þegar	  	  

samband	  er	  haft	  í	  land	  eða	  næstum	  helmingur	  svarendanna	  eins	  og	  sjá	  má	  á	  mynd	  

6.	  

	  

	  

	  

Mynd	  7.	  Erfitt	  með	  að	  fara	  frá	  yngsta	  barni	  þegar	  farið	  er	  á	  sjó	  	  

Þegar	  mynd	  7	  er	  skoðuð	  má	  sjá	  að	   lang	   flestir	   segjast	  eiga	  mjög	  eða	   frekar	  erfitt	  

með	  að	  fara	  frá	  yngsta	  barni	  þegar	  þeir	  fara	  á	  sjóinn.	  	  

	  

	  

	  

Mynd	  8.	  Söknuður	  barns	  	  

Þegar	   spurt	   var	   að	   því	   hvort	   svarandi	   finni	   fyrir	   því	   að	   barn	   sakni	   hans	   á	  meðan	  

hann	  er	  úti	  á	  sjó	  voru	  lang	  flestir	  eða	  um	  80%	  sem	  sögðust	  oft	  eða	  mjög	  oft	  finna	  

fyrir	  því	  að	  barnið	  sakni	  þeirra	  líkt	  og	  sjá	  má	  á	  mynd	  8.	  

Að	   lokum	   var	   spurt	   hver	   ástæðan	   væri	   fyrir	   því	   að	   þátttakendur	   völdu	   að	  

starfa	  við	  sjómennsku	  og	  nefndu	  flestir,	  80%,	  að	  tekjurnar	  væri	  ástæðan	  fyrir	  því.	  

64%	  sögðu	  áhuga	  vera	  ástæðuna.	  Fáir	  sögðu	  það	  hafa	  verið	  vinnutíma	  eða	  frí	  sem	  

fylgja	  starfinu	  sem	  hefðu	  áhrif	  á	  starfsvalið.	  

	  

4.2.	  Fylgni	  bakgrunnsupplýsinga	  við	  rannsóknarspurningar	  

Næst	   var	   skoðað	   hvort	   aldur,	   hjúskaparstaða,	   menntun	   og	   lengd	   sjóferða	   hefði	  

áhrif	   á	   eftirfarandi	   þætti:	   Þátttöku	   sjómanna	   í	   meðgöngu,	   hvort	   þeir	   hafi	   verið	  

viðstaddir	   fæðingu	  barna	  sinna	  og	  hvort	  og	  hversu	   langt	   fæðingarorlof	  þeir	   tóku.	  

Jafnframt	  voru	  þessir	  þættir	  skoðaðir	  út	  frá	  því	  hvort	  þeir	  teldu	  starfið	  hafa	  áhrif	  á	  

þátttöku	  sína	  í	  umönnun	  og	  uppeldi	  barna	  sinna.	  

4.2.1.	  Aldur	  

	  

	  
Mynd	  9.	  Þátttaka	  í	  meðgöngu	  yngsta	  barns	  

Þegar	  skoðað	  var	  hvort	  aldur	  hefði	  áhrif	  á	  hvort	  sjómenn	  telji	  sig	  hafa	  getað	  tekið	  

þátt	  í	  meðgöngu	  yngsta	  barnsins	  líkt	  og	  aðrir	  feður	  sem	  starfa	  í	  landi	  kom	  í	  ljós	  að	  

helmingur	   þeirra	   sem	   voru	   eldri	   en	   50	   ára	   töldu	   sig	   hafa	   getað	   tekið	   mjög	   eða	  

frekar	  illa	  þátt	  í	  meðgöngu	  yngsta	  barns.	  Meðal	  þeirra	  sem	  voru	  á	  aldrinum	  40-‐49	  

ára	  voru	  jafn	  margir	  sem	  sögðust	  hafa	  getað	  tekið	  mjög	  eða	  frekar	  vel	  þátt	  og	  mjög	  

eða	  frekar	  illa	  þátt.	  Þegar	  svör	  þeirra	  sem	  eru	  yngri	  en	  40	  ára	  eru	  svo	  skoðuð	  má	  

sjá	   að	   næstum	   helmingur	   taldi	   sig	   hafa	   getað	   tekið	   mjög	   eða	   frekar	   illa	   þátt	   í	  

meðgöngu	  yngsta	  barns	  miðað	  við	  aðra	  feður	  sem	  starfa	  í	  landi.	  

	   Á	  mynd	  10	  má	  sjá	  niðurstöður	  úr	  svörun	  þegar	  aldur	  er	  borinn	  saman	  við	  

það	  hvort	  svarendur	  hafi	  verið	  viðstaddir	  fæðingu	  yngsta	  barns.	  	  

	  

23,1	  

41,2	  

25	  
30,8	  

17,6	  
25	  

46,2	  
41,2	  

50	  

0	  

10	  

20	  

30	  

40	  

50	  

60	  

70	  

80	  

90	  

100	  

Yngri	  en	  40	  ára	   40-‐49	  ára	   Eldri	  en	  50	  ára	  

Mjög/frekar	  
vel	  

Hvorki	  né	  

Mjög/	  frekar	  
illa	  

%



  

 44 

	  

Mynd	  10.	  Viðstaddir	  fæðingu	  yngsta	  barns	  

Allir	  þeir	  sem	  eru	  yngri	  en	  40	  ára	  voru	  viðstaddir	  fæðingu	  yngsta	  barnsins	  síns	  en	  

hlutfallið	  lækkar	  örlítið	  eftir	  aldri	  svarenda.	  	  	  

	  

Næst	  var	  aldur	  svarenda	  borinn	  saman	  við	  töku	  fæðingarorlofs	  eins	  og	  sjá	  

má	  á	  mynd	  11.	  

	  

Mynd	  11.	  Nýting	  fæðingarorlofs	  

Líkt	  og	  mynd	  11	  sýnir	  tóku	  næstum	  70%	  þeirra	  sem	  eru	  yngri	  en	  40	  ára	  þrjá	  mánuði	  

eða	  meira	  í	  fæðingarorlof	  eftir	  fæðingu	  yngsta	  barns.	  Enginn	  yngri	  en	  40	  ára	  sagði	  

að	  fæðingarorlof	  hafi	  ekki	  verið	  í	  boði.	  Þegar	  þeir	  sem	  eru	  á	  aldrinum	  40-‐49	  ára	  eru	  

skoðaðir	   kemur	   í	   ljós	   að	   taka	   fæðingarorlofs	   eftir	   fæðingu	   yngsta	   barns	   dreifist	  

meira.	   Flestir	   þeirra	   tóku	  þó	  þrjá	  mánuði	   eða	  meira	   í	   fæðingarorlof.	  Niðurstöður	  

sýna	   að	   aldursflokkurinn	   50	   ára	   eða	   eldri	   segir	   oftast	   að	   fæðingarorlof	   hafi	   ekki	  

verið	  í	  boði.	  	  

	  

	  

Mynd	  12.	  Áhrif	  starfs	  á	  þátttöku	  í	  umönnun	  og	  uppeldi	  

Þegar	   skoðað	   var	   hvaða	   áhrif	   svarendur	   telji	   starf	   sitt	   hafa	   á	   þátttöku	   sína	   í	  

umönnun	  og	  uppeldi	  barna	  sinna	  eftir	  aldri	  má	  sjá	  að	  lang	  flestir	  á	  aldrinum	  40-‐49	  

ára	   telja	  að	  starf	  þeirra	  hafi	  hvorki	  mjög	  góð,	  góð	  né	  mjög	  slæm	  eða	  slæm	  áhrif.	  

Þeir	  sem	  eru	  yngri	  en	  40	  ára	  telja	  oftast	  starf	  sitt	  hafa	  mjög	  slæm	  eða	  slæm	  áhrif	  á	  

þátttöku	  þeirra.	   Þegar	   svör	  þeirra	   sem	  eru	  50	  ára	  og	  eldri	   eru	   skoðuð	  má	   sjá	   að	  

flestir	  í	  þeim	  aldursflokki	  telja	  starfið	  hafa	  mjög	  góð	  eða	  góð	  áhrif.	  

	  

4.2.2.	  Menntun	  

	  

Mynd	  13.	  Þátttaka	  í	  meðgöngu	  yngsta	  barns	  

Þegar	  menntun	  var	   skoðuð	  varðandi	  það	  hvort	   svarendur	   telji	   að	  þeir	  hafi	   getað	  

tekið	  þátt	   í	  meðgöngu	  yngsta	  barnsins	   líkt	  og	  aðrir	   feður	  sem	  starfa	   í	   landi	  kom	  í	  

ljós	  að	  flestir	  þeir	  sem	  sögðu	  mjög	  eða	  frekar	  illa	  voru	  með	  grunnskólapróf	  líkt	  og	  

sést	  á	  mynd	  13.	  Næst	   flestir	  voru	  með	  stýrimannapróf.	  Flestir	  sem	  sögðu	  að	  þeir	  

hefðu	   getað	   tekið	  mjög	   eða	   frekar	   vel	   þátt	   í	   meðgöngu	   voru	  með	   iðnmenntun.	  

Flestir	  sem	  sögðu	  að	  þeir	  hefðu	  hvorki	  getað	  tekið	  mjög/frekar	  vel	  né	  mjög/frekar	  

illa	  þátt	  voru	  með	  stúdentspróf.	  	  

	  

	  

	  

	  

Mynd	  14.	  Viðstaddir	  fæðingu	  yngsta	  barns	  	  

Þegar	   skoðuð	   voru	   svörin	   við	   spurningunni	   um	   hvort	   svarendur	   hafi	   verið	  

viðstaddir	  fæðingu	  yngsta	  barns	  er	  ekki	  mikill	  munur	  eftir	  menntunarstigi	  líkt	  og	  sjá	  

má	  á	  mynd	  14,	  enda	  voru	  langflestir	  viðstaddir.	  

Mynd	  15.	  Nýting	  fæðingarorlofs	  	  

Þegar	  menntun	  er	   borin	   saman	   við	  það	  hvort	   svarendur	  hafi	   tekið	   fæðingarorlof	  

eftir	  fæðingu	  yngsta	  barns	  kemur	  í	  ljós	  að	  ekki	  er	  mikill	  munur	  eftir	  menntunarstigi	  

eins	  og	  sést	  á	  mynd	  15.	  	  Meðal	  þeirra	  sem	  eru	  með	  grunnskólapróf	  tóku	  flestir	  þrjá	  

mánuði	  eða	  meira,	  eða	  nær	  helmingur.	  	  

	  

	  

	  

Mynd	  16.	  Áhrif	  starfs	  á	  þátttöku	  í	  umönnun	  og	  uppeldi	  

Meðal	  þeirra	  sem	  eru	  með	  grunnskólapróf	  telja	  tæp	  70%	  starf	  sitt	  hvorki	  hafa	  mjög	  

góð	  eða	  góð	  né	  mjög	  slæm	  eða	  slæm	  áhrif	  á	  þátttöku	  í	  umönnun	  og	  uppeldi	  barna	  

sinna.	   Rúmur	   helmingur	   þeirra	   sem	   eru	   með	   iðnmenntun	   og	   stúdentspróf	   telja	  

starf	   sitt	   hvorki	   hafa	   góð	   né	   slæm	   áhrif	   á	   þátttökuna.	   Þeir	   sem	   lokið	   hafa	  

stýrimannaskólanum	  sýna	  aðrar	  niðurstöður	  en	  tæp	  40%	  þeirra	  telja	  starf	  sitt	  hafa	  

mjög	  góð	  eða	  góð	  áhrif	  en	  tæp	  40%	  mjög	  slæm	  eða	  slæm.	  

	  

4.2.3.	  Hjúskaparstaða	  

	  

Mynd	  17.	  Þátttaka	  í	  meðgöngu	  yngsta	  barns	  	  

Þegar	   þátttaka	   á	   meðgöngu	   er	   skoðuð	   út	   frá	   hjúskaparstöðu	   koma	   eftirfarandi	  

niðurstöður	  í	  ljós.	  Meðal	  þeirra	  sem	  eru	  giftir	  eða	  í	  sambúð	  telur	  tæpur	  helmingur	  

sig	  hafa	  getað	  tekið	  mjög	  eða	  frekar	   illa	  þátt	   í	  meðgöngu	  yngsta	  barnsins	  eins	  og	  

sést	  á	  mynd	  17.	  Tæp	  70%	  þeirra	  sem	  eru	  einhleypir	  telja	  sig	  hins	  vegar	  hafa	  getað	  

tekið	  mjög	  eða	  frekar	  illa	  þátt.	  

	  

	  

	  

Mynd	  18.	  Viðstaddir	  fæðingu	  yngsta	  barns	  

Rúm	  90	  %	  þeirra	  sem	  eru	  giftir	  eða	  í	  sambúð	  voru	  viðstaddir	  fæðingu	  yngsta	  barns	  

en	  tæp	  70%	  þeirra	  sem	  eru	  einhleypir	  líkt	  og	  sjá	  má	  á	  mynd	  18.	  

	  

	  

	  

Mynd	  19.	  Nýting	  fæðingarorlofs	  

Næstum	  helmingur	  þeirra	  sem	  eru	  giftir	  eða	  í	  sambúð	  tóku	  3	  mánuði	  eða	  meira	  í	  

fæðingarorlof	   eftir	   fæðingu	   yngsta	   barns	   en	   flestir	   sem	   eru	   einhleypir	   tóku	   2	  

mánuði	  eins	  og	  sést	  á	  mynd	  19.	  

	  

	  

	  

Mynd	  20.	  Áhrif	  starfs	  á	  þátttöku	  í	  umönnun	  og	  uppeldi	  	  

Af	  þeim	   sem	  eru	   giftir	   eða	   í	   sambúð	   telja	   flestir,	   eða	  helmingur,	   starf	   sitt	   hvorki	  

hafa	  góð	  né	  slæm	  áhrif	  á	  þátttöku	  þeirra	  í	  umönnun	  og	  uppeldi	  barna	  sinna.	  Meðal	  

þeirra	  sem	  eru	  einhleypir	  telja	  tæp	  70%	  starfið	  hvorki	  hafa	  góð	  né	  slæm	  áhrif.	  

	  

4.2.4.	  Lengd	  sjóferða	  

	  

	  

Mynd	  21.	  Þátttaka	  í	  meðgöngu	  yngsta	  barns	  	  

Þegar	   skoðað	  er	  hvort	   lengd	   sjóferða	  hafi	   áhrif	   á	  þátttöku	   í	  meðgöngu	  má	   sjá,	   á	  

mynd	  21,	  að	  flestir	  þeirra	  sem	  eru	  á	  sjó	  frá	  tveimur	  vikum	  og	  upp	  í	  fjórar	  vikur	  eða	  

meira	  telja	  sig	  hafa	  getað	  tekið	  mjög	  eða	  frekar	  illa	  þátt	  í	  meðgöngu	  yngsta	  barns.	  

Meðal	   þeirra	   sem	  eru	   í	   viku	   löngum	  sjóferðum	   taldi	   nær	  helmingur	   svarenda	   sig	  

hafa	  getað	  tekið	  mjög	  eða	  frekar	  illa	  þátt,	  helmingur	  þeirra	  sagðist	  þó	  telja	  sig	  hafa	  

getað	  tekið	  mjög	  eða	  frekar	  vel	  þátt	  í	  meðgöngu	  yngsta	  barns.	  

Mynd	  22.	  Viðstaddir	  fæðingu	  yngsta	  barns	  	  

Lang	  flestir	  voru	  viðstaddir	  fæðingu	  yngsta	  barns	  síns	  líkt	  og	  fram	  hefur	  komið	  og	  

því	  er	  ekki	  mikill	  munur	  eftir	  lengd	  á	  sjóferðum	  hvað	  varðar	  fæðingu	  yngsta	  barns.	  	  

	  

	  

	  

Mynd	  23.	  Nýting	  fæðingarorlofs	  	  

Þegar	   taka	   fæðingarorlofs	   eftir	   fæðingu	   yngsta	   barns	   er	   skoðuð	  miðað	   við	   lengd	  

sjóferða	  má	  sjá	  á	  mynd	  23	  að	  flestir	  þeirra	  sem	  eru	  í	  viku	  löngum	  sjóferðum	  tóku	  

þrjá	  mánuði	   eða	  meira.	   Taka	   fæðingarorlofs	   hjá	   þeim	   sem	  eru	   í	   2-‐3	   vikur	   á	   sjó	   í	  

senn	  er	  mun	  breytilegri	  en	  hjá	  þeim	  sem	  eru	  í	  viku	  sjóferðum.	  Hjá	  þeim	  sem	  eru	  í	  

fjórar	  vikur	  eða	  lengur	  á	  sjó	  í	  senn	  tóku	  flestir	  þrjá	  mánuði	  í	  fæðingarorlof.	  	  

Mynd	  24.	  Áhrif	  starfs	  á	  þátttöku	  í	  umönnun	  og	  uppeldi	  	  

Þegar	   niðurstöður	   úr	   samanburði	   á	   lengd	   sjóferða	   og	   hvaða	   áhrif	   sjómenn	   telja	  

starf	  sitt	  hafa	  á	  þátttöku	  í	  umönnun	  og	  uppeldi	  barna	  sinna	  eru	  skoðaðar	  má	  sjá	  að	  

flestir	  sem	  segja	  starfið	  hafa	  mjög	  góð	  eða	  góð	  áhrif	  á	  þátttöku	  sína	  eru	  þeir	  sem	  

eru	  í	  lengstu	  sjóferðunum	  eða	  fjórar	  vikur	  eða	  lengur.	  Lang	  flestir	  telja	  þó	  starf	  sitt	  

hvorki	   hafa	   góð	   né	   slæm	   áhrif	   á	   þátttöku	   sína	   og	   á	   það	   við	   hver	   sem	   lengd	  

sjóferðanna	  er.	  

	   Einstaklingsbundnir	  þættir	  annars	  vegar	  og	  hins	  vegar	  þættir	  sem	  ákvarðast	  

til	  dæmis	  af	   lögum	  virðast	  hafa	  meiri	  áhrif	  en	  aldur,	  hjúskaparstaða,	  menntun	  og	  

lengd	  sjóferða.	  

	  

4.3.	  Eigindlegar	  niðurstöður	  

Eigindlegar	   niðurstöður	   fengust	   úr	   opnum	   spurningum.	   Opnar	   spurningar,	   sem	  

voru	   í	   lok	   spurningalistans	   voru	   þrjár.	   Þar	   var	   bæði	   spurt	   um	   kosti	   og	   galla	   við	  

starfið.	   Síðasta	   spurningin	   gaf	   þátttakendum	   síðan	   kost	   á	   að	   koma	   með	   aðrar	  

athugasemdir	   sem	   þeir	   vildu	   koma	   á	   framfæri	   og	   töldu	   mikilvægar	   fyrir	  

rannsóknina.	  Lang	  flestir	  svöruðu	  spurningunum	  um	  kosti	  og	  galla	  við	  starfið	  en	  fáir	  

svöruðu	  síðustu	  opnu	  spurningunni.	  Greind	  voru	   fimm	  þemu.	  Þau	  voru:	  1.	   Frí,	   2.	  

Tekjur,	   3.	   Fjarvera,	   4.	   Óvissa.,	   5.	   Léleg	   fjarskipti.	   Annað	   sem	   kom	   fram	   var	   að	  

starfinu	   fylgdi	   góður	   félagsskapur	   en	   einnig	   að	   starfið	   væri	   hættulegt	   og	   að	   slys	  

væru	  tíð.	  

4.3.1.	  Frí	  

Lang	  flestir	  þátttakendur	  töldu	  helsta	  kostinn	  við	  starfið	  vera	  góð	  frí	  sem	  fylgdu	  því	  

eða	  um	  25	  svarendur.	  Margir	  sögðu	  að	  starfinu	  fylgdu	  mikil	  frí	  sem	  gæfi	  þeim	  meiri	  

tíma	  með	   börnunum	   en	   ef	   þeir	   væru	   að	   vinna	   hinn	   hefðbundna	   vinnudag.	   Einn	  

sagði	  til	  dæmis:	  “Mikil	  frí,	  sem	  gefa	  mér	  miklu	  meiri	  tíma	  með	  börnunum	  mínum	  en	  

ef	   ég	   væri	   að	   vinna	   9-‐5	   vinnu	   með	   helgarfríum”.	   Einn	   taldi	   það	   mikinn	   kost	   að	  

þegar	  hann	  væri	   í	   fríi	   gæti	  hann	   tekið	  þátt	   í	  daglegum	  athöfnum	  barnanna	   t.d.	  á	  

þriðjudögum	  en	  ekki	  aðeins	  um	  helgar	  eins	  og	  margir	  feður.	  Fram	  kom	  að	  það	  væri	  

mikill	   kostur	   að	   þegar	   þeir	   væru	   í	   landi	   hefðu	   þeir	   góðan	   frítíma	  með	   fjölskyldu	  

sinni:	   “er	   til	   staðar	   þegar	   ég	   er	   í	   fríi”.	   Sumir	   nefndu	   að	   þeim	   fyndist	   þeir	   vera	  

ótruflaðir	   heima	   þegar	   þeir	   væru	   í	   fríi	   og	   gætu	   þar	   af	   leiðandi	   veitt	   börnunum	  

óskipta	  athygli:	  “Þegar	  ég	  er	  heima	  getum	  og	  gerum	  við	   fjölskyldan	  það	   sem	  við	  

viljum”.	  

4.3.2.	  Tekjur	  

Tekju	   þemað	   kom	   sterkt	   fram	   þegar	   spurt	   var	   um	   kosti	   starfsins	   og	   lang	   flestir	  

svarendur	   nefndu	  þetta	   atriði.	   Það	   virtist	   jafnframt	   tengjast	   fyrsta	   þemanu	  mjög	  

sterkt,	  einn	  sagði	  til	  dæmis:	  “Tekjur	  og	  frí,	  það	  er	  hægt	  að	  taka	  lengri	  frí	  frá	  vinnu,	  

vegna	  þess	  hversu	  tekjurnar	  eru	  góðar”.	  	  

4.3.3.	  Fjarverur	  

Þegar	  spurt	  var	  um	  galla	  sem	  fylgdu	  starfinu	  var	  lang	  sterkasta	  þemað	  “fjarverur”.	  

Þetta	  þema	  var	   veigamesta	  atriðið	  af	  þemunum	   fimm	  vegna	  þess	  að	  nánast	   allir	  

þátttakendur	  nefndu	  þetta	  þema.	  Lang	  flestir	  nefndu	  að	  fjarvera	  væri	  helsti	  gallinn	  

við	  starfið.	  Þátttakendur	  sögðu	  að	  þessum	  fjarverum	  fylgdu	  margir	  gallar	  til	  dæmis	  

það	  að	  missa	  af	  mörgum	  mikilvægum	  atburðum	  í	   lífi	  sinna	  nánustu:	  “Fjarvera	  frá	  

sínum	  nánustu	  og	  missir	  af	  mikilvægum	  atburðum	  tengdum	  þeim”.	  Jafnframt	  fylgir	  

þessum	   fjarverum	   sá	   ókostur	   að	   geta	   ekki	   skotist	   úr	   vinnu	   ef	   eitthvað	   bjátar	   á	  

heima	   við.	   Einn	   sagði	   til	   dæmis:	   “Ég	   er	   alveg	   í	   burtu	   þegar	   ég	   er	   á	   sjó,	   get	   ekki	  

skotist	  heim	  einn,	  tveir	  og	  þrír	  ef	  eitthvað	  kemur	  uppá”.	  

4.3.4.	  Óvissa	  

Eitt	   af	   því	   sem	   kom	   sterkt	   fram	   í	   svörum	   þátttakenda	   þegar	   spurt	   var	   um	   galla	  

starfsins	   var	   óvissa.	   Fram	   kom	  að	   starfinu	   fylgdi	   oft	   óstöðugleiki	   og	   óvissa.	   Þessi	  

óstöðugleiki	   og	   óvissa	   var	   til	   dæmis	   það	   að	   vita	   ekki	   hversu	   langar	   sjóferðirnar	  

verða,	   hversu	   langt	   fríið	   verður,	   óvissa	   með	   tekjur	   og	   óvissa	   um	   veðurfar:	  

“Óstöðugleiki	  í	  fríum,	  vond	  veður”.	  Einn	  sagði	  til	  dæmis	  helsta	  gallan	  vera:	  “Langar	  

fjarverur,	  óvissa	  –	  um	  tekjur	  og	  fleira”.	  

4.3.5.	  Léleg	  fjarskipti	  

Nokkrir	  þátttakendur	  nefndu	  að	  starfinu	  fylgdi	  sá	  galli	  að	  gjarnan	  væru	  fjarskiptin	  

léleg.	   Þetta	   þema	   tengdist	   þemanu	   um	   fjarveru	   en	   margir	   nefndu	   að	   helsti	  

ókosturinn	   við	   þessa	   fjarveru	   væri	   sá	   að	   oft	   gætu	   þeir	   ekki	   haft	   samband	   við	  

fjölskyldu	  sína	   í	   langan	  tíma	  vegna	   lélegs	  fjarskipta	  búnaðar:	  “Langar	  fjarverur	  og	  

geta	  ekki	  haft	  samband	  heim	  svo	  dögum	  skiptir”.	  Annar	  nefndi:	  “Löng	  fjarvera	  og	  

léleg	  fjarskipti”.	  	  

	  

	   Mjög	   fáir	   svöruðu	   síðustu	   spurningunni	   þar	   sem	   þátttakendum	   gafst	  

tækifæri	   til	  þess	  að	  koma	  með	  athugasemdir	  um	  eitthvað	  sem	  þeir	  vildu	  koma	  á	  

framfæri	  um	  það	  hvernig	  sjómenn	  taka	  þátt	  í	  umönnun	  og	  uppeldi	  barna	  sinna	  eða	  

aðeins	  fimm	  þátttakendur.	  Athugasemdirnar	  sem	  komu	  fram	  voru	  þó	  áhugaverðar:	  	  

“Sjómenn	   geta	   ekki	   fylgst	   með	   þroska	   skrefum	   barnanna	   í	   samfellu,	   missa	   af	  

mörgum	  þáttum	  eða	  augnablikum	  svo	  sem	  uppgvötva	  hendur,	  fyrsta	  bros,	  byrja	  að	  

velta	   sér/skríða/ganga,	   fyrstu	   orðin.	   Tilviljun	   ein	   ræður	   því	   hver	   af	   þessum	  

augnablikum	  sjómenn	  ná	  að	  upplifa”.	  	  

Einn	  benti	  á	  að	  aðeins	  ætti	  að	  stunda	  sjómennsku	  helming	  ársins	  til	  þess	  að	  

hafa	  hinn	  helming	  ársins	  fyrir	  fjölskylduna	  og	  þess	  vegna	  þyrftu	  tekjur	  að	  leyfa	  það.	  

Annar	  sagði	  sjómenn	  oft	  verða	  eins	  og	  gesti	  á	  heimili	  sínu	  vegna	  starfsins:	  	  

“Þetta	  er	  og	  verður	  alltaf	  spurning	  um	  einstaklinga,	  oft	  verðum	  við	  sjómenn	  eins	  og	  

gestir	   á	   okkar	   heimili	   og	   afar	   erfitt	   fyrir	   eiginkonur	   okkar	   að	   fá	   okkur	   í	   land,	   þvi	  

þegar	  við	  loksins	  erum	  til	  staðar	  þá	  á	  að	  bæta	  upp	  fyrir	  glataðan	  tíma	  og	  gjarnan	  er	  

þá	  verið	  að	  kaupa	  eitthvað	  sem	  mamman	  er	  búin	  að	  vera	  að	  neita	  og	  þannig	  gerum	  

við	  okkur	  að	  einhverju	  sem	  er	  kannski	  ekki	  alveg	  samkvæmt	  réttu	  föðurímyndinni”.	  	  

5.	  Umræður	  og	  lokaorð	  
Tilgangur	  rannsóknarinnar	  var	  að	  öðlast	  aukinn	  skilning	  og	  varpa	  ljósi	  á	  upplifun	  og	  

reynslu	   sjómanna	   af	   föðurhlutverkinu	   og	   möguleika	   þeirra	   til	   að	   taka	   þátt	   í	  

umönnun	  og	  uppeldi	  á	  fyrsta	  æviskeiði	  yngsta	  barns.	  Notast	  var	  við	  spurningalista	  

sem	   innihélt	   bæði	   lokaðar	   og	   opnar	   spurningar	   til	   þess	   að	   svara	  

rannsóknarspurningunni.	  Rannsóknarspurningin	  var	  eftirfarandi:	  Eru	  sjómenn	  virkir	  

þátttakendur	  í	  umönnun	  og	  uppeldi	  á	  fyrsta	  æviskeiði	  yngsta	  barns?	  Ástæðan	  fyrir	  

því	  að	  skoðuð	  var	  þátttaka	  á	  fyrsta	  æviskeiði	  er	  sú	  að	  margir	  fæðimenn	  hafa	  bent	  á	  

að	   þátttaka	   feðra	   geti	   haft	   jákvæð	   áhrif	   á	   mismunandi	   þroska	   barna	   og	   þá	  

sérstaklega	  ef	  börn	  tengjast	  feðrum	  sínum	  strax	  í	  frumbernsku.	  

69	   tóku	  þátt	   í	   rannsókninni	  og	  þar	  af	  voru	  39	   feður.	  Svörunin	  var	   talsvert	  

minni	  en	  rannsakandi	  hafði	  vonast	  eftir.	  Tímaþröng	  er	   líklega	  ein	  helsta	  skýringin	  

en	  rannsakandi	  telur	  að	  meiri	  þátttaka	  hefði	  náðst	  ef	  könnunin	  hefði	  varað	  lengur	  

og	  hún	  ítrekuð.	  Netkönnunin	  var	  send	  seinna	  út	  en	  rannsakandi	  hafði	  beðið	  um	  og	  

var	   aðeins	   opin	   í	   stuttan	   tíma.	   Jafnframt	   var	   svörun	   þeirra	   spurningalista	   sem	  

sendir	  voru	  um	  borð	   í	   skipin	  mjög	  slök.	  Möguleiki	  er	  að	  misskilningur	  hafi	  átt	  sér	  

stað	  og	  að	  einhverjir	   skipstjórar	  hafi	  misskilið	   fyrirmælin	  um	  að	  prenta	  út	   listann	  

eða	  að	   listarnir	  hafi	  ekki	   verið	  prentaðir	  út	  og	   lagðir	   fyrir	   áhöfn	   líkt	  og	  beðið	  var	  

um.	  Marktektarpróf	  sýndu	  að	  niðurstöður	  eru	  ekki	  marktækar	  og	  því	  er	  ekki	  hægt	  

að	   færa	   niðurstöður	   yfir	   á	   þýði.	   Niðurstöður	   voru	   hins	   vegar	  mjög	   skýrar	   og	   því	  

líklegt	   að	   þær	   eigi	   við	   um	   stærri	   hóp.	   Helsti	   veikleiki	   rannsóknarinnar	   er	   léleg	  

þátttaka	  en	  hún	  endurspeglar	  það	  hversu	  erfitt	   er	   að	  ná	   til	   þessa	  hóps.	   Ef	   til	   vill	  

hefði	   þurft	   lengri	   tíma	   og	   jafnvel	   að	   beita	   öðrum	   aðferðum	   við	   að	   ná	   til	  

þátttakenda.	   Helsti	   styrkleiki	   rannsóknarinnar	   er	   þó	   það	   samstarf	   sem	   var	   við	  

Samherja	  en	  þannig	  náðist,	  þrátt	  fyrir	  allt,	  í	  stóran	  hóp	  sjómanna	  á	  ákveðnu	  svæði	  

á	  landinu.	  

Rannsóknin	   leiddi	   í	   ljós	  að	  þeir	   sjómenn	  sem	  tóku	  þátt	   í	   rannsókninni	  eru	  

almennt	   virkir	   þátttakendur	   í	   umönnun	   og	   uppeldi	   barna	   sinna.	   Sjómennirnir	  

virðast	  jafnframt	  vera	  í	  ágætum	  tengslum	  við	  yngsta	  barn.	  Einna	  síst	  höfðu	  þeir	  tök	  

á	  að	  taka	  þátt	   í	  meðgöngunni	  en	  rannsóknir	  hafa	  sýnt	  að	  feður	  hafi	  sérstaka	  þörf	  

fyrir	   stuðning	   og	   fræðslu	   á	  meðgöngu	   svo	   að	   þeir	   upplifi	   sig	   sem	  þátttakendur	   í	  

ferlinu	   og	   því	   þyrfti	   að	   auðvelda	   þeim	   að	   taka	   meiri	   þátt	   í	   meðgöngunni.	   Lang	  

flestir	  voru	  viðstaddir	   fæðingu	  yngsta	  barns	  en	  það	  vakti	  athygli	   rannsakanda	  þar	  

sem	  hann	  hafði	  ímyndað	  sér	  að	  hlutfallið	  væri	  mun	  lægra.	  Það	  er	  þó	  í	  samræmi	  við	  

það	  að	  ein	  af	  stærstu	  breytingum	  á	  þátttöku	  feðra	  er	  hve	  algengt	  er	  orðið	  að	  þeir	  

séu	  viðstaddir	  fæðingu.	  Líklegt	  er	  að	  sjómennirnir	  reyni	  að	  hagræða	  sjóferðum	  og	  

fríum	  að	  væntanlegri	  fæðingu	  til	  þess	  að	  geta	  verið	  viðstaddir.	  Auk	  þess	  eru	  dæmi	  

um	  að	   farið	   sé	  með	  menn	   í	   land	  þegar	   fæðing	  nálgast.	   Flestir	   þátttakendur	   tóku	  

fæðingarorlof	  og	  næstum	  helmingur	  tók	  þrjá	  mánuði	  eða	  meira.	  Það	  er	  í	  samræmi	  

við	   íslenskar	   rannsóknir	   sem	   sýna	   að	   flestir	   feður	   taka	   fæðingarorlof.	   Jákvætt	   er	  

hve	  margir	   þátttakendur	   tóku	   fæðingarorlof,	   sérstaklega	  hversu	  margir	   tóku	  þrjá	  

mánuði.	  En	  rannsóknir	  hafa	  sýnt	  að	  feður	  sem	  taka	  fæðingarorlof	  virðast	  taka	  meiri	  

þátt	   í	   umönnun	  barna	   sinna	   en	   þeir	   feður	   sem	  ekki	   taka	   fæðingarorlof	   auk	   þess	  

sem	  rannsóknir	  hafa	  sýnt	  að	  það	  ýtir	  undir	   jákvæð	  tengsl	  milli	   foreldris	  og	  barns.	  

Niðurstöður	   sýna	   ekki	   hvenær	   þátttakendur	   eignuðust	   sitt	   yngsta	   barn	   en	  

áhugavert	  væri	  að	  kanna	  hvort	  nýting	  sjómanna	  á	  fæðingarorlofinu	  hefur	  breyst	  á	  

síðustu	  árum,	  sérstaklega	  í	  kjölfar	  efnahagshrunsins	  þar	  sem	  hámarksgreiðslur	  hafa	  

lækkað	  töluvert.	  	  

Næstum	  helmingur	  svarenda	  taldi	  sig	  geta	  tekið	  mjög	  eða	  frekar	   illa	  þátt	   í	  

daglegu	  lífi	  yngsta	  barns.	  En	  þar	  sem	  lang	  flestir	  þátttakendur	  töldu	  starf	  sitt	  hvorki	  

hafa	  góð	  né	  slæm	  áhrif	  á	  þátttöku	  í	  umönnun	  og	  uppeldi	  barns	  -‐	  og	  fleiri	  sögðu	  það	  

hafa	   góð	   áhrif	   en	   slæm,	   er	   líklegt	   að	   það	   að	   þeir	   telja	   sig	   illa	   geta	   tekið	   þátt	   sé	  

vegna	  annarra	  ástæðna.	  Það	  er	  í	  samræmi	  við	  margar	  rannsóknir	  bæði	  erlendar	  og	  

íslenskar.	   Það	   að	   svarendur	   töldu	   starf	   sitt	   hvorki	   hafa	   góð	   né	   slæm	   áhrif	   á	  

þátttöku	   sína	   vakti	   þó	   athygli	   rannsakanda	   þar	   sem	   þeir	   verja	   löngum	   stundum	  

fjarri	  fjölskyldu	  sinni	  og	  hafði	  rannsakandi	  gert	  sér	  aðrar	  hugmyndir	  um	  það.	  Þessar	  

niðurstöður	  eru	  jákvæðar	  að	  teknu	  tilliti	  til	  þess	  að	  margar	  rannsóknir	  hafa	  sýnt	  að	  

mörgum	  feðrum	  reynist	  erfitt	  að	  samræma	  föðurhlutverkið	  og	  atvinnu.	  Einnig	  hafa	  

rannsóknir	   sýnt	   að	  meiri	   vinnu	   fylgi	   minni	   tími	  með	   börnum.	   Ekki	   var	   spurt	   um	  

hversu	  margar	  sjóferðir	  þátttakendur	   færu	  á	  ári	  en	  það	  væri	  áhugavert	  að	  kanna	  

hvort	   þeir	   fara	   fleiri	   sjóferðir	   eftir	   því	   sem	  börnunum	   fjölgar	   þar	   sem	   rannsóknir	  

sýna	  að	  feður	  auki	  vinnu	  eftir	  því	  sem	  börnunum	  fjölgar.	  	  

Þátttakendur	  sögðu	  flestir	  tekjur	  og	  frí	  vera	  helstu	  kostina	  við	  starfið	  og	  er	  

það	   í	   samræmi	   við	   niðurstöður	   Dagnýjar	   Gunnarsdóttur	   2012.	   Hins	   vegar	   sögðu	  

flestir	   að	   fjarverur	   væru	   helsti	   gallinn	   við	   starfið	   sem	   einnig	   samræmist	  

niðurstöðum	  Dagnýjar.	  

Niðurstöður	   voru	   skoðaðar	  út	   frá	  nokkrum	  þáttum,	   aldri,	   hjúskaparstöðu,	  

menntun	   og	   lengd	   sjóferða.	   Ástæðan	   fyrir	   því	   að	   aldur	   var	   skoðaður	   var	   sú	   að	  

miklar	  breytingar	  hafa	  orðið	  á	  föðurhlutverkinu	  í	  áranna	  rás	  og	  einnig	  viðhorfinu	  til	  

þess.	  Því	  má	  ætla	  að	  munur	   sé	  á	  þátttöku	   feðranna	  eftir	   aldri	  þeirra.	   Feður	  hafa	  

auk	  þess	  orðið	  virkari	  þátttakendur	  í	  umönnun	  barna	  sinna	  á	  síðustu	  árum	  að	  áliti	  

margra	   fræðimanna.	   Jafnframt	   hefur	   réttur	   þeirra	   til	   fæðingarorlofs	   aukist	   á	  

síðustu	  árum.	  Hjúskaparstaða	  var	  skoðuð	  vegna	  þess	  að	  margar	  rannsóknir	  benda	  

til	   þess	   að	   hún	   hafi	   áhrif	   á	   þátttöku	   í	   umönnun	   og	   uppeldi	   barna.	   Margar	  

rannsóknir	  sýna	  auk	  þess	  að	  menntun	  feðra	  hafi	  áhrif	  á	  þessa	  þátttöku	  og	  því	  var	  

einnig	  ákveðið	  að	  bera	  menntun	  saman	  við	  þátttöku.	  Rannsakandi	   taldi	  að	   lengd	  

sjóferða	  gæti	  haft	   áhrif	   á	  þátttöku	   sjómanna	   í	   umönnun	  og	  uppeldi	  barna	  þeirra	  

því	   sá	   tími	   sem	   þeir	   eru	   úti	   á	   sjó	   í	   einu	   er	   mislangur	   eftir	   því	   á	   hvaða	   skipi	  

sjómennirnir	   eru.	   Í	   ljós	   kom	   að	   einstaklingsbundnir	   þættir	   annars	   vegar	   og	   hins	  

vegar	  þættir	   sem	  ákvarðast	   til	  dæmis	  af	   lögum	  virðast	  hafa	  meiri	   áhrif	  en	  þættir	  

svo	  sem	  aldur,	  hjúskaparstaða,	  menntun	  og	  lengd	  sjóferða.	  Helst	  var	  það	  aldur	  sem	  

hafði	   lítilsháttar	   áhrif	   og	   þá	   sérstaklega	   hvað	   varðar	   nýtingu	   á	   fæðingarorlofi	   en	  

það	  samræmist	  lagabreytingunum	  síðustu	  ár.	  

	  

5.1.	  Frekari	  rannsóknir	  

Í	   framhaldi	   af	   þessari	   rannsókn	   er	   margt	   sem	   áhugavert	   væri	   að	   kanna.	   Þegar	  

sjómenn	  eru	  úti	  á	  sjó	  er	  umönnun	  alfarið	  í	  höndum	  móður	  en	  það	  væri	  áhugavert	  

að	  kanna	  hvernig	  umönnun	  milli	  sjómanns	  og	  konu	  hans	  skiptist	  þegar	  hann	  er	  í	  fríi	  

þar	  sem	  fríin	  eru	  oft	  löng.	  Ekki	  var	  spurt	  um	  einstaka	  þætti	  umönnunar	  og	  uppeldis	  

í	  þessari	  rannsókn	  líkt	  og	  hversu	  oft	  faðir	  baðar,	  klæðir	  eða	  fæðir	  barn	  þegar	  hann	  

er	  í	  landi.	  Hversu	  oft	  hann	  mætir	  í	  foreldraviðtöl	  eða	  fer	  með	  barn	  til	  læknis,	  hversu	  

miklum	  tíma	  hann	  ver	  í	  umönnun	  eða	  leik	  með	  barni.	  Þetta	  væri	  áhugavert	  að	  gera	  

í	   stærri	   rannsókn.	   Rannsóknir	   sýna	   að	   feður	   virðast	   sjá	  meira	   um	  umönnun	   sem	  

felur	  í	  sér	  leik	  heldur	  en	  líkamlega	  umönnun.	  Áhugavert	  væri	  að	  kanna	  hvort	  slíkt	  

eigi	   einnig	   við	   um	   sjómenn	   sem	   verja	  margir	   hverjir	   helmingi	   ársins	   úti	   á	   sjó	   og	  

helmingi	  ársins	  heima.	  

Margar	   rannsóknir	   sýna	   að	  mæður	   eru	  oft	   einhvers	   konar	   hliðarverðir	   og	  

hafa	  mikil	  áhrif	  á	  þátttöku	  feðra.	  Það	  væri	  því	  áhugavert	  að	  gera	  rannsókn	  meðal	  

eiginkvenna	   sjómanna	   og	   hver	   sé	   upplifun	   þeirra	   af	   fjarveru	   mannanna	   vegna	  

starfsins.	  Það	  væri	  einnig	  áhugavert	  að	  kanna	  hvaða	  áhrif	  starfið	  hefur	  á	  konurnar,	  

finna	  þær	  fyrir	  einmanaleika,	  eiga	  þær	  erfitt	  með	  að	  aðlagast	  fjarveru	  og	  nærveru	  

mannsins	  og	  eiga	  þær	  erfitt	  með	  að	   sinna	  umönnun	  og	  uppeldi	   þegar	  mennirnir	  

eru	   úti	   á	   sjó?	   Breytist	   þeirra	   umönnunarhlutverk	   þegar	  maðurinn	   kemur	   í	   land?	  

Auk	  þess	  væri	  áhugavert	  að	  kanna	  upplifun	  og	   reynslu	  barna	  sjómanna	  af	  því	  að	  

eiga	  föður	  sem	  er	  mikið	  fjarverandi	  vegna	  sjómennsku.	  	  

Þátttakendur	  í	  rannsókninni	  eru	  aðeins	  sjómenn	  sem	  starfa	  hjá	  Samherja	  og	  

geta	   aðstæður	   verið	   aðrar	   hjá	   sjómönnum	   annars	   staðar	   á	   landinu.	   Auk	   þess	   er	  

aðeins	   verið	   að	   spyrja	   um	   yngsta	   barn	   en	   það	   væri	   áhugavert	   að	   kanna	   hvernig	  

þátttakan	  er	  með	  öll	  börnin.	  Jafnframt	  er	  þátttaka	  aðeins	  könnuð	  á	  fyrsta	  æviskeiði	  

barns	   en	   áhugavert	   væri	   að	   skoða	   hvernig	   hún	   er	   þegar	   börn	   verða	   eldri,	   þegar	  

uppeldisþættirnir	  verða	  veigameiri	  en	  umönnunarþættirnir.	  Áhugavert	  væri	  þá	  að	  

bera	   sjómenn	   saman	   við	   aðra	   feður	   sem	   vinna	   hinn	   hefðbundna	   vinnudag.	   Að	  

lokum	  mætti	  leggja	  fyrir	  umfangsmeiri	  spurningalista	  fyrir	  stærra	  úrtak,	  jafnvel	  alla	  

sjómenn	  á	  Íslandi.	  	  

Það	  er	  von	  rannsakanda	  að	  þessi	  rannsókn	  geti	  komið	  að	  gagni	  sem	  góður	  

grunnur	   fyrir	   frekari	   rannsóknir	   á	   því	   hvernig	   sjómenn	   taka	   þátt	   í	   umönnun	   og	  

uppeldi	   barna	   sinna	   og	   að	   rannsóknin	   gefi	   innsýn	   í	   aðstæður	   þeirra.	   Feður	   alls	  

staðar	   í	   heiminum	   starfa	   við	   hin	   mismunandi	   störf	   sem	   ætla	   má	   að	   hafi	  

mismunandi	  áhrif	  á	  þátttöku	  þeirra	  í	  umönnun	  og	  uppeldi	  barna	  þeirra.	  Það	  er	  von	  

rannsakanda	  að	  þeir	  feður	  fái	  aukna	  athygli	  meðal	  rannsakenda	  í	  þeim	  tilgangi	  að	  

kanna	  hvort	  aðstæður	  þeirra	  til	  þátttöku	  séu	  nægilega	  góðar	  og	  meta	  hvaða	  áhrif	  

störf	  þeirra	  hafa	  á	  fjölskyldur	  þeirra.	  	  

Fylgiskjal	  1.	  Spurningalisti	  

	  

Þátttaka	  sjómanna	  í	  umönnun	  og	  uppeldi	  barna	  sinna.	  

	  
Ágæti	  viðtakandi	  
	  
Ég	   heiti	   Hafdís	   Erla	   Jóhannsdóttir	   og	   er	   meistaranemi	   í	   félagsráðgjöf	   til	  
starfsréttinda	  við	  Háskóla	   Íslands.	  Um	  þessar	  mundir	  vinn	  ég	  að	  meistaraverkefni	  
mínu	   sem	   fjallar	   um	   íslenska	   sjómenn	   og	   þátttöku	   þeirra	   í	   umönnun	   og	   uppeldi	  
barna	  sinna.	  
	  
Kveikjan	  að	  þessari	   rannsókn	  er	   fyrst	  og	   fremst	  eigin	   reynsla	  og	  upplifun	  þess	  að	  
vera	  dóttir	  sjómanns	  en	  einnig	  mikill	  áhugi	  á	  efninu.	  
	  
Tilgangur	  rannsóknarinnar	  er	  að	  	  öðlast	  aukinn	  skilning	  og	  varpa	  ljósi	  á	  upplifun	  og	  
reynslu	   sjómanna	   af	   föðurhlutverkinu	   og	   möguleika	   þeirra	   á	   að	   taka	   þátt	   í	  
umönnun	   barna	   sinna	   fyrstu	   árin.	   Skoðað	   verður	   hvort	   aðstæður	   og	  möguleikar	  
sjómanna	   til	   að	   taka	  þátt	   í	   umönnun	  og	  uppeldi	   ungra	  barna	   sinna	   séu	  aðrar	   en	  
annarra	   feðra,	   hvort	   og	   hvernig	   þeir	   taka	   þátt	   á	  meðgöngunni	   og	   hvort	   þeir	   séu	  
viðstaddir	   fæðingu	   barna	   sinna.	   Einnig	   verður	   kannað	   hvernig	   sjómenn	  nýta	   rétt	  
sinn	  til	  fæðingarorlofs.	  Vonast	  er	  til	  að	  niðurstöðurnar	  geti	  nýst	  þeim	  sem	  vinna	  að	  
réttindamálum	  sjómanna	  og	  varpað	  ljósi	  á	  það	  hvort	  bæta	  þurfi	  aðstæður	  íslenskra	  
sjómanna	  enn	   frekar	   til	   þess	  að	  þeir	   geti	   tekið	  þátt	   í	   umönnun	  og	  uppeldi	  barna	  
sinna.	  	  
	  
Ég	  hef	  verið	  í	  sambandi	  við	  skrifstofu	  Samherja	  sem	  sendir	  listana	  út	  fyrir	  mig.	  
	  
Ég	  óska	  eftir	  því	  að	  þú	  svarir	  eftirfarandi	  spurningalista	  eftir	  bestu	  getu	  en	  með	  því	  
að	  svara	  spurningalistanum	  gerir	  þú	  mér	  kleift	  að	  framkvæma	  rannsóknina.	  Þér	  er	  
frjálst	  að	  hafna	  þátttöku	  eða	  hætta	  þátttöku	  á	  hvaða	  stigi	  sem	  er.	  Fyllsta	  trúnaðar	  
verður	   gætt	   og	   þess	   verður	   gætt	   að	   engar	   upplýsingar	   verði	   hægt	   að	   rekja	   til	  
þátttakenda.	  Spurningalistum	  verður	  eytt	  í	  nóvember	  2012	  að	  úrvinnslu	  lokinni.	  	  
Rannsókn	   þessi	   hefur	   verið	   tilkynnt	   til	   persónuverndar.	   Með	   því	   að	   svara	  
spurningalistunum	  gefa	  þátttakendur	  samþykki	  fyrir	  þátttöku.	  Ekki	  verður	  hægt	  að	  
rekja	  svörin	  til	  svarenda	  og	  þess	  verður	  gætt	  að	  engar	  persónurekjandi	  upplýsingar	  
komi	  fram.	  
	  
Ef	   einhverjar	   spurningar	   eða	   athugasemdir	   vakna	   þá	   er	   þér	   velkomið	   að	   hafa	  
samband	   við	   undirritaða	   í	   síma	   694-‐2416	   eða	   senda	   tölvupóst	   á	   netfangið	  
hej21@hi.is.	   Þér	   er	   einnig	   velkomið	   að	   hafa	   samband	   við	   ábyrgðarmann	  
rannsóknarinnar	   sem	   er	   Anni	   G.	   Haugen,	   lektor	   við	   félagsráðgjafardeild	   Háskóla	  
Íslands	  í	  síma	  525-‐4197	  eða	  í	  gegnum	  tölvupóst	  annihaug@hi.is.	  	  

	  
Hafdís	  Erla	  Jóhannsdóttir	  

Bakgrunnsspurningar	  

	  
1. Hver	  er	  aldur	  þinn?	  
	  yngri	  en	  20	  ára	  
	  20	  -‐	  29	  ára	  
	  30	  -‐	  39	  ára	  
	  40	  -‐	  49	  ára	  
	  50	  -‐	  59	  ára	  
	  60	  ára	  eða	  eldri	  

	  
2. Hjúskaparstaða	  
	  Hjónaband/	  í	  sambúð	  
	  Ekki	  í	  hjónabandi/	  ekki	  í	  sambúð	  
	  Einhleypur	  
	  Ekkill	  

	  
3. Menntun	  
	  Grunnskólapróf	  
	  Iðnmenntun	  
	  Stúdentspróf	  
	  Háskólapróf	  
	  Annað	  ______________________________________	  

	  
	  
4. Hve	  lengi	  hefur	  þú	  starfað	  við	  sjómennsku?	  	  
	  1	  ár	  eða	  styttra	  
	  1	  -‐	  5	  ár	  
	  6	  -‐	  10	  ár	  
	  11	  –	  15	  ár	  
	  16	  –	  20	  ár	  
	  21	  –	  25	  ár	  
	  26	  –	  30	  ár	  
	  31	  ár	  eða	  meira	  

	  
5. Hversu	  langur	  er	  hver	  túr	  að	  meðaltali	  ?	  
	  0	  -‐	  3	  dagar	  
	  Vika	  	  
	  2	  -‐	  3	  vikur	  
	  30	  dagar	  +	  

	  
6. Fjöldi	  barna	  	  
	  Ekkert	  
	  Eitt	  barn	  
	  Tvö	  börn	  
	  Þrjú	  börn	  
	  Fjögur	  börn	  eða	  fleiri	  

Ef	  þú	  átt	  ekki	  börn	  eða	  varst	  ekki	  á	  sjó	  þegar	  yngsta	  barnið	  þitt	  var	  ungt	  þarftu	  ekki	  
að	  svara	  fleiri	  spurningum.	  Takk	  fyrir	  þátttökuna!	  
	  
7. Hver	  er	  aldur	  yngsta	  barns	  þíns?	  
	  0	  -‐	  4	  ára	  
	  5	  -‐	  9	  ára	  
	  10	  -‐	  15	  ára	  
	  15	  ára	  eða	  eldri	  

	  
8. Býrð	  þú	  á	  lögheimili	  	  yngsta	  barnsins?	  
	  Já	  
	  Nei	  

	  
Þeir	  sem	  svara	  játandi	  sleppið	  spurningum	  9	  -‐	  10	  
	  
9. Ef	  þú	  býrð	  ekki	  á	  lögheimili	  yngsta	  barnsins,	  ferð	  þú	  með	  forsjá	  þess?	  
	  Já	  
	  Nei	  

	  
10. Hversu	  mikinn	  hluta	   af	   frítúrum	   (sá	   tími	   sem	  þú	   ert	   ekki	   á	   sjó)	   ert	   þú	  með	  

yngsta	  barnið	  ef	  þú	  býrð	  ekki	  á	  lögheimili	  þess?	  	  
	  
_______________________________________________________________	  
	  
	  
11. Telur	  þú	  að	  þú	  hafir	  getað	  tekið	  þátt	  í	  meðgöngu	  yngsta	  barnsins	  líkt	  og	  aðrir	  

feður	  sem	  starfa	  í	  landi?	  	  
	  Mjög	  vel	  
	  Frekar	  vel	  
	  Hvorki	  né	  
	  Frekar	  illa	  
	  Mjög	  illa	  	  

	  
12. Ef	   þú	   gast	   illa	   tekið	   þátt	   í	   meðgöngu	   yngsta	   barnsins,	   hver	   telur	   þú	   að	  

ástæðan	  hafi	  verið	  fyrir	  því?	  
	  Vegna	  vinnu	  
	  Annað	  ______________________________________	  

	  
13. Fórst	   þú	   í	   mæðraskoðun	   með	   barnsmóður/	   konu	   þinni	   eða	   fékkstu	   aðra	  

fræðslu	  þegar	  þið	  áttuð	  von	  á	  yngsta	  barni	  þínu?	  
	  Mjög	  oft	  
	  Oft	  
	  Stundum	  
	  Sjaldan	  
	  Aldrei	  
	  Man	  það	  ekki	  

14. Varst	  þú	  viðstaddur	  fæðingu	  yngsta	  barnsins?	  
	  Já	  
	  Nei	  

	  
	  
15. Þeir	  sem	  ekki	  voru	  viðstaddir	  fæðingu	  yngsta	  barns	  svari.	  Hve	  langur	  tími	  leið	  

frá	  því	  að	  barnið	  fæddist	  og	  þar	  til	  þú	  sást	  það?	  	  
	  
____________________________________________________________	  
	  
	  
16. Áttir	  þú	  rétt	  á	  fæðingarorlofi	  þegar	  yngsta	  barnið	  þitt	  fæddist?	  
	  Já	  
	  Nei	  
	  Man	  það	  ekki	  

	  
17. Tókst	  þú	  fæðingarorlof	  eftir	  fæðingu	  yngsta	  barnsins?	  
	  Já,	  1	  mánuð	  eða	  minna	  
	  Já,	  2	  mánuði	  
	  Já,	  3	  mánuði	  eða	  meira	  
	  Nei,	  ég	  tók	  ekki	  fæðingarorlof	  
	  Fæðingarorlof	  var	  ekki	  í	  boði	  
	  Man	  það	  ekki	  

	  
18. Ef	   ekki	   var	   búið	   að	   samþykkja	   lög	   um	   fæðingarorlof	   þegar	   yngsta	   barnið	  

fæddist	  tókstu	  þá	  launalaust	  leyfi	  eða	  annars	  konar	  leyfi	  eftir	  fæðingu	  barns?	  	  
	  Já	  launalaust	  leyfi	  
	  Já,	  annars	  konar	  leyfi.	  Útskýrðu	  _______________________________	  
	  Nei	  

	  
19. Hversu	   oft	   talar/talaðir	   þú	   við	   barnið	   þegar	   þú	   hefur	   samband	   í	   land?	   Þeir	  

sem	  eiga	  fleiri	  en	  eitt	  barn	  vinsamlegast	  svarið	  því	  sem	  við	  á	  um	  yngsta	  barn.	  	  
	  Mjög	  oft	  
	  Oft	  
	  Stundum	  
	  Sjaldan	  
	  Mjög	  sjaldan	  
	  Man	  það	  ekki	  

	  
20. Hversu	  oft	  eru/voru	  stærri	  viðburðir	  í	  lífi	  yngsta	  barnsins	  (t.d.	  skírn,	  afmæli	  og	  

fl)	  aðlagaðir	  að	  þinni	  inniveru?	  	  
	  Mjög	  oft	  
	  Oft	  
	  Stundum	  
	  Sjaldan	  
	  Mjög	  sjaldan	  
	  Man	  það	  ekki	  

21. Finnst/fannst	   þér	   þú	   geta	   tekið	   þátt	   í	   daglegu	   lífi	   yngsta	   barns	   eins	   og	   þú	  
myndir	  vilja?	  	  

	  Mjög	  vel	  
	  Frekar	  vel	  
	  Hvorki	  né	  
	  Frekar	  illa	  
	  Mjög	  illa	  	  

	  
	  
22. Átt/	  áttir	  þú	  erfitt	  með	  að	  fara	  frá	  yngsta	  barni	  þegar	  þú	  ert/	  varst	  að	  fara	  á	  

sjó?	  	  
	  Mjög	  erfitt	  
	  Frekar	  erfitt	  
	  Hvorki	  né	  
	  Frekar	  auðvelt	  
	  Mjög	  auðvelt	  

	  
	  
23. Finnur/	  fannst	  þú	  fyrir	  því	  að	  barnið	  sakni/	  saknaði	  þín	  þegar	  þú	  ert/	  varst	  úti	  

á	  sjó?	  Þeir	  sem	  eiga	  fleiri	  en	  eitt	  barn	  vinsamlegast	  svarið	  því	  sem	  við	  á	  um	  
yngsta	  barn.	  

	  Mjög	  oft	  
	  Oft	  
	  Stundum	  
	  Sjaldan	  
	  Mjög	  sjaldan	  

	  
	  
24. Hver	  er	  ástæðan	  fyrir	  því	  að	  þú	  valdir	  að	  starfa	  við	  sjómennsku?	  Merkið	  við	  

allt	  	  sem	  við	  á	  
	  Áhugi	  
	  Tekjur	  
	  Vinnutími	  
	  Frí	  
	  Annað	  __________________________________________	  

	  
	  
25. Hvaða	   áhrif	   telur	   þú	   starf	   þitt	   hafa	   á	   þátttöku	   þína	   í	   umönnun	   og	   uppeldi	  

barna	  þinna?	  	  
	  Mjög	  góð	  	  
	  Góð	  	  
	  Hvorki	  né	  
	  Slæm	  	  
	  Mjög	  slæm	  	  

26. Hverjir	  eru	  kostir	  við	  starfið?	  

__________________________________________________________________	  

__________________________________________________________________	  

	  

27. Hverjir	  eru	  gallar	  við	  starfið?	  	  

__________________________________________________________________	  

__________________________________________________________________	  

	  

Annað	   sem	  þú	   vilt	   að	   komi	   fram	  um	  hvernig	   sjómenn	   taka	  þátt	   í	   umönnun	  og	  

uppeldi	  ungra	  barna	  sinna?	  	  

___________________________________________________________________

___________________________________________________________________

___________________________________________________________________

___________________________________________________________________

___________________________________________________________________	  

	  

	  

	  

	  

Takk	  fyrir	  þátttökuna	  

	  

	  

	  

	  

	  

	  

	  

	  

	  


